
GİRİŞ 

 

Mövzunun aktuallığı və işlənmə dərəcəsi: Müstəqil Azərbaycan 

Respublikasında keçən əsrin  90-cı illərində aparılmış təhsil islahatı və onun sənədləri 

əsasında tərtib olunmuş Təhsil proqramı ali və orta məktəblərdə təhsilin, o cümlədən, 

riyazi təhsilin forma və məzmunca yenidən qurulmasını müəyyən etmiş və bunun 

müvəffəqiyyətlə həyata keçirilməsində aşağıdakı faktorlar əsas götürülmüşdür: 

- müəllimin ideya inamı, 

- peşə ustalığı, 

- şagirdin (tələbənin) təlim prosesinin subyekti kimi qəbul olunması, 

- qabaqcıl ölkələrin təcrübəsindən və ənənəvi təhsildə əldə olunmuş təcrübədən 

istifadə olunması.  

Müasir şəraitdə məktəbdə fənlərin təliminə yeni struktur və məzmunda 

yanaşılması həm müəllimdən və həm də öyrənəndən yeni hazırlıq, yeni yanaşma 

tələb edir. Təhsilin reallaşdırılması problemi yeni didaktik və metodik yanaşmalar 

tələb edir. Bunlardan ən mühümü – şagirdlərə real həyatla əlaqədar biliklərin 

verilməsi və həyati tətbiqlərinə nail olmasından ibarətdir.  

Fənlərarası əlaqələrin reallaşdırılması probleminin aktuallığı – müasir elmi-

texniki tərəqqi və elmlər arasında inteqrativ əlaqələrin intensivləşməsi şəraitində 

böyüməkdə olan gənc nəslin həyatın tələbləri səviyyəsində hazırlanmasından 

ibarətdir.  

“İnteqrativ proseslər nəticəsində elmdə, istehsalatda, insanın əmək fəaliyyətində 

baş verən sosial dəyişikliklər məktəbdə fənn tədris sistemində bir sıra zidiyyətləri 

aşkar etmişdir. Şagirdlərin təlim prosesində kompleks bilik, bacarıq və vərdişlərə 

yiyələnməsi – fənlərarası əlaqə aspektinin reallaşdırılmasını zəruri etmişdir” [91;s. 6]. 

Şagirdlərdə dünyagörüşünü formalaşdırmaq üçün müxtəlif fənlərə aid və 

qoyulmuş məqsədə xidmət edən anlayış, mövzu, elmi faktorlar əsasında kompleks 

biliklərdən istifadə olunmalıdır. Elmi biliklərin formalaşdırılması üçün obyektin 

şəraitin yaradılması – təlimdə fənlərarası əlaqələrin didaktik tələblər əsasında 

reallaşdırılmasından ibarətdir.  

Psixoloji-pedaqoji tədqiqatlar əsasında müəyyən edilmiş və əsaslandırılmışdır 

ki, fənlərarası əlaqələr təlimin vəzifələrində, məzmununda, metodlarında, 

vasitələrində, təşkili formalarında və nəticələrində öz əksini tapır [91;s 7]. Ona görə 

də fənlərarası əlaqələrin didaktik problemi – fənlərarası əlaqələrin təhsil, tərbiyə və 

inkişafetdirici funksiyaları arasındakı qarşılıqlı əlaqələrin aşkar olunmasını zəruri 

edir. Bu cəhətdən aparılan tədqiqat sintez, ümumiləşdirmə və hərtərəfli yanaşma tələb 

edir.  

Problemin tarixinə dair tədqiqatlar Q.İ.Baturina, Ş.İ.Qanelin, İ.D.Zveryev, 

P.M.İvanov, P.Q.Kulaqin, N.M.Kazımov, A.Mehrabov, F.A.Rüstəmov və b. 

əsərlərində öz əksini tapmışdır.  

Fənlərarası əlaqələrə dair müxtəlif dövrlərdə alimlər öz fikirlərini söyləmişlər 

(Y.A.Komenski, İ.Q.Pestalotsi, A.Disterveq, K.D.Uşinski və b.). Keçən əsrin 70-ci 

illərindən başlayaraq, fənlərarası əlaqələr problemi didaktikada mühüm bir istiqamət 

kimi özünə yer tutmuşdu. 

Dövlət sənədi kimi Təhsil proqramının təqdim edilməsi və tətbiqi onu göstərir 

ki, müasir mərhələdə məktəb təlimində inteqrasiya prosesi sürətlə davam edir. 

Elektron texnikasının təhsildə tətbiq edilməsi İKT-nin sürətlə tətbiqini zəruri 

etmişdir. 

Ümumtəhsil məktəblərində müxtəlif fənlərin tədrisi şagirdlərdə ümumi 

dünyagörüşün formalaşmasına və əldə edilən biliklərin qarşılıqlı əlaqədə 

mənimsənilməsinə xidmət etməlidir.  

Müxtəlif fənlərin tədrisi prosesində inteqrativ əlaqələri aşkar etmək və bununla 

da şagirdlərdə real aləm haqqında tətbiqi xarakterli vahid biliklər sistemi 

yaradılmalıdır. Deməli, məktəb fənlərinin inteqrativ funksiyası – tədris prosesində 

onlar arasında qarşılıqlı əlaqənin yaradılmasını nəzərdə tutur və müvafiq nəzəri 

konsepsiyaya əsaslanmaq lazımdır.  

Ümumtəhsil məktəblərində inteqrativ təlim konkret məzmunda fənlərarası 

əlaəqlərin reallaşdırılmasına gətirilir.  

Elmi-tədqiqat – pedaqoji ədəbiyyatda inteqrativ təlimin reallaşdırılmasının  

metodoloji və nəzəri məsələləri iki istiqamətdə qeyd olunur: 

1. İnteqrativ təlim çərçivəsində fənlərarası əlaqə - konseptual – nəzəri 

məzmunca və metodoloji cəhətdən uyğun olan fənlərə aid edilir. 

2. İnteqrativ təlim fənlərin konseptual məzmunu çərçivəsinə sığmayan, lakin 

verilən inteqrasiyada qarşılıqlı əlaqədə olan fənlər arasında reallaşdırılır.  

III-IV siniflərdə riyaziyyat və informatikanın əlaqəli tədrisi üçün münasib olan 

birinci istiqamət məqbul hesab olunmuşdur. Yəni inteqrativ təlim modeli 

çərçivəsində riyaziyyat və informatikanın əlaqəli tədrisi onların konseptual nəzəri 

məzmunu və metodologiyasının uyğunluğuna əsaslanır.  

Bu haqda konstruktiv fikir İ.S.Antonova məxsusdur [35; s. 25]. “Fənlərarası 

əlaqə - tədris materialı məzmununun elə konstruksiyasıdır ki, iki və daha çox tədris 

fənninə aid olub, əsas xüsusiyyətləri aşağıdakılardır:  

- məzmun elementləri (əlaqə obyektləri) məna cəhətdən obyektlər arasındakı 

əlaqəni və tərkib cəhətdən əlaqəni müəyyən edir;  

- fənlər arasında uyğun əlaqələrin yaradılmasında tətbiq olunan priyomlar və 

tədrisin təşkili formaları; 

- tədris məsələlərinin həllində bacarıq və vərdişlərin formalaşdırılmasında 

biliklərdən kompleks şəkildə istifadə olunması . 

Fənlərarası əlaqənin müxtəlif mövqedən təhlil olunması ona aşağıdakı kimi 

tərifin verilməsini mümkün edir: “İki və daha çox fənlər arasında təlim prosesində 

anlayış və metodik priyomların məna uyğunluğunu müəyyən edən yanaşmadır” [35; 

s. 27]. 

İnteqrativ təlimdə fənlərarası əlaqələnin reallaşdırılmasının metodoloji əsasları 

aşağıdakılarla müəyyən olunur: 

1. Fənlərarası əlaqələrin reallaşdırılmasında fənlərin tədris oblastlarının  

kəsişməsi və tədqiqat metodlarının ortaq olması. Məsələn, ədəbiyyat və tarix, kimya 

və fizika fənlərinii göstərmək olar.  

2. Fənlərarası əlaqələrin reallaşdırılması tədris olunan fənnin ümummetodoloji 

imkanlarından irəli gəlir. 

İnteqrativ təlimdə fənlərarası əlaqələrin metodoloji rolu onun didaktik imkanları 

ilə bağlıdır. Çünki inteqrativ təlim – təlim prosesində şagirdlərdə elmi 

dünyagörüşünün formalaşdırılması – kimi vəzifəni həll etməyə çalışır. Bu da ətraf 

aləmi dərketmədə yaradıcı yanaşmanı zəruri edir. Müasir təlimdə yeni forma, metod 

və yanaşmalar fənlərarası əlaqələrin xarakterinə və didaktik istiqamətinə əsaslı təsir 

göstərir. Bunu müasir elektron texnikasının həyatımıza sürətli tətbiqi ilə və təlim 

prosesində informasiya-kommunikasiya texnologiyalarının tətbiqi ilə izah etmək olar.  

“Müasir orta məktəb məzunu baza biliklərinə sahib olmaqla yanaşı, informasiya 

resurslarından yaradıcı şəkildə istifadə etməyi və həyati məsələləri həll etməyi 

bacarmalıdır” [56;s.  90]. Deməli, müasir informatika təliminin məqsədləri aşağıdakı 

kimi müəyyən olunur:  

1) biliklərin verilməsi və mənimsənilməsi, 

2) informasiyanın tədqiqi prosesində bacarıq və vərdişlərin qazanılması, 

3) alınan bilik və bacarıqlardan yeni biliklərin alınmasında istifadə olunması və 

bütün bunlar əsasında ətraf aləm haqqında obrazın yaradılması. 

Yuxarıda sadalanan konkret məqsədlər eyni zamanda şagirdlərin tərbiyə və 

ümumi inkişafı məqsədlərini də həyata keçirir.  

İnformatikanın əsas fənn kimi müasir təlim sistemində özünə yer tutması 

inteqrativ təlimdə də mühüm yer tutmasını zəruri etmişdir. Bu cəhətdən informatika 

ilə digər tədris fənləri arasında, o cümlədən riyaziyyat arasında əlaqə yeni mərhələyə 

qalxmışdır. Bu əlaqənin reallaşdırılmasında müasir təlim metodlarının tətbiqi mühüm 

rol oynayır. Riyaziyyatın informatika ilə əlaqəli tədrisi şagirdlərdə nəzəri və praktik 

biliklərin əlaqələndirilməsini və şagirdlərdə elektron vasitələrindən istifadə etmək 

üçün zəruri olan əl-barmaq matorikasını formalaşdırır.  

Tədqiqatımızda üc metodik məsələnin həlli: 

1) riyaziyyat və informatika təlimində fənlərarası əlaqənin reallaşdırılması, 

2) inteqrativ təlimdə riyaziyyat və informatikanın bir-birinə qarşılıqlı təsiri 

3) riyaziyyat və informatikanın əlaqəli tədrisində yeni infromasiya 

texnologiyalarının tətbiqinin formalarının müəyyənləşdirilməsi, ibtidai siniflərdə 

tədqiq olunan əsas problem kimi nəzərdə tutulmuşdur. 

Metodik ədəbiyyatda fənlərarası əlaqə və qarşılıqlı təsir – fənlərarası 

münasibətlər kimi ümumiləşdirilir. Ona görə də fənlərarası münasibətlər tədqiq 

edilərkən mühüm olan aşağıdakı məsələlər nəzərdən keçirilir: 

- müxtəlif elmi sistemlərin inteqrasiyasının spesifikasının öyənilməsi, 

- müxtəlid elm sahələrinin inteqrativ xüusiyyətlərinin öyrənilməsi ön plana 

çəkilir. 

Elmlərin, o cümlədən fənlərin inteqrasiyasında metodoloji prinsiplər, nəzəriyyə 

ilə praktikanın qarşılıqlı vəhdəti ön mövqedə nəzərdən keçirilir.  

İnteqrativ təlimdə, xüsusən riyaziyyatla informatikanın əlaqəli tədrisi prosesində 

şagirdlərin dünyagörüşünün formalaşması mühüm elmi və metodik məsələ kimi 

diqqət mərkəzində olmalıdır.  

Apardığımız tədqiqatda fənlərarası əlaqəniin söykəndiyi üç əsasa istinad 

edilmişdir:  

1) fənlərarası əlaqənin nəzəri əsasları, 

2) fənlərarası əlaqənin metodoloji əsasları, 

3) fənlərarası əlaqənin dünyagörüşü əsasları. 

Fənlərarası əlaqələrin iki növünü göstərmək olar: 

1. Fənlər arasında mövcud olan təbii əlaqələr və onların reallaşdırılması, 

2. Fənlərin tədrisi keyfiyyətini və biliklərin mənimsəmə səviyyəsini yüksəltmək 

üçün reallaşdırılan elmi və metodiki əlaqələr. 

Hazırda Yeni Təhsil İslahatı əsasında ümumtəhsil məktəblərində tədris olunan 

riyazi fənlər bir-birinə inteqrasiya edilərək, “riyaziyyat” adı altında vahid fənn kimi 

tədris olunur. Lakin riyaziyyatın hər bir bölməsi “məzmun xətti” adı altında tədris 

proqramında öz əksini tapır. Hazırda I-XI siniflərin riyaziyyat kursu hər sinif üzrə 

ayrılıqda beş məzmun xətti şəklində təqdim olunur. Məzmun xətlərinin adları bütün 

siniflər üçün eyni olmasına baxmayaraq, hər bir sonrakı sinifdə spiralvari şəkildə öz 

inkişafını (məzmunca) tapır. Məsələn, “Ədədlər və əməllər” məzmun xətti I sinifdən 

XI sinfə qədər müvafiq tədris materiallarını əhatə edir.  

Fənlərarası inteqrasiya iki mənada reallaşdırılır: 

- məzmun xətləri arasındakı inteqrasiya 



9 
 

- riyaziyyatla digər fənlər, məsələn, fizika, astronomiya, kimya, biologiya kimi 

fənlər arasında inteqrasiyanın reallaşdırılması. Bu zaman riyaziyyatın tətbiqi xarakteri 

daha üstün mövqe kəsb edir.  

İnteqrasiya – tam hüquqlu elmi anlayış olmaqla, fəlsəfədə, o cümlədən elmi 

ədəbiyyatda özünə yer tapmışdır. XX əsrin 80-cı illərində bu anlayış iqtisadiyyata, 

elmə, siyasətə və sosial həyatın digər sahələrinə daxil olmuşdur.  

İnteqrasiyanın pedaqogikada, fənlərin tədrisi metodikasında özünə yer tapması – 

dəbdə olmaq xatirinə deyil, biliklərin öyrədilməsində səmərəli üsul və vasitələrin 

tətbiq edilməsi zərurətindən irəli gəlməklə yanaşı, yeni pedaqoji texnologiyaların 

meydana gəlməsi ilə də ciddi sürətdə bağlıdır. Belə ki, təlim prosesinin tarixi qədim 

olduğu kimi, onun tətbiqi də filosoflardan, siyasətçilərdən, metodoloqlardan daha çox 

əvvəl metodistləri, öyrədənləri maraqlandırmışdır. Deməli, təhsil prosesinin getdikcə 

inkişafetdirici xarakter kəsb etməsi – inteqrasiyanın təlimə daxil olması zərurətini 

yaratmışdır. Elmi kateqoriya kimi – inteqrasiya uzun müddətli tarixi prosesin məntiqi 

cəhətdən formalaşmış pedaqoji şüurun nəticəsidir.   

İnteqrasiya anlayışı iki məna daşıyır: 

a) ətraf aləm haqqında şagirdlərdə yetkin, bütöv təsəvvürün yaradılmasını təmin 

etmək (təlimin məqsədi), 

b) biliklərin əlaqələndirilməsi və ya yaxınlaşdırılması üçün ümumi əsasın 

(platformanın) yaradılması (tədrsin vasitələri). 

Tədqiqatın obyekti – III-IV siniflərdə riyaziyyatın informatika ilə əlaqəli təlimi 

prosesidir.  

Tədqiqatın predmeti orta ümumtəhsil məktəblərinin III-IV siniflərində 

riyaziyyatın informatika ilə əlaqəli tədrisini reallaşdırmaq ücün  tətbiq olunan 

metodlar və vasitələrdir.  

Tədqiqatın məqsədi. Tədqiqatın məqsədi III-IV siniflərdə riyaziyyatla 

informatikanın əlaqəli təliminin metodik sistemini hazırlamaqdan və məktəb 

təcrübəsinə nail olmaqdan ibarətdir.  

Tədqiqatın vəzifələri aşagıdakılardır: 

 İbtidai siniflərin III-IV siniflərində riyaziyyatın informatika ilə əlaqəli 

öyrənilməsinin psixoloji, pedaqoji və metodik imkanlarını araşdırmaq; 

 Riyaziyyat və informatika kurslarının tədrisi prosesində fənlərarası əlaqənin 

reallaşdırılması probleminin mahiyyətini, məqsədini açmaq və problemin 

işlənmə səviyyəsinə aydınlıq gətirmək; 

 Mövcud elmi-pedaqoji ədəbiyyatda riyazi təlim zamanı fənlərarası əlaqə 

probleminin qoyuluşunu öyrənmək, təhlil edib ümumiləşdirmək; 

 İbtidai siniflərin riyaziyyat  dərslərində şagirdlərin alqoritmləşdirmə, 

modelləşdirmə, proqramlaşdırma bacarıqlarından istifadə etməyin imkanlarını 

araşdırmaq; 

 Həmin dərslərin təşkili formalarını və müasir tələblərə uyğun aparılması 

metodikasını işləyib hazırlamaq; 

 Riyaziyyatın ibtidai kursunun təlimi zamanı informatika fənni üzrə şagirdlərin 

bilik və bacarıqlarından istifadə etməyin yollarının və imkanlarının 

məqsədəuyğunluğunu pedaqoji eksperiment vasitəsilə yoxlamaq, onun etibarlı 

olmasını müəyyən etmək. 

Tədqiqat prosesində aşağıdakı metodlar tətbiq olunmuşdur: 

- məktəb təcrübəsinin öyrənilməsi, 

- III-IV siniflərdə riyaziyyat və informatika dərslərinin müşahidəsi, 

- şagirdlərlə şifahi və yazılı sorğunun aparılması, 

- aidiyyəti olan pedaqoji ədəbiyyatın öyrənilməsi, 

- pedaqoji eksperiment, müvafiq dərslik və metodik ədəbiyyatın təhlili. 

Müdafiəyə çıxarılan əsas müddəalar:  

- tədqiq olunan problemin elmi, pedaqoji və metodik cəhətdən aktuallığının 

əsaslandırılması, 

- riyaziyyatın informatika ilə əlaqəli tədrisinin elmi və didaktik cəhətdən 

əsaslandırılması, 

- interaktiv təlimin, İKT texnologiyalarının tətbiqi nəticəsində şagirdlərin 

mənimsəmə keyfiyyətinin yüksəldilməsi faktının əsaslandırılması, 

- riyaziyyat və informatika elmlərinin inteqrativ bazası əsasında həmin fənlərin 

əlaqəli tədrisinin reallaşdırılması metodik sisteminin səmərəli variantının 

əsaslandırılması, 

- III-IV siniflərdə riyaziyyatın informatika ilə fənlərarası inteqrasiyasının 

reallaşdırılmasında interaktiv təlim prinsipləri və metodlarının tətbiqi metodikasının 

əsaslandırılması, 

- müəllifin təqdim etdiyi metodik sistemin dürüstlüyünü təsdiq edən pedaqoji 

eksperimetnin mövcud tələblər əsasında aparıldığının əsaslandırılması. 

Tədqiqatın elmi yeniliyi aşağıdakılardan ibarətdir: 

1) ümumtəhsil məktəblərinin III-IV siniflərində riyaziyyatın informatka ilə 

əlaqəli tədrisinin məzmunu müəyyən edilmişdir; 

2) riyaziyyat və informatika fənlərinin inteqrativ təlimi metdoları, təşkili 

üsulları, texniki vasitələri müəyyən edilmişdir.  

3) riyaziyyat və informatika fənlərinin əlaqəli tədrisində yeni infromasiya 

texnologiyalarının istifadəsinin imkanları və  yolları müəyyən edilmisidir. 

Tədqiqatın nəzəri əhəmiyyəti III-IV siniflərdə riyaziyyatın informatika ilə 

əlaqəli tədrisinə dair nəzəri – metodoloji və metodiki əsaslarını hazırlamaqdan, bu 

siniflərin riyaziyyat dərslərində informatika anlayışlarının tədris prosesinə daxil 

edilməsi şagirdlərin əqli təfəkkür qabiliyyətlərini aktivləşdirir,dünyağörüşünə təsir 

edir,  təhliletmə, nəticə çıxarma bacarıqlarını inkişaf etdirir; 

     - alqoritm, modelləşdirməyə aid məsələlər həllindən istifadə etməklə ibtidai sinif 

şagirdlərində riyaziyyatın mənimsənilmə keyfiyyətinin artırılması probleminin 

tədqiqi metodları, metodiki iş priyomları işlənmişdir ki, bu da riyaziyyatın tədrisi 

metodikası elmini zənginləşdirməyə geniş imkan yaradacaqdır. 

 Tədqiqatın praktik əhəmiyyəti III-IV siniflərdə riyaziyyatın informatika ilə 

əlaqəli tədrisində yeni informasiya texnologiyalarından istifadəsinə dair hazırlanmış 

metodikanın məktəb təcrübəsində və ibtidai təhsil fakültəsində metodik material kimi 

tətbiq etməkdən ibarətdir.  

Tədqiqatın fərziyəsi ibtidai məktəbin III-IV siniflərində riyaziyyatın 

informatika ilə əlaqəli təlimini reallaşdırmaq üçün aşağıdakı metodiki tədbirlər həyata 

keçirilərsə, 

- hər iki fənnə aid ortaq anlayışlar düzgün müəyyən edilərsə,  

- müvafiq interaktiv təlim prinsipləri və metodları müəyyən edilərsə, 

- təlim prosesi intensivləşdirilərək, ona şagirdyönümlü və praktik xarakter 

verilərsə, 

- şagirdlərin idrak fəallığına xidmət edən şərait yaradılarsa,  

- şagirdlərin marağını artıran çalışmalar tətbiq olunarsa, 

onda şagirdlərdə riyaziyyatın öyrənilməsinə olan marağı artırar, nəzəri bilikləri 

praktikaya tətbiq etmək qabiliyyətlərini yüksəldər, biliklərdəki formalizmi aradan 

qaldırar, düzgün elmi bilikləri formalaşdırar və ümumi inkişafı təmin edər və nəzərdə 

tutulan məqsədlərə nail olmaq olar. .  

Tədqiqatın nəzəri əsasını: 

- inkişafetdirici təlim nəzəriyyəsi və onun psixoloji məsələləri (P.Y.Qalperin, 

N.F.Talzina, V.V.Davıdov, İ.S.Yakimanskaya və b.), 

- ümumtəhsil məktəblərində riyaziyyatın tədrisi metodikası üzrə tədqiqatlar 

(N.Y.Vilenkin, V.A.Qusev, M.Y.Kolyagin, A.A.Stolyar, M.M.Moro, 

M.A.Beltyukova, Q.İ.Saransev və b.),  

- informatikanın tədrisi metodikası üzrə (A.P.Yerşov, V.S.Lednyov, 

M.P.Lapçik, A.V.Moqilyov, N.V.Safronova, S.Q.Kərimov, Ə.Q.Pələngov, 

R.Mahmudzadə, Ə. M. Məmmədov, G. Verdiyeva və b. ), 

- riyaziyyatın və informatikanın ibtidai siniflərdə əlaqəli tədris ilə əlaqədar 

aparılan tədqiqatlar (N.V.Pavlov, V.N.Maksimova, E.A.Qlinskaya, N.M.Kazımov, 

F.A.Rüstəmov, İ.Əhmədov, R.Mahmudzadə, S.S.Həmidov və b.) təşkil edir. 

Tədqiqatın aprobasiyası və nəticələrinin təlim praktikasına tətbiq edilməsi: 

1. Orucova, S.S.  İbtidai siniflərdə İKT-nin riyaziyyat dərslərində tətbiqi // “Riyaziyyat 

və İKT-nin tətbiq sahələri” mövzusunda Beynəlxalq Konfrans. – Gəncə: GDU, - II 

hissə,- 2014, - səh.133-136 

2. Orucova, S.S.  İnformatikanın hazırlıq kursunun metodiki məsələləri // - Bakı: 

ADPU. ADPUnun xəbərləri, -  2015. №1, - səh. 441-444 

3. Orucova, S. S.  Fənlərarası əlaqənin reallaşdırılmasının sosial zərurəti. // - Bakı: 

ADPU. ADPU-nun xəbərləri, - 2015. №2,  - səh.424-426 

4. Orucova, S. S.  Kiçik yaşlı məktəblilərin riyazi təfəkkürünün inkşaf etdirilməsinə 

dair // - Bakı: ADPU. ADPUnun xəbərləri, - 2015. №3, - səh.482-484 

5. Оруджева, С.С. Интегративные связи математики и информатики в начальной 

школе. // - Ukraina:  Xersonski Derjavnıy Universitet, Zbornik Naucnix Proz 

Pedaqogiceskoy Nauki. -Xerson, - 2016, -  səh.64-67 

6. Orucova, S. S. Riyaziyyat dərslərində elektron vasitələrdən və multimediya 

proqramlarından istifadə. // Doktorant və gənc tətqiqatcıların  XX respublika elmi 

konfransının materialları, - Baki: ADNSU, - II cild,-  2016, - səh.390-391 

7. Orucova, S. S. İbtidai siniflərdə riyaziyyatın informatika ilə əlaqəli tədrisinə dair. //  

Gənc alimlərin I Beynəl-xalq elmi konfransı, - Gəncə: GDU, - I hissə, - 2016, - 

səh.328-330 

8. Orucova, S. S. Riyaziyyatın və informatikanın inteqrativ məsələlərinə dair // “Ali 

təhsildə keyfiyyətin təminatı”  mövzusunda Respublika Elmi Konfransı. - Lənkəran: 

Lənkəran Dövlət Universiteti, - 2016, - səh.325-326 

9. Оруджева, С.С. Применение эвристических методов в препо-давании 

информатики в начальных классах / С.С Оруджева, А.А Асланов // Monografia 

Pokonferencyjna, “Rowyspos obrozwoju pedagogika”, - Poznan (PL): - 2017, - 

s.138-140 

10. Orucova, S. S.  Riyaziyyat və informatika elmlərinin inteqrativ əlaqələri və tərkibi. 

// - Bakı: Azərbaycan Respublikasının Təhsil Problemləri  İnstitutu. Elmi əsərlər, - 

2019, - c. 86. №4, - s. 96-99 

11. Orucova, S. S.  İbtidai siniflərdə  riyaziyyatin tədrisində öyrədici prоqramlardan 

istifadə  imkanları.  

// - Bakı, Azərbaycan Respublikasının Təhsil Problemləri  İnstitutu. Elmi əsərlər, - 

2021, c. 88. №2,  s.109-112 

12.  Оруджева, С.С. Использование инновационных элементов в обучении 

информатики совместно с элементами математики, с использовании новейших 

технологий. // IV Международная научно-практическая 

конференцию «Психолого-педагогические пробле-мы  современного 

образования: пути и способы их решения»,  - Дербент: - 2021(27 февраля),  - 

стр. 276-281 

13.  Orucova S.S. İbtidai riyazi təhsildə informasiya texnologiyalari və informatika 

kursunun tədrisi xüsusiyyətləri. //  - Gəncə, Azərbaycan Milli Elmlər Akademiyası 

Gəncə bölməsi. Xəbər məcmuəsi, “Pedaqoji elmlər” seriyası, - 2021, c.1. №1, s. 77- 

84 

Pedaqoji tədqiqatlara xas olan ən başlıca metod – pedaqoji eksperiment tətbiq 

olunmuş və üç mərhələdə yerinə yetirilmişdir. Alınan nəticələr müvafiq cədvəllərdə 

(nəzarət və eksperimental) öz əksini tapmışdır. 

 Dissertasiya işi Gəncə Dövlət Universitetinin Təhsilin pedaqogikası və 

metodikası kafedrasında hazırlanmışdır. 

       Tədqiqat zamanı ibtidai siniflərin riyaziyyat və informatika standartları, 

dərslikləri və müəllimlər üçün metodiki vəsaitlər təhlil olunmuşdur. Daha sonra bu 

problemlə əlaqədar elmi-tədqiqat, pedaqoji- psixoloji və metodiki ədəbiyyatların 

təhlili aparılmış və ibtidai siniflərdə riyaziyyat və informatika dərslərinin (Gəncə 

şəhər İ. Məmmədov adına 27 saylı məktəb-lisey, Gəncə şəhər A.Puşkin adına 9 saylı 

tam orta məktəb, Tovuz rayonu İbrahim Hacılı kənd məktəbi, Göy-göl rayonu Üçtəpə 

kənd məktəbi və s.) təcrübəsi öyrənilmiş və ümumiləşdirilmişdir. 

Dissertasiyanın strukturu: Dissertasiya girişdən, üç fəsildən, pedaqoji 

eksperiment hissəsindən, nəticə və təkliflərdən və ədəbiyyat siyahısından ibarətdir. 

Dissertasiya işi (263254 simvol), titul vərəqi (501), mündəricat (4589), giriş 

(20901), dissertasiyanın məzmunu (232256), nəticə (5083), istifadə olunmuş  

ədəbiyyat  siyahısı və əlavələrdən  ibarətdir 

I FƏSİL. ELMLƏRİN İNTEQRASİYASI ŞƏRAİTİNDƏ FƏNLƏRARASI 

ƏLAQƏLƏRİN NƏZƏRİ-ELMİ ƏSASLARI 

1.1. Riyaziyyatın bir elm kimi mahiyyəti və həyatda rolu 

Riyaziyyatın mahiyyəti bir problem kimi ilk növbədə riyaziyyatın tədrisi və 

onun şərhi zərurəti  ilə əlaqədar meydana çıxır. Çünki riyaziyyat – tətbiqi xüsusiyyətə 

malik olduğundan, onun metodlarının rolu nəzərdə tutulur: 

1) müxtəlif praktik məsələlərin həllində, 

2) müxtəlif nəzəri xarakterli tədqiqatlarda. 

Riyaziyyat cəmiyyətin elmi, texniki və iqtisadi cəhətdən inkişafında tətbiqi rolu 

ilə seçilmişdir. Təbiətşünaslıq elmlərindəki biliklərin təsvir edilməsində riyazi 

modeldən geniş istifadə olunur. Komputer texnologiyası əsrində riyazi metodların 

tətbiqinin səmərəliliyi dəfələrlə artmışdır. Həqiqətən, riyazi metodlar dilçilikdə 

(linqvistika), geologiyada, iqtisadiyyatda, biologiyada, sosiologiyada, tibbidə, 

idarəetmədə geniş tətbiq olunur. Çünki hazırki elektron texnikası kifayət qədər 

informasiyanı əldə etməyə və ondan istifadə etməyə imkan verir.  

Müasir həyatda riyaziyyatın  rolu, əhəmiyyəti və məzmunu məsələsi ilk növbədə 

riyaziyyatın tətbiqi ilə bağlı aşkar edilir.  

Eksperimental və nəzəri tədqiqatları inkişaf etdirmədən, təkcə riyazi metodların 

tətbiqilə kifayət qədər irəliləyişlərə nail olmaq olmaz. İqtisadiyyatda, biologiyada 

məzmunlu riyazi modelləri qurmaq üçün həmin sahələrə uyğun qanunları bilmək 

lazımdır [70; s. 49]. 

Hər şeydən əvvəl, “Riyaziyyat nədir?” – sualına cavab verməyə çalışaq. 

“Riyaziyyat – riyazi strukturlar adlanan xüsusi məntiqi strukturlar haqqında elm 

olub, onlaırn elementləri arasındakı müəyyən münasibətlər təsvir olunur” [70; s.51]. 

Qeyd etmək lazımdır ki, bəzi riyazi strukturlar real hadisələrin bilavasitə 

modelləri ola bilər, digərləri isə real hadisələrlə yalnız anlayışlar və məntiqi 

strukturlarla bilavasitə əlaqədar ola bilər. İkinci tip riyazi strukturlar riyaziyyatın 

daxili inkişafının məhsulu ola bilər.  

“Riyaziyyat  riyazi strukturlar haqqında daha dərin biliklərin müəyyən qayda ilə 

düzülmüş çoxluğudur. Bu biliklərin öz problemləri, məxsusi inkişaf yolları və 

vəzifələri vardır” [70; s.51]. 

Riyaziyyat – obyektiv həqiqətlər çoxluğu kimi özü özünə maraqlıdır. Riyaziyyat 

– real aləmin rəngarəng hadisələrin ən səmərəli və ya əlverişli üsullarla təsvir 

edilməsinə imkan verir və bu mənada dilin funksiyasını yerinə yetirir. Riyaziyyatın 

elmdə, həyatda bu rolunu vaxtilə Q.Qaliley belə ifadə etmişdir: “Fəlsəfə Kainatın 

kitabında bizim dərk etdiyimiz dildə yazılıb” Bu kitabı o adam oxuya bilər ki, o 

həmin dili və işarələri bilsin. Həmin kitab riyaziyyatın dilində yazılıb [96]. 

Leonardo da Vinçi təbiəti öyrənməkdə riyaziyyatın rolunu belə 

qiymətləndirmişdir: “İnsanın heç bir tədqiqatı həqiqi elm hesab edilə bilməz, əgər o 

riyazi isbatdan keçməmişdirsə” [75; s. 173]. 

Məhz riyazi metodlar vasitəsilə ətraf aləmin nəzəri və praktik problemləri 

öyrənilir. Belə ki, aktual elmi, texniki, iqtisadi problemlər məhz riyazi metodlarla həll 

edilir. Deməli, riyaziyyat bir elm kimi cəmiyyətin məhsuldar qüvvəsinə çevrilmişdir. 

Riyaziyyatda riyazi strukturlar öyrənilir və bu işdə - real proses və hadisələri əlverişli 

şəkildə təsvir etmək üçün riyazi dil mühüm rol oynayır. Həmin təsvirləri öyrənmək 

üçün riyazi metodlar böyük əhəmiyyət kəsb edir. İnsalığın dərk etdiyi riyazi biliklər 

elm hesab olunur. Riyazi dil isə həmin elmin təsviri və məntiqi nəticəçıxarma dili 

kimi başa düşülür [70; s. 52]. 

Riyaziyyatın bir elm kimi dəyəri – onun təkcə praktik tətbiqləri ilə deyil, onun 

müstəqil elm olması ilə müəyyənləşdirilir. Bu deyilənlər riyaziyyatın həyatda yeri və 

rolunu göstərir.  

“Riyaziyyatın yeganə funksiyası – elmlərə xidmət etmək deyil, təbiətşünaslığa 

xidmətdən ibarətdir. Çünki riyaziyyat elmlərin şahı adlanır. Riyaziyyat insanlıq üçün 

incəsənətdir” [39]. 

Riyazi təhsilin vəzifələri müxtəlifdir. Riyazi təhsil qarşısında duran məqsədləri 

aşağıdakı kimi ifadə etmək olar: 

- riyazi modelləri qurmağı bacarmaq, 

- riyazi məsələni (problemi) qoymağı bacarmaq, 

- məsələ həlli üçün riyazi metodu və alqoritmi seçməyi bacarmaq, 

- məsələ həllində ədədi metodları komppüterdə tətbiq etməyi bacarmaq, 

- keyfiyyətli riazi metodları tətbiq etməyi bacarmaq, 

- aparılmış riyazi təhlil nəticəsində proaktik-əməli, təkliflər hazırlamaq. 

Riyaziyyat təlimində ilk mərhələlərdə induktiv metoddan istifadə etmək daha 

əlverişli olur. Bunun əsasında deduktiv metoda keçməyə hazırlıq gedir.  

Riyaziyyat təlimində induktiv və ya deduktiv metodunun tətbiqi iki faktordan 

asılıdır: 

1) şagirdlərin hazırlıq səviyyəsi, 

2) tədris materialının struktur xüsusiyyəti. 

Müxtəlif şagirdlərin riyazi anlayışları dərketmə qabiliyyətləri müxtəlif 

olduğundan, müəllim pedaqoji imkanları nəzərə alaraq, bu və ya digər metodu tətiq 

edə bilər. Lakin materialın tədrisi üçün münasib metodun seçilməsi prinsiplərini 

müəyyən etmək lazımdır.  

Tətbiq məsələlərinin riyazi metodlarla həlli xüsusi kursların vəzifəsidir.  

Xalis və tətbiqi riyaziyyat – vahid riyaziyyatın tərkib hissələridir. Bunlar bir-

birilə sıx əlaqədardır. Lakin xalis və tətbiqi riyaziyyatların cəmiyyətdə rolu və 

əhəmiyyəti müxtəlifdir. Xalis riyaziyyatın inkişaf etdirilməsi ətbiqi riyaziyyatın 

inkişafına təsir edir.  

Xalis riyaziyyat dedikdə - riyaziyyatın riyazi struktur öyrənilən hissəsi nəzərdə 

tutulur və real hadisələrlə əlaqədar deyil. Həmin real hadisələri modelləşdirmək olar. 

Xalis riyaziyyatda tədqiqatlar kifayət qədər ümumi şəkildə aparılır, konkret obyektlər 

deyil, obyektlər sinfi öyrənilir və bununla məsələlər sinfinin ümumi həll metodu və 

alqoritmi öyrənilir.  

Tətbiqi riyaziyyatda isə - real hadisələrin modellərini əks etdirən riyazi 

strukturlar öyrənilir.  

Riyaziyyatın bir tədris fənni kimi məzmununu müəyyən etdikdən sonra, onun 

tədrisi məqsədlərini müəyyən etmək lazımdır. Ümumiyyətlə, riyaziyyatın tədrisinin 

metodik sistemi beş komponentlə müəyyən olunur: 

- tədrisin məqsədi, 

- tədrisin məzmunu, 

- tədrisin metodları, 

- tədris vasitələri, 

- tədrisin təşkili formaları. 

Riyaziyyatın tədrisi metodikası üç problemi həll etməlidir: 

1. Riyaziyyatı nə üçün öyrənmək? (məqsəd) 

2. Riyaziyyatdan nəyi öyrənmək? (məzmun) 

3. Riyaziyyatı necə öyrənmək? (metodlar) 

Biz bu bölmədə riyaziyyatın elmi, praktik, pedaqoji-metodik aspektdən 

vəzifələrini nəzərdən keçirtdik. Bütün bu aspektlər riyaziyyatın digər elmlərlə 

inteqrasiyasını da istisna etmir. Xüsusən, riyaziyyatın informatika ilə əlaqəsi daha 

intensivdir.  

 

1.2. İnformatika bir elm kimi 

“İnformatika – elmi-praktik fənlərin kompleksi olub, informasiyanın alınması, 

saxlanması, emalı, ötürülməsi və tətbiqindən bəhs edən elmdir” [84; s. 5]. 

Müasir informatikanın bir-birini tamamlayan iki aspekti var: elmi və texnoloji 

aspektləri 

“İnformatika – nəzəriyyənin, texnikanın və idarəetmə praktikasının qovşağında 

yaranır. İnformatika əqli əməklə, kibernetika və kompüter texnikası ilə praktik 

zəmində məşğul olanların vahid əlaqəsindən ibarətdir. Deməli, informatikanın gücü – 

kompüter texnologiyası və insanın ali səviyyəli biliklərinin vəhdətindədir” [65; s. 18]. 

İnformatika digər elmlərə nisbətən cavan elm olub, insan fəaliyyətinin müxtəlif 

sahələrində tətbiq olunur və əsas texniki vasitəsi kompüterdir. Kompüterin 

yaranmasını informatikanın bir elm kimi yaranması başlanğıcını hesab etmək olmaz. 

Kompüter – bir hesablama qurğusu kimi insanların tətbiq etdiyi müxtəlif hesablama 

vasitələrinin təkmilləşdirilmiş və çoxfunksiyalı texniki mexanizmdir. Müasir həyatı 

kompütersiz təsəvvür etmək mümkün deyil. Kompüterin yaranması informatikanın 

bir elm kimi inkişafına, xarakterinə və məzmununa təsir etmişdir. Kompüterin 

informatika əsasında və ya informatikanın kompüter əsasında yaranması fikri düzgün 

deyil.  

İkinci dünya müharibəsindən sonra kibernetika rabitə və idarəetmədə (müxtəlif 

sistemlərdə): süni, bioloji və sosial sahələrdə tətbiq olunmağa başladı. Kibernetikanın 

yaranma tarixi Amerika alimi Norbert Vinerin 1948-ci ildə çap etdiyi “Kibernetika” 

adlı kitabı ilə başlanır. Bu kitabda vahid nöqteyi nəzər əsasında idarəetmə və 

rabitənin ümumi nəzəriyyəsi verilmişdi [65; s. 8]. Elektron hesablama maşınlarının 

inkişafı ilə əlaqədar kibernetika informasiyanın emalına dair ümumi bir elmə - 

informatikaya çevrildi.  

Bir elm kimi informatikanın tətbiqi istiqaməti informasiya texnologiyalarıdır.  

Mühüm xüsusiyyəti – insan fəaliyyətinin əksər sahələrini əhatə edir: istehsalat, 

idarəetmə, elm, təhsil, layihələndirmə, ticarət, maliyyə sahəsi, tibbi, kriminalistika, 

ətraf aləmin mühafizəsi və s., həmçinin yeni texnologiyalar əsasında sossial 

idarəetmənin təkmilləşdirilməsi. Qısaca olaraq informatika – bir elm kimi 

informasiya proseslərinə xas olan ümumi qanunauyğunluqları öyrənir. Yeni 

informasiya daşıyıcıları ixtira edildikdən sonra, rabitə kanalları, kodlaşdırma 

priyomları, informasiyanın vizual təsviri və s. onda informasiyanın konkret təbiəti, 

demək olar ki, əhəmiyyət kəsb etmir  

Müasir informatikanın “tərkib” hissələri vardır. Onun mühüm və əsas tərkib 

hissəsi və ya fundamental əsası riyaziyyatdır. Riyaziyyatın riyazi məntiq – bölməsi 

informatikada çoxlu sayda qurmaların əsasını təşkil edir. Bir sıra hallarda informatika 

linqvistikaya (dilçiliyə) əsaslanır.  

İnformatikanın əsasları aşağıdakılardır:  

1. Nəzəri informatika 

2. İnformaiya texnologiyaları 

3. Sosial informatika [65; s. 10]. 

Nəzəri informatikada informasiyanın emal edilməsi prosesinin ümumi şəkildə 

öyrənilməsi üçün riyazi metodlardan istifadə olunur. Nəzəri informatikanın mühüm 

hissəsi “Süni intellekt” sahəsidir ki, burada psixologiya, fiziologiya, linqvistika və 

digər elmlərin kəsişməsində yerləşən məsələlərlə bağlıdır. Əsas məsələ - kompüterə 

insan kimi düşünməyi öyrətməkdən  ibarətdir.  

İnformasiya texnologiyaları kifayət qədər universal hesab olunur.  

Sosial informatika son vaxtlar geniş inkişaf edərək, informasiya cəmiyyətinin 

inkişaf fazasına daxil olur.  

İnformatikanın elmlər sistemində yeri – dedikdə buraya texniki, təbiət, 

humanitar və başqa elmlər aid edilir. Bununla da informatikanın təhsil sahəsində 

yerini və rolunu müəyyən etməyə imkan verir [65; s. 13]. 

İnformatikaya müxtəlif və qismən ekvivalent təriflər verilsə də (B.N.Haumov, 

A.P.Yerşov), informatikanın texniki elm olması – imkan verir ki, onun aspektlərini 

informasiyanın emalının maşın sisteminin yaradılmasına aid edilsin. Çünki 

informatika – bir elm kimi texniki, proqram və alqoritmik vasitələrin öyrənilməsi ilə 

də məşğul olur. 

İnformatikanın elmlər sistemində yerini aşağıdakı sxemdə təsvir etmək olar 

(şəkil 1.2.1): 

 

İnformasiyanın ötürülməsi sxem aşağıdakı kimi təsvir oluna bilər (şəkil 1.2.2): 

 

Şəkil 1.2.1 

Təbiət elmlərinin 

anlayışları, qanunları 

Texniki elmlərin 

anlayışları, qanunları 

İctimai elmlərin 

anlayışları, qanunları 

Riyaziyyatın 

anlayışları, qanunları 

İnformatika 

İnformasiya  

mənbəyi 

Şəkil 1.2.2 

İnformasiya  

alan Xəbər 

Rabitə kanalı 

Beləliklə, “informatika – elmi biliklərin kompleks və fənlərarası sahəsi olan 

elmdir” [65; s. 14]. 

 

1.3. Təhsildə inteqrasiya və təhsilin informasiyalaşdırılması 

1.3.1.Təhsildə inteqrasiya 

İnteqrasiya – elmi anlayış kimi XX əsrin 80-cı illərində təhsilə və ya pedaqoji 

prosesə daxil olmuşdur. Bu dövrdə bütün dünyada elmdə, siyasətdə, iqtisadiyyatda və 

həyatın bir sıra sosial sahələrində inteqrativ proseslər baş verirdi. Lakin təhsildə 

inteqrasiyanın tarixi XX əsrin 20-ci illərinə bizi aparır. Beləliklə, keçmiş SSRİ 

tarixində təhsil sahəsində inteqrasiya üç mərhələdə həyata keçirilməyə başladı:  

1. XX əsrin 20-ci illəri və zəhmət (əmək) məktəblərinin yaranması 

2. XX əsrin 50-70-ci illərində təlim prosesində fənlərarası əlaqələrin inkişafı və 

tətbiqini tapması 

3. XX əsrin 80-90-cı illərində elmlər və tədris fənləri arasında inteqrasiyanın 

elmi anlayış kimi və inkişafetdirici faktor kimi təhsildə möhkəmlənməsi 

80-ci illərdə inteqrasiyanın fəal surətdə pedaqgikada tətbiqi – onun elmi-

pedaqoji təfəkkür forması kimi təzahürü baş verir. Beləliklə, bu anlayışın tətbiqilə 

əlaqədar fəal elmi tədqiqatlar başlanır. İnteqrasiyanın təhsildə özünə yer tutmasının 

əsasını zəhmət məktəbi və fənlərarası əlaqə ideyasının reallaşdırılması təşkil edir.  

İnteqrasiyanın təhsil mərhələsi – təlim və tərbiyə prosesində özünə yer tutdu və 

inkişaf davam edir. Təlim və təhsilə daxil olan inteqrasiya bütövlükdə pedaqogika 

elminə daxil oldu. Pedaqoqlar bu anlayışı əvvəllər ümumelmi sosial faktor kimi qəbul 

edirdilər. Həqiqətən, müasir mərhələdə inteqrasiya sosial-siyasi, iqtisadi və mənəvi 

həyatın xarakterini əks etdirir. Fənlərarası əlaqə didaktik prinsip hüququnu əldə 

etdikdən sonra inteqrasiya fundamental anlayış statusunu aldı.  

XX əsrin 90-cı illərində inteqrativ dərsliklərin, tədris kurslarının yaradılması 

kimi innovasiyalı hərəkat başlandı. Bununla da təhsil sahəsində innovasiyalı elmi-

pedaqoji tədbirlər təhslin inkişafının sürətləndirdi. Belə ki, təlimin inteqratv təşkili 

formaları təlimin digər texnologiyaları ilə uyğunluq təşkil etdiyindən, təhsilin inkişafı 

xeyli artdı.  

Təhsildə inteqrativ yanaşmanın mahiyyəti və aidiyyəti – şagirdlərin idrakı 

fəallığını, marağını, təşəbbüskarlığını artırmağa yönəlir.  

Təlim prosesində inteqrasiyanın iki növü: 

1) üfuqi inteqrasiya (fəndaxili əlaqə) 

2) şaquli inteqrasiya (fənlərarası əlaqə) nəzərdə tutulur. 

Təlimdə inteqrasiya iki məna kəsb edir: 

- şagirdlərdə ətraf aləm haqqında tam mənzərənin yaradılması, 

- müxtəlif fənlərə aid biliklərin yaxınlaşdırılması və ya əlaqələndirilməsi üçün 

ümumi platformanın yaradılması. Bu halda inteqrasiya təlim vasitəsi rolunu oynayır. 

Bu cəhətdən inteqrasiya – şagirddə bütöv təsəvvürün yaradılması vasitəsi rolunu 

oynayır. Bu cəhətdən inteqrasiya – şagirddə bütöv təsəvvürün yaradılması vasitəsi 

rolunu oynayır.  

İnteqrasiyanıın aşağıdakı səviyyələrini qeyd edirlər: 

1. Bir neçə fənnin birləşməsini təşkil edən xüsusi kurslar 

2. Müxtəlif bölmələrin təcrid edilməsi 

3. İki və daha çox fənnə aid bir mövzunun öyrənilməsi  

4. Ümumiləşdirilmiş təfəkkür əməliyyatları əsasında ümumiləşdirici biliklərin 

əldə edilməsi 

İndi riyaziyyatla digər fənlərin inteqrasiyasını nəzərdən keçirək. 

Riyaziyyat dərsinin digər fənlərlə əlaqələndirilməsi - əslində riyaziyyatın həyatla 

əlaqələndirilməsi deməkdir. Bununla da şagirdlər: 

- ətraf aləmin müxtəlifliyi və zənginliyini dərk edir, 

- ətraf aləmi dərketmədə öz üsul və vasitələrini müəyyən etməklə, yaradıcı 

imkanları əldə edirlər, 

- dərketmədə əmək və ifadəlilik göstərirlər. 

Bu işdə müəllimin aşağıdakı vəzifələri zərurət təşkil edir: 

1. Şagirdlərin müsətqil idrakı fəaliyyətə cəlb edilməsi 

2. Şagirdlərin fəaliyyətini fərdi qiymərləndirməklə, işə maraq yaradılmasının 

təmin edilməsi 

3. Görülən işin müəllim və şagird tərəfindən ekspertiza (yoxlanması) aparılması 

İnteqrativ kursların məqsədi – dünyanın mənzərəsi haqqında tam, harmonik 

dərketmə və təxəyyül yaratmaqdan ibarətdir. Buna naiil olmaq üçün inteqrativ kursun 

kompleks proqram tərtib edilir. Burada iki cəhəti: məzmunun müəyyən edilməsi nə 

konstruksiyanın tərtibi prinsipi dərsin qurulması – layihənin tərtib edilməsi, sorğu və 

ya təhlildən sonra qiymətləndirmə aparılır.  

Riyaziyyatın başqa fənlərlə inteqrasiyası şagirdlərdə böyük maraq doğurur. 

Çünki riyaziyyatın tətbiqi xarakter tez aşkar edilir. Bununla da riyazi biliklərin 

universal xarakter alır.  

Kompüterdən və ya kompüter texnologiyalardan istifadə bütün fənlərin 

tədrisində mümkün olduğu üçün informatikanın digər fənlərlə inteqrasiyası şagirdlər 

üçün daha maraqlı olur.  

Informatikanın əsas baza analyışlarını: informasiya və məlumat, alqoritm və 

alqoritmləşdirmə, sistem və struktur, münasibət və rabitə, qayda, dəyişkənlik, seçmə, 

model və modelləşdirmə, icraçı və əməliyyat mühiti, dil və qrammatika, texnologiya 

və onun aktuallaşdırılması kimi müəyyən etmək olar 

İnformatikanın predmet sahəsinin formasiya prosesləri və sistemləri, modellər, 

dillər, onların təsviri və aktuallaşdırma texnologiyaları. 

Elmlərin inteqrasiyası əsasında yaranan tədris fənlərinin inteqrasiyası məktəb 

təlimində müxtəlif məqsədlərə cavab verən inteqrasiya hər bir fənnin metodik sistemi 

daxilində qarşıya qoyulan vəzifələrə cavab verir. Müəllim tərəfindən təqdim edilən 

hər hansı tapşırıq və ya layihə - şagirdləri yeni anlayış, yeni metod, fəaliyyət, bacarıq 

və vərdişlərlə tanış etmək, inkişaf etdirmək məqsədlərinə xidmətedir.  

Riyaziyyatın informatika ilə inteqrasiyası hansı aktual məsələlərlə əlaqədardır? 

Məlumdur ki, fənlərin məktəb təlimində, xüsusən riyaziyyat və informatika 

fənlərindən əksər dərsləri kombinasiyalı şəkildə aparmaq mümkübdür. Çünki bu 

fənlər həm obyekti, predmeti və anlyış etibarilə sıx əlaqədardır. Hər iki fənnə aid 

biliklərin mənimsənilməsi üsulları da çox yaxındır.  

Ibtidai siniflərdə riyaziyyatın və informatika ilə əlaqəli dərslərin keçirilməsi 

təlim keyfiyyətini yüksəltməyə xidmət edir.  

 

1.3.2.  Təhsilin informasiyalaşdırılmasının aktual məsələləri 

Bütün dövrlərdə məktəb təliminin məzmunu həyatın tələblərindən irəli gəlmiş 

və cəmiyyət tərəfindən müəyyən edilmişdir və hər bir mərhələ yaranmış elmi-texniki 

tərəqqi nəticəsində cəmiyyətin inkişafı yeni səviyyəyə qədəm qoymuşdur. XX əsrin 

ikinci yarısında elektron hesablama texnikası sahəsində misilsiz tərəqqi baş verdi və 

bu proses sürətlə davam edir. Elektron texnologiyası əsrinin tələblərinə cavab vermək 

üçün yeni kadrlar lazım idi. Bu məsələnin həlli – başlanğıcı məktəb təlimindən 

başlanır. Yaradılan riyazi təmayülü məktəblər, xüsusi kurslar, fakültətiv məşğələlər 

və s. əslində elmi-texniki tərəqqinin tələblərinə cavab verən kadrların hazırlanması 

məqsədini daşıyırdı. Deməli, ümumtəhsil məktəblərində yeni fənn – informatikanın 

tədrisi zəruri problemə çevrilmişdi. Bu fənnə hazırlıq XX əsrin 60-cı illərində 

məktəbdə kibernetika elementlərində tədris olunmağa başladı və bu da sonralar 

informatikanın tədrisi üçün hazırlıq rolunu oynadı.  

Kibernetika kateqoriyalı anlayışlar – idarəetmə, avtomatlaşdırma informasiyanın 

ötürülməsi və emalı sonralar məktəb informatika kursuna daxil edildi.  

Nəzəri və metodiki cəhətdən əsaslandırılmış tədris materialları müasir məktəb 

informatika kursunun əsasını təşkil etdi. 

Riyazi təmayüllü məktəblərdə proqramlaşdırmanın tədrisi təcrübəsi əsasında 

məktəbdə alqoritmləşdirmə tədris olunmağa başladı. Alqoritmləşdirmə - dil vasitələri 

əsasında alqoritmin hazırlanması və təsviri prosesi kimi başa düşülür. 

Alqoritmləşdirmə və modelləşdirmə - kibernetikanın ümumi metodudur. Lakin 

alqoritmik proseslər və onların təsviri haqqında təsəvvürlər şagirdlər riyaziyyat 

təlimində qazanmışdılar. Deməli, informatika fənninin riyazi əsasları məktəb 

riyaziyyatından şagirdlərə tanışdır.  

Müasir məktəb informatika kursunun vəzifələrindən biri – şagirdlərdə alqoritmik 

mədəniyyət tərbiyə etməkdən ibarətdir ki, buraya spesifik anlayışlar, bacarıq və 

vərdişlər daxildir və bu da müasir insanın ümumi mədəniyyətinin yeni elementini 

təşkil edir.  

Bir elm kimi – informatikanın predmeti  özünün geniş tətbiqləri oblastlnda 

yaranır, obyekti isə - təbiətdə və cəmiyyətdə baş verən informasiya proselərinə xas 

olan ümumi qanunauyğunluqlar əsasında müəyyən edilir.  

İnformatikanın predmeti – onun tətbiqinin müxtəlifliyi ilə müəyyən edilir.  

İnformatikanın obyekti – tədris fənni kimi, məktəbdə onun təlimi prosesidir. 

Tədris fənni kimi – infomatika hər bir məktəblinin tam orta təhsil almasını təmin edir. 

Çünki, digər məktəb fənləri kimi informatikanın tədrisi vəzifələri aşağıdakı kimi 

müəyyən edilir: 

1. İnformatikanı nə üçün öyrənirik? 

2. İnformatikadan nəyi öyrənirik? 

3. İnformatikanı necə öyrənmək lazımdır? 

Birinci vəzifə - fənnin tədrisi məqsədini, ikinci vəzifə - fənnin məzmununu, 

üçüncüsü isə - fənnin tədrisi metodlarını müəyyən edir.  

Bu üç problemin həlli – məktəb təhsilinin məzmununun informasiyalaşdırılası 

müəyyən edir. 

“Sənaye cəmiyyətdən informasiya cəmiyyətinə keçidi təmin edən proses 

informatlaşdırma deyilir” [84; s. 3]. 

Bununla əlaqədar informatika təliminin ümumi məqsədlərini qeyd edək: 

1. Təhsil və inkişaf məqsədi: hər bir məktəbliyə informatika elminin əsasları 

haqqında ilkin və əsaslı biliklər verməkdən ibarətdir. Həmçinin şagirdləri, bu elmə 

aid biliklərin şüurlu mənimsənilməsinə dair baza bacarıq və vərdişləri ilə 

silahlandırmaqdan və digər məktəb fənlərinin əsaslarını öyrənməkdən ibarətdir.    

2. Praktik məqsəd – şagirdlərin əmək və texnoloji hazırlığını təmin etmək, onlar 

informasiya texnologiyaları vasitələri ilə işləməyə dair praktik yönümlü olmalıdırlar. 

3. Tərbiyəvi məqsəd – informatikanın yeni keyfiyyətdə təlimi prosesində əqli 

əmək və öz işini planlaşdırmaq mədəniyyəti formalaşır [73; s. 51]. 

Deməli, informasiya mədəniyyəti – təhsilin informasiyalaşdırılasının hissəsi 

aşağıdakı tələblərlə müəyyən olunur: 

- praktik fəaliyyətdə məsələlərin savadlı qoyulması vərdişləri, 

- qoyulmuş məsələlərin formalaşdırılmış təsviri vərdişləri, 

- əsas alqoritmik strukturlara dair biliklər və bu biliklərin tətbiq bacarıqları, 

- kompüterin quruluşu və işləmə sistemini bilmək və verilmiş alqoritmə görə 

kompüter proqramının tərtib edilməsinin sadə vərdişləri, 

- məsələ həlli üçün müasir informasiya sistemlərinin əsas növlərini 

peşəkarcasına işlətmək vərdişləri, 

- məsələ həlli nəticələrindən praktik fəaliyyətdə istifadə etmək bacarığı. 

Təhsilin informasiyalaşdırılması məzmununa informatika təlimi məqsədləri də 

daxildir: 

- elmi dünyagörüşü əsaslarının formalaşdırılması, 

-informasiya ilə işə dair ümumtədris və ümummədəni vərdişlərin 

formalaşdırılması, 

- şagirdlərin gələcək peşə fəaliyyətinə hazırlamaq, 

-fasiləsiz təhsil sisteminə keçməyin zəruri şərti kimi, informasiya və 

kommunikasiya texnologiyalarını mənimsəmək. 

İnformasiya texnologiyalarının inkişafı ilə əlaqədar, əsasən sosioloqlar, 

filosoflar, informatiklər təsdiq edirlər ki, informatlaşdırma və informasiya 

texnologiyaları vasitələrinin inkişafı və tətbiqi – cəmiyyətin həyatının bütün 

sahələrində keyfiyyət dəyişmələri yeni vəziyyətə gətirir: 

“İnformasiya cəmiyyəti” – dedikdə başa düşülür ki, cəmiyyətdə yüksək 

keyfiyyətli informasiya və zəruri informasiya vasitələri vardır” [84; s. 806]. 

İnformasiya cəmiyyəti aşağıdakı keyfiyyətləri ilə müəyyən olunur: 

- cəmiyyətin hər bir üzvü (və ya qrupu) istənilən vaxt və öz məqsədi üçün zəruri 

olan informasiya resurslarından istifadə edə bilər, 

- müasir informasiya texnologiyaları və rabitə vasitələrindən isifadə 

imkanlarının olması,  

- inkişaf etmiş informasiya infrastrukturu yaradılmış və müxtəlif məsələlərin 

həlli üçün zəruri resurslar yaradılmışdır.  

İnformasiya cəmiyyətini qiymətləndirmək üçün qəbul edilmiş ümumi meyar 

olmasa da, həmin meyarlar arxasında aşağıdakı məna durur: rabitə kanallarının 

inkişaf etdirilməsi, kompüterləşdirmə səviyyəsini, yığılmış informasiyanın həcmini, 

cəmiyyətin informasiyanın bütün növləri ilə və informatlaşdırmanın digər hadisələri 

ilə mübadilə tələbatını göstərir. 

İnformasiya cəmiyyətinin varlığını aşkar edən hadisələr – ciddi konkurensiya və 

varlıq uğrunda mübarizədir. 

İndi informasiya cəmiyyətində təhsilin yerni müəyyən edək. 

İnformasiya cəmiyyətində əsas yeri təhsil tutur. Çünki “təhsil – cəmiyyətin 

konservativ sistemidir”. Belə ki, təhsil sistemi təşkilinin forma, metodları praktik 

olaraq bir neçə əsr dəyişməmiş və texnologiyaların inkişafına reaksiya verməmişdir. 

Müasir informasiya texnologiyaları təhsildə və informasiya cəmiyyətində mühüm 

dəyişikliklər etmişdir. Belə ki, təhsil sahəsində aşağıdakı dəyişiklikləri qeyd etmək 

olar: 

- mexaniki, reproduktiv təlim prosesindən orqanik və humanist təlim sisteminə 

keçid, 

- müxtəlifliyin, rəngarəngliyin qorunması və müdafiə edilməsi: çünki 

informasiya texnologiyalarl təlimdə mədəniyyətlərin reallaşdırılmasına imkan verir, 

- təhsil müəssisələrinin vahid mərkəzdən idarə olunmaması,  

- tədris müəssisələrin idarə olunmasında informatlaşdırma: təhsil sisteminin 

müasir informasiya mühiti yaradılır, informasiya fəaliyyəti avtomatlaşdırılır. 

Təlimin yeni forması – distant təhsil yaradılır. 

Təlimdə informatlaşdırma bilavasitə texnologiyada, multimediyada mürəkkəb 

və mücərrəd quruluşlar yaradır və bu da yüksək səviyyədə təhsil almaq üçün 

zəruridir.  

Cəmiyyətin informasiyalaşdırılası nəticəsində yeni növ təhsil – informatik təhsil 

yaranmışdır [84; s. 816]. 

Cəmiyyətin informasiyalaşdırılası zərurəri – informasiyanın rolu və 

əhəmiyyətinin artmasından irəli gəlir.  

Dünyanın müasir elmi mənzərəsi iki əsas aspekti özündə birləşdirir: 

- əşya və energetika aspekti 

- informasiya aspektini [61; s. 3]. 

İnformatika bir elm kimi dünyanın informasiya mənzərəsinin 

formalaşdırılmasını təmin etməli, təbiətdə, cəmiyyətdə və texnikada informasiya 

proseslərini sistematik öyrənməlidir.  

İnformatika kompleks elmi fənn olub, aşağıdakı sahələri əhatə edir: 

- informasiya nəzəriyyəsini, 

- hesablama sistemlərinin hazırlanması, 

- riyazi modelləşdirmə, 

- kompüter modelləşdirilməsi, 

- süni intellekt metodları, 

- insanın intellektual fəaliyyətində məntiqi və analitik təfəkkürü modelləşdirən 

metodlar, 

- sistemli təhlil, 

- bioinformatika, 

- sosial informatika, 

- maşın qrafikası metodları, animasiya, multimedia vasitələri, 

- telekommunikasiya sistemləri və şəbəkələr, 

- elm və texnikanın müxtəlif sahələrində informatikanın müxtəlif tətbiqləri. 

Təhsil sahəsində informatlaşdırma prosesi – bir elm və bir tədris fənni kimi 

informatika qarşısında duran vəzifələrlə sıx bağlıdır. Çünki informatika kompüter 

texnikası ilə əlaqədar olmayan problemlərin həlli ilə məşğul olmur.  

Toxunduğumuz məsələ ilə əlaqədar bir sıra mühüm anlayışların mənasını 

açıqlayaq.  

1. “İnformasiya” – hər hansı bir kəs üçün zəruri olan müxtəlif verilənlər, 

məlumatlar,  xəbərlər, biliklər, bacarıq və təcrübələr çoxluğudur. 

İnformasiya – geniş mənada – ümumelmi anlayış olub, insanlar arasında 

məlumlatlar mübadiləsi, canlı və cansız təbiət arasında, insanlar və texniki qururlar 

arasında siqnallar mübadiləsi deməkdir [73; s. 11]. 

2. İnformasiya prosesi –elə prosesə deyilir ki, nəticədə informasiya qəbul və 

emal edilir, tətbiq olunur.  

3. Obyektlər və hadisələrin müşahidə nəticələri – verilənlər adlanır və ancaq 

qorunub, saxlanılır.  

4. İnformatlaşdırma prosesi nəticələri – informasiya cəmiyyətinin yaradılması 

olub, burada bilik və intellekt əsas rol oynayır.  

Yeni kompüter və elektron texnologiyaların yaradılması və tətbiqi adamların 

müvafiq təhsil ilə silahlandırılması zərurətini yaradır. Çünki informasiya dövlətin 

strateji resursu olub və bu işdə təhsil mühüm rol oynayır. Dövlətin informasiya 

təhlükəsizliyinin təmin edilməsi. ən vacib məsələdir.  

Cəmiyyətdə mühüm istiqamətlərdən biri informasiya sistemlərindən (İS) və 

informasiya texnologiyalarından (İT) hərtərəfli istifadə məsələsidir. 

5. Müəyyən məqsədə çatmaq üçün nəzərdən keçirilən hər hansı obyektə ya 

vahid tam kimi və ya müxtəlif obyektlər çoxluğuna sistem kimi baxmaq olar. 

Sistemlər öz aralarında tərkibinə və daşıdığı funksiyalara görə fərqləndirilir.  

6. İnformasiya sistemi – informasiyanın emalında iştirak edən və qarşılıqlı 

əlaqədə olan vasitələr, metodlar və proses iştirakçıları birlikdə hesab olunur [73; s. 

14]. 

7. Obyekt, proses və ya hadisə haqqında yeni keyfiyyətli informasiya almaq 

üçün ilkin informasiyanın emalı metodları, ötürülməsi prosesi çoxluğuna informasiya 

texnologiyası deyilir.  

8.İnsanların ideyaları və bu ideyaları reallaşdırmağa aid göstəricilər – 

informasiya resursları adlanır.  

İnformasiya texnologiyasının məqsədi – informasiyanın hasil edilməsi və onun 

təhlili nəticəsində hər hansı bir əməliyyatın icrası üçün qərar qəbul edilməsindən 

ibarətdir [73; s. 51]. 

9. Təhsilin informasiyalaşdırılası – geniş həcmli anlayış olub, ona aşağıdakıları 

aid etmək olar: 

1) I-IV siniflərdə təhsilin informasiyalaşdırılası, 

2) V-IX siniflərdə təhsilin informasiyalaşdırılası, 

3) X-XI siniflərdə təhsilin informasiyalaşdırılası. 

Məktəbin informatika kursunun proqram – metodik sistemində aşağıdakı baza 

əsasları nəzərdə tutulmuşdur: 

- informatika təhsilin məqsədləri konsepsiyası: operativ təfəkkür tərzinin 

formalaşdırılması; 

- öyrənənlərin optimal yaş həddi konsepsiyası: şagirdlərin müvafiq təfəkkür tərzi 

ibtidai siniflərdə formalaşdığından, informatikanın sistematik kursunun tədrisinə 

məhz ibtidai siniflərdə başlamaq lazımdır; 

- funksional təlim konsepsiyası: informatika məktəbdə fənlərin tədrisinin xüsusi 

metodikası və fənlərarası inteqrasiyasiyasının təkmilləşdirilməsi vasitəsi olmalıdır;  

- tədqiqat vərdişləri və fəal yaradıcılığın formalaşdırılması konsepsiyası: 

bilavasitə kompüterlə və informasiya şəbəkələri ilə əlaqəyə girmək bacarığı: bu, 

müstəqil işləmək bacarığını yaradır; 

- məktəb informatika təhsilinin humanitarlaşdırılması. 

Məktəbin fasiləsiz informatika kursu metodik ədəbiyyatda dörd əsas istiqamətə 

bölünür [90; s.  31]. 

I. İnformasiya (nəzəri) istiqməti 

II. Kompüter (praktik) istiqaməti 

III. Alqoritmik istiqamət  

IV. Tədqiqatçılıq istiqaməti  

Hazırki (I-IV siniflərdə) informatika təlimində şagirdlərin fərdi və müstəqil iş 

formalarına üstünlük verilir. Həmin işlərin məzmununa aşağıdakıları aid etmək olar: 

- problemin ayırd edilməsi, 

- müşahidə, müqayisə, ayırdetmə, 

- fəaliyyətin məqsədinin konkretləşdirilməsi, 

-nəticə çıxarma və öz işinin mahiyyətini təqdimetmə. 

Müasir ibtidai siniflərdə informatika təlimi ilə əlaqədar şagirdin təlim vəzifələri 

aşağıdakı kimi müəyyən edilir: 

- informasiyanı əldə etmək,ötürmək, emal etmək, lazımı texniki vasitələrdən 

istifadə etməklə informasiyadan əsas mənanı aşkar etmək; 

İbtidai təhsilin informasiyalaşdırılası, ilk növbədə riyaziyyat və informatikanın 

vahid proses şəklində təlimlərini əlaqələndirilməsi – bu gün üçün olduqca aktual 

məsələdir. Çünki bu iki fənn arasında inteqrasiyanın yaradılması ona görə çətin 

deyildir ki, hər iki fənnin mahiyyətcə bir-birinə yaxın olmasıdır və onlarda tətbiq 

olunma üstünlük təşkil edir.  

Təhsilin informasiyalaşdırılasının metodiki cəhəti – biliklərin mənimsənilməsi 

keyfiyyətinin artmasıdır. Şagirdlər inteqrativ təlimdə həyatda çox zəruri olan praktik 

bacarıq və vərdişlər qazanırlar.  

 

1.4. Fənlərarası əlaqələrin nəzəri və dünyagörüşü əsasları 

1.4.1.Fənlərarası əlaqələrin nəzəri əsaları  

Hər bir anlayışın, təklifin tezisin şərhində, əsaslandırılmasında məlum 

faktlardan, biliklərdən istiadə olunduqda tədqiq olunan məsələnin həlli tez aşkar olur. 

Müasir elmi biliklər inteqrativ xüsusiyyətlərə malik olub, diferensiasiya xarakterini 

də özündə saxlayır. İnteqrasiya və diferensiasiya elmlərin inkişafında mühüm rol 

oynayır. Bu iki proses daima bir biri ilə qarşılıqlı əlaqədə olub, biri digəri üçün şərt 

və ya nəticə rolunu oynayır. Real aləmdəki obyekt və haqdisələrin müxtəlifliyi və 

onların inteqrasiyası müxtəlif elmlər üçün ümumi olan anlayışların və metodların 

yaranmasına gətirib çıxarır. Belə ki, dünyanın vahid elmi mənzərəsi müxtəlif elmlərin 

inteqrasiyası və diferensiasiyası əsasında yaranmaqla, müxtəlif elm sahələrinin 

inkişafını zəruri etmişdir.  

XX əsrin 60-70-ci illərindən balayaraq ümumtəhsil sahəsində aparılan islahatlar, 

təhsilin həyatla əlaqələndirilməsi, ümumtəhsil məktəblərində riyazi təhsilin məzmunu 

və tədrisi məsələlərinin təkmilləşdirilməsi təlim metodlarının müasir məktəb 

qarşısında duran vəzifələrin həllinə uyğunlaşdırılması bugünkü inkişafın başlanğıcı 

idi. “Proqramlaşdırılmış təlim”, “problemli təlim” və digər yeni yanaşmalar məktəbdə 

mənimsəmə sürətini və keyfiyyətini artırmağa yönələn ilk addımlar idi. Keçən əsrin 

70-ci illərindən başlayaraq, pedaqoji mətbuatda elmlər arasında, tədris fənləri 

arasında inteqrasiya məsələləri öznə yer tapmağa başladı.  

Azərbaycan pedaqoji mətbuatında D,T.Əhmədli, M.S.Əkbərov, 

N.M.Məmmədov və b. inteqrativ təlimə dair yazılar və həmçinin rus sovet alimlərinin 

bu problemə dair tədqiqatları (İ.D,Andreyev, B.M.Kedrov, N.F.Ovçinnikov, 

İ.A.Akçurin və B.) pedaqoji-elmi mətbuatda oxuculara çatdırıldı.  

Aparılmış tədqiqatlara aşağıdakı istiqamətləri qeyd etmək olar: 

1. Elmlərin inteqrasiyasının metodoloji əsasları, 

2. Elmlərin inteqrasiyasının məntiqi-qnesoloji əsasları 

3. Fənlərin tədrisində inteqrasiya 

Elmi tədqiqatlarda bir elmin tədqiqat metodlarının digər elmdə tətbiqi bu elmlər 

arasında inteqrasiyanın yaranmasına səbəb olur. Məsələn, fizika, kimya, biologiya 

elmləri arasındakı inteqrasiya bu elmlərin müvafiq fənləri arasında bu elmlərin 

müvafiq fənləri arasında inteqrasiyanı zəruri etmişdir.  

Riyazi metodların fizikada, kimyada, biologiyada tətbiq edilməsi inteqrativ 

əlaqələrin yaranmasını göstərir. 

Riyaziyyat elmi mahiyyəti etibarilə məntiqi elmdir. Riyazi anlayışların tərifləri, 

riyazi təkliflərin əsaslandırılması məntiqi qanunlara əsaslandırılması məntiqi 

qanunlara əsaslanır. Riyaziyyatın məntiqilə sintezi onların elmi-tədqiqat 

metodlarının, digər elmlərə nəzərdən universal olduğunu göstərir. Bu elmlərin 

nəzəriyyələrinin qurulması metodları və prinsipləri mahiyyətcə az fərqlənir və 

ümummetodoloji əhəmiyyət kəsb edirlər.  

İnteqrativ proseslər çərçivəsində elmlərin qarşılılıqlı təsiri (əlaqəsi) və onun 

aşkar edilməsi elmi nəzəriyyənin uyğun metodoloji baza əasında təhlilini zəruri edir.  

Əvvəlcə elmi nəzəriyyənin konseptual məzmununu müəyyən edək. Buraya 

aşağıdakılar aid edilir: 

- tədqiq olunan elm sahəsinin fəaliyyəti və inkişafını əks etdirən  biliklər  

- tədqiq olunan obyektin anlayış və təriflərini əks etdirən kateqorial aparat [25; 

291]. 

Elmi nəzəriyyənin məntiqi – qnoseoloji xarakteristikası onun imkanlarından 

asılıdır. Elmi ədəbiyyatda elmi nəzəriyyənin məntiqi – qnoseoloji xarakteristikasl 

belə şərh olunur: “Elmi biliklər  - insanların biliklərinin geniş və hərtərəfli forması 

olub, məntiqi cəhətdən əlaqəli bilikdir və maddi aləmin müvafiq hadisələr çoxluğuna 

aiddir” [33; s. 291]. 

Elmi nəzəriyyənin qneoseoloji xarakteristikanın mühüm anlayışı “prinsip” 

anlayışıdır. Həmin anlayış elmi ədəbiyyatda aşağıdakı kimi tərif olunur: 

“Elmi nəzəriyyənin prinsippi onun konseptual əsası olub, üzərində biliklərin 

sadə formaları qurulur”. Bu biliklərə - anlayışlar, təkliklər, qanunlar və digər elmi 

strukturlar aiddir.  

Hər bir elm – elmi nəzəriyyələrin qarşılıqlı təsiri və qarşılıqlı tamamla prosesin 

dinamik inkişafı nəticəsi olub, inteqrativ və xüsusiyyətlərin gücləndirilməsinə kömək 

edir. Elmlərin inteqrativ xüsusiyyətlərin gücləndirilməsinə kömək edir. Elmlərin 

inteqrativ inkişafı nəticəsində yeni elm sahələri meydana gəlir. Məsələn, biokimya, 

biofizika, kibernetika və s.  

Müxtəlif elmi sistemlərin yaxınlaşması və ya birləşməsi nəticəsində inteqrativ 

nəzəriyyələrin yaranması və inkişafı zərurətə çevrilir. 

Elmlərin inteqrasiyası ilə əlaqədar aşağıdakı müddəaları söyləmək olar:   

1. Müxtəlif elmlərdən elmi biliklərin inteqrasiyası elmi biliklərin təşkili 

səviyyəsini əhatə etməklə, inkişafına təsir edir.   

2. Elmi nəzəriyyə səviyyəsində elmi biliklərin inteqrasiyası müxtəlif elmi 

sistemlərin qovşağında baş verir; həmin elmlərin tədqiqat sahələri üst-üstə düşür və 

tədqiqat metodları uyğunluq təşkil edir.  

3. Mövcud elmi sistemlər səviyyəsində elmi biliklərin inteqrasiyası elmi 

nəzəriyyələrin səviyyəsində inteqrasiyaya əsaslanır.  

4. Müvafiq elm sahələri səviyyəsində elmi biliklərin inteqrasiyası yeni ümumi 

metodların yaranmasını zəruri edir.  

Elmlər arasında inteqrasiya fənlərarası əlaqələrin və münasibətlərin  

reallaşdırılmasını zəruri edir. Müxtəlif elmlər əsasında dünyanın yaranmış vahid 

mənzərəsi bütövlükdə diferensiasiya və inteqrasiya əsasında inkişaf etmiş vahid elmi 

idrakın yaranmasına gətirir.  

İnteqrasiya nəticəsində bir elmə aid idraki qanunlar digər elmi sahələrdə tətbiq 

olunur. 

Riyaziyyatın klassik tərifi və təfəkkür metodları riyaziyyatla məntiq elminin sıx 

əlaqəsini və inteqrasiyasını göstərir. Çünki bu elmlərin tədqiqat metodları 

ümummetodoloji əhəmiyyət kəsb edir.  

Elmi idrakın metod və metodologiyası anlayışlarının qarşılıqlı əlaqəsinə 

əsaslanır. Öz növbəsində elmi dünyagörüşü elmi nəzəriyyənin formalaşmasına təsir 

edir. Nəticədə ümumelmi metodologiyanın anlayışları sistemi formalaşır. Bu 

anlayışlar elmi idrak prosesində ayrı-ayrı elmi metodlar və qanunların yaranmasında 

mühüm rol oynayır.  

Müxtəlif elmi sistemlərin inteqrasiyasında, bu elmlərə xas olan həm nəzəri 

konsepsiyalar və həm də idrak metodlarının birləşməsi baş verir.  

İnteqrasiya prosesində idrak metodlarının rolunu aşkar etmək üçün bəzi 

məsələləri aşkar etmək lazımdır. Məlumdur ki, elmi metodlar obyektiv xarakter 

daşımaqla, elmi tədqiqatlarda idrak metodları reallığı subyektiv inikas edir. Deməli, 

idrak metodları hadisələri və ya reallığı dərketmə prosesində yaranır. Bu cəhətdən 

elmi metodologiya anlayışı idrak prosesində tətbiq olunan metodlar sisteminə malik 

olur. Müasir elmi mənbələrdə metod və metodologiyanın təyin olunmasında vahid 

mövqe yoxdur. Buna görə də elmi idrakın metod və metodologiya anlayışlarının 

nəzəri məzmununu nəzərdən keçirmək lazımdır. Elmi metodun obyektiv əsasını 

tədqiqatın predmeti haqqında elmi biliklərin sistemi təşkil edir.  

Elmi metodun genetik və qnoseoloji xarakteristikası belə ifadə olunur: “İdrak 

metodunu – tədqiq olunan real oblastın qanunauyğunluqları əsasında və insanı idrak 

fəaliyyətinə istiqamətləndirən formalaşmış tələblər sistemi kimi təyin etmək olar” 

[113; s.  10]. 

Riyaziyyatın və məntiqin metodoloji (aksiomatik) və nəzəri (formallaşdırma) 

komponentlərin üst-üstə düşməsi öz ümumiləşmiş əksini riyaziyyatla məntiqin 

konseptual sxemində tapmışdır. Bu da elmlərin inteqrsiyasının təzahür formasıdır.  

Müxtəlif elmi sistemlərin inteqrativ prosesi üçün həmin elmlərin elmi 

metodologiyaları səviyyələri eynitərkibli olmalıdır.  

Riyaziyyatla məntiq arasında fənlərarası əlaqədə aksiomatik metod ümumelmi 

genetik metod rolunu oynayır.  

Nəticə: 

1. Elmlərin inteqrasiyasında fənlərarası əlaqələrin metodoloji əlaməti – 

nəzəriyyə və metodun vahidliyi prinsipidir. Çünki elmi metodlar real aləmi 

dərketmədə yaranır. Elmi metodun obyektiv əsasını tədqiqatın predmetinin elmi 

biliklər sistemi təşkil edir. 

2. Elmin metologiyası – tədqiq olunan elm sahəsinə aid prinsiplər və metodlar 

sistemindən bəhs edir. 

3. İnteqrasiya prosesində - elmi biliklərin aksiomatik və formallaşması 

metodlarının üst-üstə düşməsi baş verir. 

 

1.4.2 Fənlərarası əlaqələr sosial-pedaqoji problem kimi 

I. Fənlərin tədrisində fənlərarası əlaqələrin didaktik əsasları 

Tədqiq olunan problemin mahiyyətini aşkar etmək üçün əvvəlcə aşağıdakı 

sualları cavablandıraq: 

1. Fənlərarası əlaqələrin funksiyaları və növləri 

2. Fənlərarası əlaqələrin qurulmasının didaktik funksiyaları hansılardır? 

Bu suallara cavab vermək üçün üç faktor nəzərə alınmalıdır: 

1) tədris fənni strukturunun təhlili 

2) tədris fəaliyyətinin təhlili 

3) təlim prosesinin təhlili 

Məlumdur ki, fənlərarası əlaqələrin didaktik əsasını tədris fənni təşkil edir. 

Tədris fənninin tərtib edilməsi tədris proqramına və ya kurikuluma əsaslanır. Tədris 

fənlərinin məzmununun və strukturunun müəyyən edilməsində üç forma tətbiq oluna 

bilər. Bizim tədqiqatımız ibtidai siniflərdə riyaziyyatla informatikanın əlaqəli 

tədrisinə əsaslandığı üçün mövcud olan qurulma prinsipi və məzmununa istinad 

edcəyik. İbtidai siniflərin riyaziyyat proqramları ənənəvi olaraq iki üsulla tərtib 

olunur: 

1. Proqram materialının konsentrik şəkildə düzülüşü 

2. Proqram materialının spiralvari düzülüşü 

Bunlardan əlavə “xətti düzülüş” üsulu da var, ancaq I-IV siniflərin riyaziyyat 

təlimində ondan istifadə etmək mənasızdır. 

Konsentrik düzülüşdə birinci mərhələdə  

tətbiq olunan metodik yanaşma sonrakı 

mərhələlərdə də tətbiq olunur, ancaq əməllərin 

icta obyekti dəyişir. Məsələn, 10 dairəsindı 

nömrələmə, 20 dairəsində, 100 dairəsində 

nömrələmə və s.  

       Hesab əməllərin öyrədilməsində də həmin 

prinsip tətbiq olunur. riyaziyyatdan tədrisin konsentrik düzülüşü sxemini şəkildəli 

(Şəkil 1.4.2.1) kimi göstərmək olar [8; 43]. 

Proqram materialının məzmununu nəzərə alsaq, onda I konsentrdə nömrələmə 

və toplama və çıxma əməlləri, II konsentrdə oxşar materiallardan əlavə vurma və 

bölmə əməlləri də öyrədilir. Deməli, konsentrik pozuldu. Ona görə də hazırda ən 

əlverişli düzülüş üsulu – spiralvari düzülüşdür, yəni konsentrlərin məzmununda fərq 

var, yeni analyışın daxil edilməsi həmin konsentrizmi pozur.  Hazırda tətbiq olunan 

ibtidai siniflərin riyaziyyat dərslikləri spiralvari düzülüşə əsaslanır.  

Üçüncü üsul “xətti düzülüş” üsulu adlanır ki, bunun riyaziyyatda tətbiqi qeyri-

mümkündür.  

Qeyd edək ki, kurikulum əsasında tərtib olunan ibtidai sinifləriin riyaziyyat 

dərsliklərində struktur düzülüş “məzmun xətlərinə” uyğunlaşdırılsa da, həmin 

məzmun xətlərinin  xətti düzülüşü fəndaxili əlaqənin aradan çıxmasına səbəb 

olacaqdır. Məzmun xətlərinin konsentrik və ya spiralvari düzülüşü fənlərarası 

əlaqələrin reallaşdırılmasına əsaslanmalıdır. Məsələn, “ədədlər və əməllər” məzmun 

xətti ilə “Həndəsə” və digər məzmun xətləri arasında əlaqələr həyata keçirilməlidir. 

Yəni tədrisin məzmunca spiralvari şəkildə aparılması hökmən həyata keçirilməlidir. 

Lakin təcrübə göstərir ki, dərslik müəllifləri fənlərarası əlaqələri sanki unutmuşlar və 

tədris materialı mənası olmayan “xəttilik” prinsipi əsasında həyata keçirməyə cəh 

edirlər.  

onluq 

yüzlük 

minlik 

milyonluq 

Şəkil 1.4.2.1 

Yeni Təhsil proqramında (kurikulumda) inteqrativ təlim aparıcı prinsip kimi 

qeyd olunur. XIX əsr məktəblərindəki tədrisdən fərqli olaraq, XX əsr və XXI əsr 

məktəblərində tədrisin məqsədi elmi biliklərin intensiv inteqrasiya şəraitində 

öyrədilməsi nəzərdə tutulur [8; s.36]. Fənlərarası əlaqələr təlim prosesində şagirdlərin 

idrak fəaliyyətini ümumelmi ideyalar və metodlar əsasında qurmağa imkan verir. 

Çünki, müasir didaktika təlimdə elmi əsasların tam şəkildə əks olunması prinsipinə 

əsaslanır. Həqiqətən, ibtidai siniflərin riyaziyyat kursu beş məzmun xəttindən (beşə 

fənnə aid material) ibarətdir və onlar qarşılıqlı əlaqədə tədris olunmalıdır. Hər tədris 

rübündə hesab, həndəsə, cəbr, ehtimal elementləri əlaqəli tədris olunmalıdır [8; s. 36]. 

Tədris fənni müvafiq elmi əsasların didaktik tələblər əsasında seçilərək, sismtelə 

salınmış və bir-birilə sıx əlaqədə olan elmi-pedaqoji xarakterli mətndir. Tədris fənni – 

anlayışı aşağıdakı iki xüsusiyyəti ilə seçilir: 

1) tədris fənni müvafiq elmdən daha dar və konkretdir; çünki ümumi təhsilin 

məqsədərinə cavab verməlidir; 

2) tədris fənni müvafiq elmdən daha genişdir, çünki pedaqoji, psixoloji cəhətləri 

özündə əks etdirir.  

Bu iki xüsusiyyət tədris prosesində fənlərarası əlaqələri məqsədəuyğun şəkildə 

reallaşdırmağa imkan verir. Şagirdlrin idraki fəaliyyəti məhz ümumelmi ideyalar və 

metodlar əsasında qurulur. Bu da öyrənmə qabiliyyətini formalaşdırımağa və elmin 

ümumi prinsiplərini aşkar etməyə kömək edir [78;s. 35]. Fənlərarası əlaqələri nəzərə 

almadan, müxtəlif fənlərin məzmununu müəyyən etmək olmaz.  

Tədris fənlərinin ümumstruktur elementləri təlim prosesində fənlərarası 

əlaqələrin kompleks şəkildə  reallaşdırılmasının obyektiv əsasını təşkil edir. Belə ki, 

müasir didaktika elmi biliklərin təlim prosesində tam şəkildə əks olunması prinsipinə 

əsaslanır. M.N.Skatkin, V.V.Krayevski və b. qeyd edirlər ki, fənlərarası əlaqələr 

təlim prosesində biliklər sistemi kimi, fəaliyyət kimi, nəzəriyyə ilə təcrübənin 

vahidliyi kimi, ictimai şüur və təcrübə ilə münasibətlər sistemi kimi məzmun kəsb 

edir. 

Fənlərarası əlaqələrin reallaşdırılmasında müəllimlərin təlim-tərbiyə vəzifələri 

pedaqoji ədəbiyyatda aşağıdakı məzmunda göstərilir: 

1) şagirdlərdə didaktik-materialist dünyagörüşünün formalaşdırılması, dünyanın 

elmi mənzərəsi haqqında təsəvvürlərin yaradılması, 

2) şagirdlərin təlim prosesində, elmi anlayı.ların mənimsədilməsi prosesində 

tərbiyə olunması, 

3) şagirdlərdə ümumelmi bacarıqların (tədris, idraki, praktik) formalaşdırılması,  

4) şagirdlərdə politexnik təlim elementlərinin öyrədilməsi, onların əməyi 

hazırlanması [78;s. 36]. 

Fənlərarası əlaqlərin reallaşdırılmasında şagirdin tədris fəaliyyəti onun didaktik  

əsasını təşkil edir.  

V.N.Maksimova qeyd edir ki, tədris fəaliyyətinin mahiyyəti – ictimai təcrübə 

məhsulunun şagirdin məniməsəməsi olmaqla, bu məhsulun mühüm növləri 

ümumelmi konsepsiya və anlayışlardır.  

Bu məhsulun mənimsənilməsi fənlərarası əlaqələrin reallaşdırılması prosesində 

baş verir [78;s. 37]. Tədris fəaliyyətinin nəticəsi – təlim prosesinin subyekti olan 

şagirdin dəyişməsi ilə, inkişafı ilə əlaqədardır. İdrak fəaliyyəti obyektiv və ya 

subyektiv biliklərin aşkar edilməsinə yönəldilir. Bu fəaliyyət şüurda əşyaların idela 

obrazlarının dəyişməsi ilə əlaqədardır. 

Təlim prosesində hər iki nəticə bir-biri ilə sıx əlaqədardır.  

İdrak fəaliyyəti – real aləmdəki obyektlərin ideallaşdırılması və və ya 

mücərrədləşdirilməsi nəticəsində anlayışların, nəzəriyyə və qanunların yaranması ilə 

əlaqədardır.  

Tədris fəaliyyəti – anlayışında dialektik münasibətləri əks etdirir: “fəaliyyət” və 

“hərəkət”. Təlim prosesində şagirdlər – idrak fəaliyyəti, praktik fəaliyyət, 

qiymətləndirməyönümlü fəaliyyət göstərirlər ki, bunlar mənimsəniləcək biliklər 

sisteminin məqsədlərinə uyğun olur.  

Beləliklə, aşağıdakı nəticəyə gəlmək olar: 

- tədris fənni və tədris fəaliyyəti fənlərarası əlaqələrin didaktik əsaslarını təşkil 

edir. Məhz bunlar təlim prosesinin obyektlər sistemi olmaqla, vahidlik təşkil edirlər; 

- tədris fənlərinin struktur komponentlərinin və tədris fəaliyyətinin ümumiliyi 

təlim prosesində fənlərarası əlaqələrin mənbəyi hesab olunur; 

- tədris fənni strukturunda və tədris fəaliyyəti strukturunda və tədris fəaliyyəti 

strukturunda əsas bilik növlərinin müqayisəsi – onlar arasındakı analogiyanı aşkar 

edir.  

Məktəb qarşısında duran vəzifələr dövrün, ictimai –siyasi quruluşun 

tələblərindən irəli gəlir. Azərbaycanda təhsilin inkişaf perspektivləri Təhsil Qanunda 

və Yeni Təhsil Proqramında öz əksini tapmışdır. Həmişə olduğu kimi, indi də 

məktəbdə təlimin keyfiyyətini yüksəltmək üçün irəli sürülən yeni metodik sistem 

yaradıcı şəkildə reallaşdırılır və inkişafdan doğan yeni metodiki məsələlərin həll 

edilməsi zərurəti meydana çıxır.[21; s. 424-426] 

Məktəb təlimi tarixində ictimai siyasi ideologiya ilə əlaqədar müxtəlif 

yanaşmalar mövcud olmuşdur.  

Fənlərarası əlaqə bir prinsip kimi məktəbin həyatla əlaqəsi ideyasına xidmət 

edirdi. Məhz belə yanaşma təhsilin ictimai-siyasi həyata yaxınlaşmasını təmin 

etməklə, məktəbdə tərbiyə probleminin həllini də müsbət həyata keçirirdi.  

Məktəb təlimində fiziki və əqli əməyin kompleks şəkildə əlaqələndirilməsi 

məktəb təhsilinə yeni forma və məzmun verdi. Lakin bu təlim sisteminin aşağıdakı 

çatışmazlıqları var idi:  

1) tədris materiallarının birləşdirilməsində fənlərin özünəməxsus məntiqi və 

xüsusiyyətləri nəzərə alınmamışdı; 

2) təlimdə sistematiklik və elmlik prinsiplərinin pozulmasına və ümumilikdə 

təlimin real həyatala əlaqəsinin pozulmasına, ayrı düşməsinə gətirib çıxarırdı.  

Məktəb təlimində fənlərarası əlaqə hansı üstünlüklərə malikdir? 

1. Öyrəniləcək yeni bilik dərhal tətbiqini və ya tətbiq sahəsini tapır.  

2.Şagirdlərdə dialektik materialist dünyagörüşü formalaşır.  

3. Şagirdlərdə həyatda zəruri olan tamamlanmış bilik haqqında tamamlanmış 

təsəvvür yaranır.  

4. Dərsliklər düzgün tərtib edildikdə, məhz fənlərarası əlaqə prinsipi nəzərə 

alınmalıdır.  

Pedaqoji ədəbiyyatda fənlərarası əlaqənin funksiyaları aşağıdakı kimi müəyyən 

edilir: 

- sabit, dayanaqlı fənn ssitemi təlimində fənlərarası əlaqə hərtərəfli inkişaf etmiş 

şagird şəxsiyyətinin inkişaf etdirilməsinə xidmət etmələidir; 

- məktəb təlimində fənlərarası əlaqə təhsil, inkişaf və tərbitə arasında qarşılıqlı 

əlaqəni gücləndirməlidir; 

- fənlərarası əlaqə təlimin bütüm mərhələlərində elmilik, sistematiklik və təlimin 

həyatla əlaqələndirilməsi prinsiplərinin reallaşdırılmasına xidmət etməlidir; 

- fənn dərslikləri arasında əlaqələri qabaqcadan müəyyənləşdirmək və təlim 

prosesində onu reallaşdırmaq lazımdır.  

Fənlərarası əlaqə ideyasının inkişaf etdirilməsində bir-birilə əlaqədar olan iki 

yanaşma qeyd olunur: elmi biliklərin 1) inteqrasiyası, 2) koordinasiyası. 

“İnteqrasiya – sıx əlaqənin, vahidliyin və tamlığın yaradılması prosesi və 

nəticəsidir” [78;s. 13]. 

İnteqrasiya müxtəlif tədris fənlərinə aid elementlərin sintez olunmuş şəklində 

təlimi prosesində reallaşa bilər.  

Koordinasiya – yaxın fənlərin proqramlarındakı ümumi (ortaq) anlayışların, 

tədris vaxtı etibarilə, təliminin razılaşdırılması – mənasında işlədilir.  

Fənlərarası əlaqə - dar mənada biliklərin inteqrasiyasına da kömək edir.  

Ümumtəhsil məktəblərində tədris olunan fənlərin ayrı-ayrı mövzuları arasında 

əlaqələrin yaradılması imkanlarını hər fənn müəllimi qabaqcadan 

müəyyənləşdirilməlidir.  

Fənlərarası əlaqələrin aid olduğu sahələr: fəlsəfi, sosial, iqtisadi, ekoloji və s. 

olub, təlim prosesində müvəffəqiyyətlə reallaşdırılma bilər.  

 “İnteqrasiya dedikdə - təlim prosesində şagirdlərin təfəkküründə ətraf aləmin 

tam və vahid obrazını formalaşdırma üçün təlimin məzmun komponentlərinin 

struktur əlaqələr əsasında sistemləşdirilməsi başa düşülür”. 

Pedaqogika elmində fəndaxili və fənlərarası əlaqələrin reallaşdırılması üçün 

inteqrasiyasından istifadə olunur. 

Yeni fəndaxili inteqrasiyadan və fənlərarası inteqrasiyadan istifadə etdikdə təlim 

nəticələri yüksək olur.  

Fəndaxili inteqrasiya həm üfüqi və həm də şaqüli istiqamətlərdə reallaşdırıla 

bilər. “Üfuqi inteqrasiya fənn üzrə məzmun xətlərini əlaqələndirməklə, müvafiq 

məzmun standartlarının müəyyən tədris vahidlərində ifadə olunmasını təmin edir”. 

Məsələn, 10 dairəsində və 100 dairəsində ədədlərin öyrənilməsi (nömrələmə) üfüqi 

inteqrasiyaya aid olub, konsentrliklik prinsipi əsasında ədədlər dairəsi genişlənir, 

ədədlər ardıcıllığının məlum xassələri olduğu kimi qalır.  

Şaqüli inteqrasiya spiralvari prinsipə əsaslanır, yəni hər sonrakı mərhələdə 

şagirdlər yeni anlayışla tanış olurlar: “sinifdən sinfə keçdikcə tədricən dərinləşən və 

həm də genişlənən məzmun xətləri arasında varisliyi təmin edir” [78;s. 84]. 

Fənlərarası inteqrasiya – müxtəlif fənlərin məzmununda ortaq anlayışlar olduqda 

və ya riyazi biliklərin başqa fənlərdə tətbiqi imkanları olduqda, şagirdlərin bilik və 

bacarıqlarının formalaşdırılmasına, dünyagörüşlərinin genişlənməsinə xidmət edir. 

Məsələn, I-IV siniflərdə “Həndəsə” məzmun xətti ilə “Ölçmələr” məzmun xətti 

arasında inteqrasiya fəndaxili inteqrasiya olub, nəzəri biliklərin təcrübdə tətbiq 

edilməsi imkanlarını reallaşdırır. 

İbtidai siniflərdə riyaziyyat təliminin informatikanın təlimi ilə əlaqələndirilməsi 

fənlərarası inteqrasiya olub, riyazi anlayışlardan, simvollardan informatika təlimində 

istifadə edilməsi zəruriliyi ilə əlaqədardır. İbtidai siniflərdə informatikanın təlimi 

məqsədi “şagirdlərdə məntiqi və alqoritmik təfəkkür tərzinin, məsələlərin səmərəli 

həlli üsullarının seçilməsinə yönəlmiş yaradıcı və əməli düşünmə qabiliyyətlərini 

formalaşdırmaq” kimi elementləri də əhatə edir [78;s. 108] və bu da riyaziyyat təlimi 

məqsədi ilə ortaq məzmun təşkil edir. Deməli, riyaziyyat təlimi ilə informatikanın  

təlimi proseslərində fənlərarası əlaqələrin reallaşdırılması üçün kifayət qədər 

imkanlar vardır.  

 

1.5  Riyaziyyat və informatika elmlərinin inteqrativ əlaqələri və tərkibi 

Məlumdur ki, müasir elm sahələrində riyaziyyatın digər elmlərdə tətbiqi daha 

kütləvi xarakter almışdır. Bu da riyaziyyat elminin xüsusiyyətindən irəli gəlir. 

Riyaziyyatın mahiyyəti – onun tərəfindən aşkar olur. Riyazi anlayışlar və təklifləri ilk 

və törəmə olmaqla iki qrupa ayrılsalar da, əslində onlar digər elmlərdən götürülüb və 

mücərrədləşdirmə nəticəsində riyaziyyata məxsus xarakter almışlar. Riyaziyyatın 

sonrakı inkişafı – ilk riyazi anlayışların mücərrədləşdirilməsi əsasında baş verir. 

Əslində riyazi nəzəriyyələr təbii elmi nəzəriyyələrə görə meta nəzəriyyə 

keyfiyyətində çıxış edir.  

İnformatika ilə riyaziyyatın qarşılıqlı əlaqəsi –kompüterin yaradılmasının iki 

əsası ilə müəyyən olunur: 

1) say sistemləri, 

2) Buul cəbri ideyası. 

Say sistemləri natural ədəd anlayışı ilə, Buul cəbri isə tətbiq olunan hesab 

əməlləri ilə əlaqədardır.  

Hesablama sistemləri haqqında anlayış əşya və hadisələrin miqdari 

xarakteristikası haqqında təsəvvürlərin formalaşdırılması ideyasıdır ki, bu da 

riyaziyyatda ədəd anlayışının yaranması və formalaşması ilə əlaqədardır. 

Hesablamaları sürətlə icra edən kompüter – ikilik say sistemində işləyir. Bu da 

təbiidir. Çünki həmin maşınların elektron qurğusunun iş sistemi siqnalların ikilik 

sistemdə kodlaşdırılmasına əsaslanır. Kompüterin məntiqi əsasını təşkil edən ikilik 

sistemi məntiqi sistemin əsasına uyğundur. [26; s. 96-99] 

Şagirdlər müvafiq sinifdə riyaziyyat kursu anlayışları ilə tanış olduqlarından, 

varislik prinsipini və fənlərarası əlaqənin zəruriliyini nəzərə alaraq, informatika 

təlimində zəruri olan anlayışlar və kompüter terminləri ilə tanış edilirlər. Proqram 

təminatı haqqında icmal xarakterli biliklər verilir. Kompüterdən gündəlik istifadə 

peşəkar səviyyədə onun tətbiqi haqqında məlumat verilir.  

Nəzəri məlumat verilən dərslərdə qazanılan biliklər (riyaziyyatdan və 

informatikadan) hazırlanmış layihələrdə praktik olaraq yoxlanılır. Meydana çıxan 

suallar aşkar edilir və bu da həm kompüterin imkanlarını şagirdlərə aydın edir və 

biliklərin tətbiqi yollarını göstərir. Nəticədə şagirdlər əlaqəli olan riyazi və informatik 

biliklər və onların əlaqəsi ilə tanış olur. şagirdlərin bilikləri keyfiyyətcə artır, hər iki 

fənnə, o cümlədən kompüterə maraq yüksəlir.məhz bu məzmunlu bilik, bacarıq və 

vərdişlərin qazanılması zərurəti müasir məktəb qarşısında qoyulan tələbləri əks 

etdirir. Müasir cəmiyyət vahid informasiya fəzasına daxil olmaqdadır. Müsir İnternet 

“ümumdünay hörümçək şəbəkəsi”ni xatırladır. Fənlərin inteqrasiyası – məhz müasir 

informasiya – kommunikasiya texnologiyaları şəraitində mümkündür və 

mvəffəqiyyətlə reallaşdırıla bilər. [35,s. 98] 

Şagirdlər informatika dərslərində fərdi kompüterlərlə iş qaydaları ilə tanış olur, 

tətbiqi xarakterli proqramları öyrənir, İnternetdə informasiya əldə etməyi, alqoritm 

proqram tərtib etməyi öyrənirlər. Əldə olunan bilik, bacarıq və vərdişlər inteqrativ 

dərslərdə tətbiq olunur. Bundan  əlavə, şagirdlər riyaziyyat dərslərində informatikaya 

aid biliklərdən və tərsinə istifadə edirlər. Biliklərin inteqrasiyası şagirdlərdə vahid 

təbiətli biliklər sistemini yaradır.  

Riyaziyyatda tətbiq olunan informatika bilikləri sanki riyazi informatika əmələ 

gətirir və ona belə tərif vermək olar: 

“Riyazi metodları, modelləri, alqoritmləri, formal sistemləri və onları təsvirini 

və texnologiyalarını öyrənən elmə deyilir” [85;s. 7]. 

Eyni qayda ilə informatik riyaziyyata da təxmini tərif vermək olar. Bu 

istiqamətdə fəaliyyət – fənnə dair proqram materialı və ya proqram mövzularının 

öyrənilməsi metodikasına istiqamətlənir.  

Mövzunun tədrisi məqsədi – ilk növbədə şagirdlərin hansı anlayışlar, bacarıq və 

vərdişlərlə tanış edilməsi ilə müəyyən olunur. 

İnteqrativ dərs üçün layihə hazırlanarkən, şagirdin fəaliyyəti ön plana çəkilir: o, 

şəkil çəkir, riyazi qanunlara aid personajlar çəkir, vəzifələrini təsvir edir. Riyaziyyat 

və informatikanın inteqrasiyasına aid layihələr tərtib etmək olar. Layihələr metodunu 

şərti olaraq iki növə ayırmaq olar: 

1. İnformatikanın xüsusi mövzularını öyrənməyə istiqamətlənən layihələr 

2. Dərsdənkənar vaxtda layihələrin tərtib edilməsi 

Hər bir layihənin təqdimatı, müzakirəsi və qiymətləndirilməsi həyata keçirilir 

Fənlərarası qarşılıqlı əlaqəyə aid layihə riyaziyyat və informatika fənlərinə aid 

ola bilər.  

1.6. Problemlə əlaqədar tədris-tədqiqat işlərinin təhlili 

 İnformatikanın orta və ali məktəb tədrisinə daxil edilməsi son on illikdə bu 

fənnin tədrisi metodikası müxtəlif aspektlərdə tədqiq olunur. bu cəhətdən təhlili iki 

istiqamətdə aparmaq olar: 

I.Metodiki aspektdə aparılmış tədqiqat işlərinin təhlili 

II. Məktəb təlimi ilə əlaqədar informatikanın tədrisinə dair tədris-metodik 

vəsaitlərinin təhlili 

Tədris-metodik ədəbiyyatın təhlili 

Tədqiqatımızın məqsədinə uyğun olaraq, məktəbin ibtidai sinifləri üzrə 

informatika fənninə aid mövcud vasitələrin təhlilini nəzərdən keçirəcəyik. 

I.İnformatika III sinif üçün dərslik (müəlliflər: R.Mahmudzadə, İ.Sadıqov, 

N.İsayeva. Bakı, 2018-cü il, 80 səh.) 

Dərslik məzmunu etibarilə  üç bölmədən ibarətdir: 

1. İnformasiya 

2. Alqoritm 

3. Kompüter 

Birinci bölmə “Ətrafımızda informasiya” başlığı altında: 

1) insan və informasiya 

2) təbiətdə informasiya 

“İnformasiya ilə iş”  başlığı altında: 

1) informasiya prosesləri 

2) informasiyanın ötürülməsi 

3) informasiyanın kodlaşdırılması 

4) rebus 

5) informasiyanın işlənməsi mövzuları verilib 

İkinci bölmə “Qruplaşdırma” başlığı altında: 

1) obyektlər qrupu 

2) obyektin fərqləndirilməsi əlamətləri 

3) “Hamısı”, “Heç biri”, “Bəzisi” 

4) qanunauyğunluq 

“Hərəkətlər ardıcıllığı” başlığı altında: 

1) alqoritm 

2) xətti alqoritm 

3) budaqlanma 

4) məqsədəuyğun yolun seçilməsi 

5) təkrarlanan hərəkətlər mövzuları verilmişdir. 

Üçüncü bölmədə “Kompüterdə əməliyyatlar” başlığı altında: 

1) kompüter və informasiya 

2) iş masası 

3) qovluq; 

       “Qrafik redator” başlığı altında: 

1) paint proqramı 

2) palitra 

3) şəklin fraqmenti ilə iş 

4) şəkillərin kompüterdə saxlanması 

       “Mətn redaktoru” başlığı altında: 

1) WORDPAD proqramı 

2) mətnlərlə iş 

3) mətnə şəklin əlavə edilməsi 

4) kompüterdə hesablamaların aparılması mövzuları daxil edilmişdir.  

       Hər bölmənin sonunda suallar və tapşıqlar verilmişdir.  

Kitabın sonunda terminlərin ingilis və azərbaycan dilində oxunuşu verilmişdir. 

  Birinci bölmədə informasiya ilə əlaqədar ilk anlayışlar və informasiya növləri: 

vizual, səs, qoxu, dad və taktil haqqında ilkin məlumatlar müvafiq şəkil (təsvirlər) 

müşayiət olunur. Dərslikdə bəzi anlayışlar və ya sözlər şagirdlər üçün münasib və 

aydın olmalıdır. Məsələn, “taktil” (səh.6), “palitra” və ya “informasiyanın yetərli 

olması” şagird üçün anlaqlı olmalıdır. Bəzi cümlələrdə şəkilçi çatışmazlığı ilə 

rastlaşırıq: “Göstərilmiş vasitələrdən istifadə etməklə insan hansı informasiya alır” 

(səh.6) cümləsində “informasiyanı” olmalıdır.  

Şagirdlərin ilk anlayışlarıa tanışlığı müxtəlif elm sahələri ilə bağlıdır: insanın 

anatomiyası və fiziologiyası, psixologiya, riyaziyyat, ətraf aləm və s.  

Səh.8-də “Ağacın gövdəsindəki halqalardan” ifadəsi əvəzinə “kəsilmiş ağacın 

gövdəsindək halqalardan” ifadəsi olmalıdır. “İnformasiyanın işlənməsi” –ifadəsi 

birmənalı başa düşülmür və onun “informasiyanın emalı” (səh.11) kimi təqdim 

olunması daha məqsədəuyğundur. 

“İnformasiya ilə iş” bölməsində (səh.10) şagirdləri ilk anlayışlarla tanış edərkən, 

riyazi anlayışlardan, riyazi obyektlərdən istifadə etmək olar. Məsələn, məsələ həlli 

prosesində məsələdə təsvir olunan məzmunun şagirdlərə müxtəlif şəkillərdə 

çatdırılması: 

1) şifahi – səslə, 

2) məsələ məzmununa uyğun modellərdən istifadə etməklə, 

3) riyazi ifadə və ya düsturlarla və s.  

Hər bir riyazi məsələ həllinin sinifdə şərhi və öyrədilməsi – bütövlükdə 

informasiya proseslərinə aiddir.  

“Alqoritm” anlayışı ümumi xarakter daşımaqla, müxtəlif fəaliyyət sahələrinə aid 

ola bilər. İnsan hər hansı bir işi görmək üçün müəyyən məqsədli fəaliyyətlər 

sistemindən istifadə edir. Alqoritm – anlayışı riyaziyyatda hər hansı bir məsələni həll 

etmək üçün yerinə yetirilən əməllər ardıcıllığı kimi başa düşülür.  

Məsələn, ibtidai siniflərdə hesab əməlləri və xassələri əsasında onların icra 

ardıcıllığı (alqoritmi) müəyyən edilmişdir: 

- mötərizəsiz ədədi ifadələrdə əməllər ardıcıllığı, 

- mötərizə iştirak edən ədədi ifadələrdə əməllər ardıcıllığı 

Hər iki alqoritm uyğun qrup üçün həmişə doğrudur və ya icrası mümkündür.  

“Obyektlər qrupu” mövzusunda həndəsi fiqurların təsnifi, qruplaşdırılması kimi 

işlərdə idtifadə oluna bilər. Burada induktiv və deduktiv yanaşmadan istifadə etmək 

olar. Məsələn, bərabərtərəfli üçbucaq → bərabəryanlı üçbucaq → müxtəliftərəfli 

üçbucaq. 

Üçbucaqların bucaqlarına görə təsnifi əsasında onları qruplaşdırmaq: 1) 

korbucaqlı üçbucaqlar; 2) düzbucaqlı üçbucaqlar; 3) itibucaqlı üçbucaqlar. 

Eyni qayda ilə deduktiv yanaşmaqla, “Çoxbucaqlı → dördbucaqlı → 

paraleloqram → romb → düzbucaqlı → kvadrat” kimi təsnifi almaq olar. 

Səh.24-də “Obyektin fərqləndirilməsi əlamətləri” – cümləsi (mövzu) 

dəqiqləşdirilmişdir. Çünki fərqləndirmək müqayisə ilə bağlıdır. Müqayisədə isə ilk 

növbədə iki obyekt iştirak edir. Deməli, “obyektlərin fərqləndirilməsi” ifadəsi 

işlədilməlidir. Səh.24-də “Qrupda obyekti seçdirmək üçün onun xüsusi adından 

istifadə olunur”. Bu cümlədə “seçdirmək” – sözü “fərqləndirmək” sözü ilə əvəz 

olunmalıdır.  

Səh.25-də: “Obyektin ölçə bildiyimiz əlamətləri, məsələn, ölçüsü, çəkisi, 

temperaturu, tərkib hissələrinin sayı, materialı – onun kəmiyyət əlamətləridir” – 

cümləsi belə ifadə olunmalıdır: 

“Obyektin təkib hissələri sayı, ölçülə bilinən: ölçüsü, kütləsi, temperaturu, 

materialı onun kəmiyyət əlamətləridir”. 

“Hamısı”, “heç biri”, “bəzisi” – (səh.26) başlığında verilən sözlər hadisələrlə 

əlaqələndirib, xüsusi halda riyaziyyata da tətbiq etmək olar. Məsələn, 1  - yeganə 

natural ədəddir ki, heç bir natural ədəddən sonra gəlmir. Riyazi təkliflərdə həmin 

sözlərdən birini tətbiq etməklə, təklifin riyazi mənası dəyişir və ya konkretləşir. “Elə 

natural ədədlər var ki, 2-yə bölünür”, “Elə natural ədədlər var ki, 3-ə bölünür”, “Elə 

ədədlər var ki, 3-ə bölünür”. Bu kimi təkliflər yuxarıda qeyd olunan kvantorlarla 

əlaqələndirilə bilər.  

Riyazi təkliflərin (mülahizələrin) doğru və ya yalan olduğu kvantorların 

tətbiqindən asılı ola bilər.  

“Qanunauyğunluq” anlayışını şərh etmək üçün, əvvəlcə, “hadisə” anlayışı və 

onların başvermə cəhətdən təsnifini vermək lazımdır (səh.28) 

Təbiətdə baş verən hadisələrin dövrülüyü, doğru olmaması kimi məsələlər 

şagirdlərin həyati təcrübələri əsasında şərh etmək olar. Məsələn, ilin fəsilləri sayı və 

bir-birini əvəz etməsi, hər fəslin özünəməxsus əlamətləri, təbiət hadisələrinin dövrü 

və ya təsadüfən baş verməsi və s. Təbiətdə hadisələrin baş verməsində müəyyən 

qanunauyğunluğun olması. Riyazi biliklərin verilməsində müəyyən asılılığın aşkar 

edilməsi, hesab əməllərinin öyrənilməsində əməl nəticəsi ilə komponentlər arasındakı 

əlaqə, komponentlərin dəyişməsi ilə əməl nəticəsinin dəyişməsi, tək və cüt ədədlərin 

cəmi və hasili haqqında qanunauyğunluğun aşkar ediməsi, son rəqəmi 5 olan ədədin 

cüt ədədə hasilinin son rəqəminin hökmən sıfır olması və ya son rəqəmi 5 olan ədədin 

5-ə hasilinin 5 rəqəmi ilə qurtarmasl, son rəqəmi 6 olan ədədin 6-ya hasilinin 6 

rəqəmi ilə qurtarması riyazi qanunauyğunluğa misal ola bilər.  

Ədədlər ardıcıllığında verilən şərtə görə onun məlum olmayan hədlərinin 

müəyyən edilməsinin özü də qanunauyğunluğa aid edilə bilər. Qanunauyğunluq 

əsasında məchul elementi müəyyən etmək olur.  

Dərslikdə (səh.29) “bənzər qanunauyğunluq”, “oxşar qanunauyğunluq” kimi 

verilməlidir.  

“Hərəkətlər ardıcıllığı” mövzusu bilavasitə alqoritm anlayışı ilə əlaqəlidir. 

Çünki nsanın müəyyən hərəkətlər ardıcıllığından ibarət ola bilər. Bu ardıcıl hərəkətlər 

müəyyən nəticəyə gətirir və ona görə də həmin ayrı-ayrı hərəkətləri addımlar 

adlandırmaq olar. Alqoritmi də sözlərlə, işarələrlə, sxemlərlə təsvir etmək və ya 

modelləşdirmək olar. İnsanın gündəlik fəaliyyəti qabaqcadan alqoritmləşdirilir və 

əlbəttə bu təxmini xarakter daşıyır, çünki həyatda baş verən hadisələr həmin 

alqoritmdə müəyyən dəyişiklik edə bilər.  

Xətti alqoritm eyni bir istiqamətdə icra edilən alqoritmdir. Fəaliyyət prosesində 

əlavə şərtlərin meydana gəlməsi alqoritmin icra istiqamətində dəyişiklik yaranır. Belə 

alqoritmə şərti və ya budaqlanan alqoritm deyilir. Alqoritmin bütün addımlarının 

sxem və ya həndəsi fiqurlarla təsvir edilməsi blok-sxem adlanır. Budaqlanma romb 

şəklində göstərilir.  

İnsan hər hansı fəaliyyət forması ilə məşğul olarkən “maksimum” və ya 

“minimum” şərtlərini (və ya birini) əsas götürür: ən az itki verməklə, ən çox nəticə 

əldə etmək. Bu prinsip təlim prosesində də mühüm yer tutur. Məsələn, hesablamanın 

və ya məsələnin əlverişli üsulla icra edilməsi. Məsələn, “iki maşın qarşı-qarşıya eyni 

zamanda hərəkətə başladı. Biri saatda 70 km, digəri isə 80 km sürətlə hərəkət edir. Bu 

maşınlar 3 saatdan sonra görüşüblərsə, məntəqələr arasındakı məsafəni tapın”.  

Bu məsələni iki üsulla həll etmək olar. İkinci üsulda bir əməl az tətbiq olunur:  

1) 80+70=150(km) 

2) 150·3=450 (km) 

Göründüyü kimi, informatika anlayışlarını öyrədərkən, adı həyati misallarla 

yanaşı riyaziyyata aid tədris misallarını nümunə göstərmək daha sərfəlidir.  

Dərslikdə “Təkrarlanan hərəkətlər” (səh.39) mövzusu dövrü hərəkət kimi də 

adlanan bilər. Kitabda quyu, hovruz və  vedrəli oğlan təsvir olunur. Hovruzu 

doldurmaq üçün oğlan vedrəni quyudan doldurur və onu hovuza boşaldır. Bu tam 

hərəkəti hovuzu doldurana qədər təkrar edir. İcra edilən tam alqoritm hər dəfə təkrar 

olunur. Alqoritmin təkrarlanması onun yazılışı və ya təsvirini qısaltmağa imkan verir. 

Təkrarlanan addımlar ardıcıllığı əslində dövrü prosesi təşkil edir. Təkrarlanan 

addımlar ardıcıllığı dövrü proses, addımlar isə dövr adlanır. Dərslikdə bu məsələ 

nöqsanlı verilib. Alqoritm isə dövrü alqoritm adlanır.  

Dərslikdə üçüncü bölmə “Kompüter” adlanır. Buraya aşağıdakı mövzular 

daxildir: 

1. Kompüterdə əməliyyatlar 

2. Qrafik redaktor 

3.Mətn redaktoru 

 “Kompüter və informasiya” (səh.44) başlğı altında kompüterlə bağlı olan 

vasitələrin şəkilləri və adları verilmişdir: kompüter, klaviatura, mikrofon, skaner, 

veb-kamera, sərt disk, yaddan qurğuları (ram, fləş-disk, optik disk), çıxış qurğuları 

(monitor, printer, səsucaldanlar). 

Kompüter – hesablama alətləri qrupuna aiddir. Kompüter informasiyanı emal 

edir, nəticəni yaddaşda saxlayır və çıxışa verir. İnformasiyanı emal etmək üçün 

kompüterə daxil edirlər. Bunun üçün giriş və ya daxiletmə qurğuları vardır.  

Kompüterin elementləri və funksiyaları əyani və izahlı şəkildə dərslikdə (səh.44-

45) verilmişdir.  

Kompüterlə işlədikdə iş masası olduqca zəruri elementdir.  

Kompüterin işlədiyi proqram - əməliyyat sistemi adlanır. Bu sistem digər 

proqramları və kompüter qurğularını idarə edir. Ən çox tətbiq olunan Windows 

əməliyyat sistemi ən çox tətbiq olunur.  

Dərslikdə bəzi söz və ya terminlərin şərhini vermək lazımdır.  

Səh.47-də “Əgər proqramın simgəsi iş masasında yoxdursa, onu başlatmaq üçün 

aşağıdakı alqoritmi yerinə yetirmək olar”. “Başlatmaq” – sözü nəyi bildirir?  

“Qovluq” (səh.49) başlığı altında onun mənası və funksiyaları izah edilir. 

Kompüterdə informasiyanın nizamlı şəkildə saxlanması üçün qovluqdan istifadə 

olunur.  

Qovluq yaratmaq, adlandırmaq və ya adını dəyişmək, yerini dəyişmək, açmaq, 

bağlamaq – qovluqlar üzərində əməliyyatlar adlanır və sxem şəklində dərslikdə 

verilmişdir.  

Dərslikdə “düyməni basmaq” əvəzinə “düyməni çıqqıldatmaq” kimi işlədilir?! 

Lakin bəzi səhifələrdə “düyməni basmaq” ifadəsi işlədilir (səh.51). 

“Kompüter” mövzusuna daxil olan bölmələrdən biri “Qrafik redaktordur”. 

Burada (səh.52) iki sualın cavabı şərh olunur: 

1) insan hansı növ informasiyanı qəbul edir? 

2) kompüter onlardan hansı ilə işləyə bilir? 

Gözlə qəbul edilən informasiya qrafik şəkildə verildiyindən, kompüterdə xüsusi 

proqramlardan – qrafik redaktorlardan istifadə olunur. Paint – belə proqramdır. Rəsm 

çəkmək üçün bu proqramda uyğun alətlər nəzərdə tutulub. 

“Qrafik redaktorların hamısı rəngli şəkillər yaratmağa imkan verir. Bu məqsədlə 

palitradan istifadə olunur” (səh.55). “Palitra” – rəssamın iş vaxtı istifadə etdiyi 

rənglərin yerlşdiyi tacta parçasına deyilir.  

“Palitra” mövzusu məzmunu etibarilə şagirdləri rəsm çəkmək işi ilə tanış edir və 

bu, rəssamlıq peşəsinin elementləridir.  

Dərslikdə dil qaydalarından bəzi kənara çıxma hallarına rast gəlirik. Məsələn, 

“seçdirmə alətləri”, “ixtiyari sahəni seçdirir”, “düzbucaqlı sahəni seçdirir” (səh.57). 

“Şəklin fraqmentinin seçdirilməsi alqoritmi” (səh.57) işlədilir, lakin səh.59-da 

“şəklin fraqmentinin silinməsi alqoritmi” kimi işlədilir. “Şəkillərin kompüterdə 

saxlanması” mövzusu ümumiyyətlə yazılı informasiyanın kompüterdə saxlanması, 

ötürülməsi III sinif şagirdlərinin bilik səviyyəsinə uğunluğu məsələsinə diqqət 

yetirmək lazımdır. Bu mövzunun tədrisində həndəsi fiqurların təsvirinə, məsələnin 

modelləşdirilməsinə diqqət yertirmək lazımdır.  

Məlumdur ki, kompüterdə mətnlərlə işləmək üçün mətn proqramı adlanan 

xüsusi proqramlardan istifadə olunur. Bunlardan biri də Wordpad proqramıdır.  

Kompüterdə hesablamaların aparılması ilə şagirdlər III sinfin sonunda tanış 

olurlar (səh.76). Riyazi ifadələrdə əməlllərin yerinə yetirilməsi alqoritmi iki halı 

əhatə edir: 

1) mötərizəsiz ədədi ifadələrdə əməllər sırası, 

2) mötərizəli ədədi ifadələrdə əməllər sırası. 

Şagirdlərə tanış olan kalkulyatorun oxşarı kompüterdə vardır və istənilən 

hesablamaları icra etmək mümkündür.  

Dərslikdə gah “kalkulyator”, gah da “kalkulator” yazılmışdır (səh.76,77). 

Vasitələrin adları dəqiq ifadə olunmalıdır.  

“Sual və tapşırıqlar” – “Suallar və tapşırıqlar” – kimi yazılmalıdır. 

Dərslikdə eyniməzmunlu cümlələr müxtəlif şəkildə ifadə olunur və bu da riyazi 

dilin dəqiqliyinə mənfi təsir edir. Məsələn,  

Səh.79-da: 

“9.Kalkulyator proqramında ekranda yığılmış ədədin son rəqəmini silmək üçün 

hansı düymədən istifadə edilməlidir? 

10.Kalkulyator proqramında ekranda olan ədədi kompüterin yaddaşına ....” 

Riyaziyyatda qəbul olunmuş terminologiyadan istifadə olunmalıdır. Əks halda 

şagirdlərdə düzgün riyazi nitq formalaşmır.  

Ümumiyyətlə, III sinfin “İnformatika” dərsliyi elmi-metodik cəhətdən yüksək 

səviyyədə yazılmışdır. Lakin bu fənnin xüsusiyyətini nəzərə alıb, riyaziyyatla 

əlaqələndirilməsinə daha çox diqqət yetirmək lazımdır. İnformatikada riyazi 

mücərrədlikdən daha geniş istifadə olunur.  

IV sinif üçün “İnformatika” dərsliyinin təhlili 

IV sinfin informatika dərsliyi şagirdlərə kömək məqsədilə bir sıra metodiki 

elementləri özündə əks etirir: 

1. Mövzuların tədrisində evristik yanaşmadan istifadə olunur. Müvafiq 

suallardan istifadə olunur. 

2. Hər bir mövzu mümkün hallarda modullara (hissələrə) bölünür. Verilən yeni 

anlayışın həyati tətbiqlərini aşkar etmək üçün “fikirləş” sözündən istifadə olunur. 

3. Hər mövzuda şagirdlər bir neçə yeni anlayışla (məzmun standartı) ilə tanış 

edilirlər.  

4. Hər bir mövzu sual və ya tapşırıqlar vasitəsi ilə yekunlaşır.  

5. Şagirdlərin mövzu ilə əlaqədar məntiqi biliklərini formalaşdırmaq üçün 

məntiqi xarakterli inkişafetdirici çalışmalardan istifadə olunur.  

6. Yeni terminlərlə tabışlıq üçün “sözlük” blokundan istifadə olunur.  

7. Dərsliyin sonunda qrafik və mətn redaktorları ilə əlaqədar terminlər lüğəti 

verilmişdir.  

8. Hər bir mövzunun (tədris vahidinin)sonunda ümumiləşdirici suallar sistemi 

verilmişdir [17]. 

Biz təklif edirik ki, dərs ilinin sonunda dərsliyin ümumi strukturu, mövzular 

arasındakı əlaqə, tətbiq olunan texniki vasitələr haqqında qısa informativ təkrar 

aparılsın və “biz informatikadan hansı bilikləri və praktik bacarıqları əldə etdik?” – 

suallı şagirdlərin cavabları dinlənilsin.  Bu metodik priyomu hər sinif üçün tətbiq 

etmək lazımdır. Belə yanaşma şagirdlərdə informatika fənni üzrə bir il ərzində və IV 

sinif şagirdlərində dörd il ərzində qazandıqları bilik və bacarıqlar haqqında konkret 

təsəvvürlər haqqında bütöv informasiyanın dəqiq konturu müəyyənləşdirilir.  

Biz iş təcrübəmizdə daha bir təşəbbüs irəli sürdük: 

IV sinfin sonunda informatikadan siniflər üzrə bilik və bacarıqların təxmini 

konturlarını müəyyənləşdirmək üçün müvafiq suallar sistemi hazırlayıb, şagirdlərə 

təqdim etdik və bir həftədən sonra şagirdlərin cavablarını dinlədik. 

Dərslik üç bölmədən ibarətdir: 

I. İnformasiya prosesləri 

II. Alqoritm 

III. Kompüterlə iş 

Dərsliyin tərtibi xüsusiyyətləri, bizim fikrimizcə, aşağıdakı tələblərə cavab verir: 

1. Veriləcək anlayışın mənimsənilməsini asanlaşdıran və özündə informasiya 

daşıyan şəkil və təsvirlərin verilməsi 

2. Həyatla bilavasitə əlaqə olan əyaniliyin verilməsi 

3. Hər bir dərsin materialı şagirdlərin həm də ümumi inkişafına kömək edir 

“Texnikada informasiya” başlığı altında “informasiya prosesləri” anlayışının 

məzmunu aşkar edilir və müvafiq illüstrasiyalar verilir [18; s. 6-8]. 

“İnformasiya texnologiyaları” başlığı altıənda konkret izah əsasında 

“texnologiya” anlayışı “üsul və vasitələr kimi” şərh edilir.  

“Kompüter və informasiya” başlığı altında şagirdlər “daxiletmə qurğusu”, 

“yaddaş qurğusu”, “yaddaş və prosessor qurğuları” tanış olur, onları funksiyaları 

haqqında məlumat alırlar. Eyni zamanda kompüterin “təməl qurğuları” olan 

klaviatura, monitor və sistem bloku ilə tanış olurlar. Siçan idarəetmə qurğusu kimi 

böyük funksiyaya malikdir.  

Kompüterin periferiya qurğuları (printer, səsgücləndirici, coystik, mikrafon, 

rəqəmli kamera) haqqında əyani məlumat verilir.  

“İnformasiyanəı ötürmə vasitələri” (səh.15) başlığı altında təbii ötürmə vasitələri 

haqqında məlumat verilir.  

Poçt və teleqraf, telefon, kompüter, radio, televiziya kimi informasiya ötürmə 

vasitələri haqqında məlumat verilir.  

“Elektron poçt” və “internet” haqqında konkret və illüstrasiya ilə müşayət 

olunan məlumat verilir. “İnternet” dünyada ən böyük kompüter şəbəkəsidir – kimi 

izah olunur.  

“Telefon xətti vasitəsilə kompüterdəki informasiyanı ötürmək üçün istifadə 

olunan xüsusi qurğu modem adlanır” (səh.18). 

İnternet böyük informasiya mənbəyidir. İnternetdə informasiya saytlarda 

yerləşir. Burada mətnlər, şəkillər, musiqi və digər informasiya olur. Hər saytın öz 

ünvanı olur. Sayta daxil olmaq üçün ünvandan istifadə olunur. Sayt açılandan sonra 

lazım olan informasiyanı kompüterə köçürmək olar.  

Kompüter şəbəkələrinin yaranması elektron poçtunun yaranmasını zəruri etdi. 

Burada da hər kəsin öz poçt ünvanı olur.  

“Alqoritm” bölməsində - “məntiq”, “alqoritm və icraçılar” mövzuları şərh 

olunur (səh.21). Cədvəl və təqvim - əslində modellərdir və onlardan istifadə qaydaları 

şərh olunur. Cədvəl aidiyyətinə uyğun olan anlayış və müvafiq struktukturdan ibarət 

olur.  

Əşya və ya hadisələri əlamətlərinə görə təsnif etmək üçün “qrup” və “altqrup” 

anlayışları ilə şagirdlər tanış edilir (səh.25). 

Cədvəllə tanışlıq – şagirdlərə məlum olan obyekt və ya vasitələrdən istifadə 

olunur.  

Məlumdur ki, məntiq müstəqil elm sahəsi olmaqla, informasiyanın qəbulunda, 

ötürülməsində geniş tətbiq olunur və ilk növbədə insana öz fikrini düzgün, aydın, 

konkret və ziddiyyətsiz ötürməsi, şərhi üçün olduqca vacib bir elmdir. Riyaziyyat 

elmi mücərrəd olmaqla, bilavasitə məntiqin dili və qanunları əsasında qurulmuşdur.  

Informatika bir elm kimi riyaziyyat və məntiqlə sıx bağlıdır. Bu cəhətdən IV 

sinfin informatika kursunda hər iki elmin anlayış və qanunlarından istifadə olunur. 

Təfəkkür forması olan təklif mülahizə olub, ancaq bir mənanı (doğru və ya yalan) 

ifadə edir. Mülahizə anlayışı ilə şagirdlər IV sinifdə tanış olur və “və”, “və ya” 

başlıqları ilə birləşən mürəkkəb mülahizələrlə tanış olurlar (səh.29). “Nəqli cümlə 

şəklində ifadə olunan və doğru və ya yalan olan təklifə mülahizə deyilir” (səh.28) – 

tərifi ilə şagirdlər tanış olur. Bununla əlaqədar riyazi məzmunlu mülahizələrdən də 

istifadə etmək olar. Məsələn, “bərabəryanlı üçbucaqda: 

1) ancaq yan tərəflər bərabər ola bilər; 

2) bütün tərəflər bərabər ola bilər. 

Azərbaycan dilində iki sadə cümləni “və” bağlayıcısı ilə birləşdirəndə mürəkkəb 

cümlə alınır. Eyni qayda ilə “və ya” bağlayıcısından istifadə etsək, mürəkkəb 

mülahizə alarıq. 

“Doğru”, yaxud “yalan” olan hər hansı nəqli cümlə məntiqi mülahizə adlanır 

(səh.28). 

Həmin cümlə belə olmalıdır: 

“Doğru və ya yalan olan hər hansı nəqli cümləyə mülahizə deyilir”. 

Doğru, yalan sözlərini qoşadırnağa almaq lazım deyil. 

Mülahizə və ya nəqli cümlənin məntiqi və ya məntiqsiz olması düzgün təsnif 

deyil. Ümumiyyətlə, hər bir təklif məntiq qanunlarına cavab verməlidir. “İki, yaxud 

daha fikirdən ibarət mülahizə - müərkkəb mülahizə adlanır” (səh.29) 

Əslində mürəkkəb mülahizə iki və daha çox sadə mülahizədən ibarət olur.  

Mürəkkəb mülahizənin doğru və ya yalan olması sadə mülahizələrdən asılıdır. 

Burada riyazi simvolikadan istifadə etmək lazımdır: A və B – sadə mülahizələr 

olduqda, aşağıdakı cədvəli tərtib etmək olar: [17; s. 29] 

A B A və B A və ya B 

D D D D 

D Y Y D 

Y Y Y Y 

 

“Mülahizələrin sxemlərlə göstərilməsi” (səh.31) mövzusunda “fiqurların ortaq 

hissəsi” anlayışından istifadə olunmalıdır (səh.33). 

Müərəkkəb mülahizələrin düzəldilməsində “əgər – onda” sözlərindən istifadə 

olunur. Məsələn, əgər ədəd 3-ə bölünürsə, onda onun rəqəmləri cəmi 3-ə bölünür”. 

“Ədədin 3-ə bölünməsi” – şərt, “rəqəmləri cəminin 3-ə bölünməsi” nəticə 

adlanır. 

Simvolik olaraq, mülahizənin şərtini A ilə, nəticəni B ilə ifadə etsək, onda 

həmin təklifi A→B kimi yazmaq olar. Doğruluq cədvəli A→B və B→A doğrudursa, 

onda A↔B ekvivalensiya adlanır. 

A B A→B 

D D D 

Y D Y 

D Y D 

Yəni düz təklifin doğruluğundan tərs təklifin doğruluğu alınır. Dərslikdə bu 

məsələ - əslində sırf məntiqi və riyazi xarakterlidir. Buna informatika xarakteri 

vermək üçün müvafiq çalışmalardan istifadə olunmalıdır.  

“Məntiqi mühakimələr” başlığı altında (səh.37) əslində implikasiyadan söhbət 

gedir. Daha çox nəticəçıxarma qaydasına aid çalışmalar verilmişdir. Şagirdlər “düz” 

və “tərs” təkliflərlə tanış edilir. Səh.39-da verilən riyazi çalışmalar qarışıq və həm də 

şagirdlər üçün çətindir.  

 “Alqoritmlərdə budaqlanma” (səh.46) mövzusunda “xətti alqoritmin” şərhi 

verilir və yeni anlayış daxil edilir: 

“Alqoritmdə iki variantdan birinin seçildiyi yer – budaqlanma adlanır. Belə 

alqoritmlərə budaqlanan alqoritmlər deyilir. Alqoritmlərin sadə yazılışında hər 

komanda yeni sətirdə yazılır və nömrələnir.  

Alqoritmdə budaqlanma isə “əgər”, “onda” sözləri vasitəsilə yazılır. Bu 

sözlərdən sonra komanda göstərilir. Budaqlanan alqoritmlərə şərti alqoritmlər də 

deyilir.  

“Dövrü alqoritmlər” mövzusunda şagirdlər alqoritmdə təkrarlanan addımlar 

ardıcıllığın dövr adlandırır.  

Riyaziyyatda “əməllər sırası” adlanan qayda var və dörd hesab əməlinin daxil 

olduğu ədədi ifadədə iki prinsipdən birinə üstünlük verilir: mötərizəsiz ədədi ifadədə 

əvvəlcə ikinci pillə əməlləri, sonra isə birinci pillə əməlləri icra edilir.  

Mötərizəb olan ədədi ifadələrdə əvvəlcə mötərizə daxilindəki əməllərə birinci 

qayda tətbiq edilir. Əslində hər iki halda dövrülük tətbiq olunur.  

“Kompüterdə iş” bölməsinin məzmununa “Qrafik redaktor” və “Mətn 

redaktoru” mövzuları daxildir.  

Birinci mövzuda şagirdlər Paint proqramı və qrafik redaktorun alətləri ilə tanış 

olurlar. Bu proqramda müvafiq rəqəm alətləri ilə tanış olurlar. Əyri xətt çəkmək üçün 

əyri xətt alətlərindən istifadə olunur. Dərslikdə iş alqoritmi (mərhələləri) təsvir 

olunmuşdur. Daha bir alət – “Düyməli fırça” adlanır. Bu alətin cızdığı izin qalınlığını 

dəyişmək olar. Siçanın ləng hərəkəti rəsmin sıx alınmasını təmin edir. Qrafik 

redaktorda “Pozan” alət də var. Rəsm çəkərkən palitradan deyil rəsmin özündən rəngi 

seçirlər. Bunun üçün “Rəng seçimi” alətindən istifadə edirlər.  

“Şəkil formasının dəyişdirilməsi” mövzusu məzmununa aşağıdakılar daxildir: 

1. Paint proqamında şəkil fraqmentini kəsmək və başqa yerə köçürmək 

2. Nəzərdə tutulmuş şəklin fraqmentini necə çoxaltmaq olar, necə silmək olar – 

kimi əməliyyatları öyrənməklə şagirdlər kompüterin imkanlarından istifadəni 

öyrənirlər. Bundan əlavə, Paint proqramında şəklin fraqmentini böyütmək, kiçiltmək, 

sıxmaq, döndərmək, əymək – kimi imkanları reallaşdırmaq mümkündür.  

Riyaziyyat dərslərində həndəsi fiqurları və onların xassələrini öyrənərkən Paint 

proqramı olduqca sərfəlidir. Yuxarıda qeyd olunan əməliyyatların həyata keçirilməsi 

yolları – texnologiyası dərslikdə təsvir olunmuşdur.  

Dərslikdə “Simmetrik fiqurların çəkilməsi” adlı mövzu var (səh.60). 

Bunun məzmunu sırf riyaziyyat təliminə aiddir: 

- Ətrafdakı hansı obyektləri simmetrik hesab etmək olar? 

- Əlifba hərflərindən hansının iki simmetriya oxu var? 

Kompüterdə şəkil fraqmentini həm üfuqi və şaqüli oxa nəzərən döndərmək olar. 

Qrafik redaktorun bu imkanları simmetrik fiqurların  qurulmasında istifadə etmək 

olar. Bu, onu göstərir ki, konstruktiv riyazi bilik və bacarıqların inkişafında 

informatika fənni vasitəsi olan kompüterdən çox səmərəli istifadə etmək olar. 

Deməli, bu iki fənnin əlaqəli tədrisi həm biliyin əsaslı öyrənilməsinə və həm də 

şagirdlərdə informatika fənni haqqında konkret dünyagörüşünün formalaşmasına 

kömək edir.  

Əslində IV sinfin dərsliyindəki məlumatlar şagirdlərdə rəssamlıq qabiliyyəti və 

bacarıqlarının inkişaf etdirilməsinə kömək edir. Həqiqətən, “Mozaika və naxışların 

qurulması” (səh.63) mövzusu bilavasitə rəsm dərsinin mühüm bölmələrindən biridir. 

Naxışın qurulması alqoritmi, naxışın elementləri, kompüterdə reallaşdırılması - ən azı 

dörd tədris fənninin inteqrasiyasının nəticəsidir. “Rəsmin çap edilməsi” (səh.66) 

əməlliyyatı da kompüterlə reallaşır. Bunun üçün “Print” komandasından istifadə 

etmək kifayətdir.  

Çox vaxt rəsmlərə mətn əlavə etmək lazım gəlir və tərsinə. Bu işi Yazı adlanan 

alət vasitəsilə yerinə yetirirlər, bu Paint proqramına aid alətdir.  

“Mətnlərin yığılması” mövzusunun məzmununa: 

- mətnlərə harada rast gəlirik? 

- informasiyanı kompüterə necə daxil etmək olar? kimi əməliyyatlar daxildir.  

İri mətnli yazıları daxil etmək üçün mən redaktorundan istifadə olunur. bunun 

üçün WordPad mətn redaktorundan istifadə olunur. Mətndə ən azı iki cümlə 

olmalıdır. Bütün iş aşağıdakı mərhələlərdə yerinə yetirilir: 

1) mətnin daxil edilməsi 

2) redaktə olunması 

3) formatlanması 

4) çap edilməsi 

“Mətnlərlə iş” mövusunda şagirdlər onun redaktə edilməsi prosesilə tanış 

edirlər. Mətndə kursorun yerinin dəyişdirilməsinin iki üsulu öyrədilir: 

1)  müvafiq klavişlər vasitəsilə  

2) siçan vasitəsilə 

Hər hansı simvolu silmək üçün “Delete” və ya “Backspace” klavişindən istifadə 

olunur.  

“Mətnin nizamlanması” mövzusunda cədəvl və siyahıyalmanın  tərtib edilməsi 

nəzərdən keçirilir. Bunun üçün WordPad proqramından istifadə etmək olar. Məsələn, 

vurma və bölmə cədvəllərini tərtib edərkən “Tab” klavişindən istifadə olunur. Vurma 

cədvəlini yazmaq üçün tətbiq olunan alqoritm 16 addımdan ibarət olur. Dərslikdə 

“Vurma cədvəli” adı altında “cədvəldənkənar vurma” nümunələri göstərilmişdir 

(səh.79). 

Məlumdur ki, riyaziyyat dərsində cədvəldənkənar vurma və bölmə III sinifdə 

tədris olunur. Qəbul olunmuş terminologiyaya görə “vurma cədvəli” ifadəsi 100 

dairəsində ədədlərin cüt-cüt hasilinə aiddir. 100 dairəsində ikirəqəmli ədədin 

birrəqəmli ədədə hasili cədvəldənkənar vurma adlanır. Dərslikdəki nümunə isə 

ikirəqəmli ədədlərin vurma cədvəli hesab olunur.  

Dərsliyin son mövzusu “Sənədin çapa hazırlanması” adlanır. Hər hansı sənədin 

çapa hazırlanması üçün lazımi mərhələlər və alətlər göstərilmişdir. Həm də səhifənin 

parametrlərinin dəyişdirilməsi üçün zəruri addımlar göstərilmişdir.  

Nəticə 

I. Dərsliyin sonunda şagird üçün çox vacib olan aşağıdakı materiallar 

verilmişdir: 

1. Bu kitab necə hazırlanıb 

2. Yoxlama sualları 

3. Qrafik redaktrorun alətləri və menyu komandaları 

4. Mətn redaktorunun alətləri və menyu komandaları 

Dərsliyin bu məzmunda yekunlaşdırılması böyük didaktik əhəmiyyət kəsb edir: 

il boyu öyrənilmiş biliklər və terminlə yenidən təkrar olunur və sistemə salınır.  

II. IV sinif üçün “İnformatika” dərsliyi müasir məktəb qarşısında qoyulan 

tələblərə cavab verir və elmi-metodik cəhətdən məqbul hesab edilə bilər.  

III. Dərslikdə modelləşdirmə imkanlarından istifadəni müvəffəqiyyətli hesab 

etmək olar. 

IV. Dərsliyin məzmunu, terminologiya zənginliyini iki cəhətdən 

qiymətləndirmək olar: 

1) IV sinif şagirdi üçün yeni anlayışların məqbul həddinin aşması 

2) “İnformatika” fənninin məqsəd və vəzifələrinin nəzərə alınması 

Əslində təlimin “Elmilik və müyəssərlik” prinsipi tələbləri müəyyən qədər 

pozulsa da, fənnin öz strukturu və xüsusiyyəti həmin istisnanı sanki aradan qaldırır.  

V.  İnformatika və riyaziyyatın IV sinifdə inteqrativ təliminə kifayət qədər yer 

verilməsinə ehtiyac vardır.  

VI. Dərslikdə bəzi “işçi terminləri”nin vahidliyi təmin olunmalıdır. Məsələn, 

“düyməni bas”, “düyməni çaqqıldat” və s.  

VII. Bəzi sual və ya göstərişlərin düzgün ədəbi dildə ifadə olunması. Məsələn, 

səh.86-da: “Şəkillərin hansı mozaikadır?” – sualında “hansı” sözü yerində deyil, 

əvvəldə verilməlidir: “Hansı şəkillər mozaikadır?” kimi olmalıdır.  

II FƏSİL. TƏDQİQATIN NƏZƏRİ-METODİK MƏSƏLƏLƏRİ 

2.1.Riyaziyyat və informatika ibtidai siniflərdə tədris fənləri kimi 

2.1.1.Riyaziyyatın ibtidai kursu tədris fənni kimi 

Ümumtəhsil məktəblərinin I-IX siniflərində tədris olunan ən mühüm fənlərdən 

biri riyaziyyat fənnidir. Şagirdlərin qazandığı ibtidai təhsilin məzmununa riyazi təhsil 

də daxil olmaqla, böyük həyati, tətbiqi əhəmiyyətə malikdir. Ona görə də ibtidai 

siniflərdən başlayaraq, şagirdlərin riyazi təhsilinin əsası qoyulur.  

I-IV siniflərdə riyaziyyat təliminin məqsəd və vəzifələri yeni Təhsil proqramına 

əsasən müəyyənləşdirilmişdir. 

Ümumtəhsil məktəbləri qarşısında duran vəzifələrə uyğun olaraq, I-IV siniflərdə 

riyaziyyat təlimi məqsədləri aşağıdakı kimi müəyyən olunur [8; s. 28]: 

1. Nəzəri məqsəd – şagirdlərə riyaziyyatdan nəzəri biliklərin verilməsi. 

Şagirdlərin riyazi anlayış, təkliflərrlə, qayda və əməl qanunları ilə tanış edilməsi.  

2. Praktik məqsəd – qazanılmış nəzəri biliklərin həyatda, gündəlik fəaliyyətdə 

tətbiq edilməsi. Bu məqsəd şagirdlərin təfəkkürünün dinamikasını gücləndirməyə 

xidmət edir və buna nail olmaq üçün məktəb təlimi prosesində praktik ölçmə işləri, 

riyazi məsələlərin həlli mühüm rol oynayır. Nəzəri riyazi biliklərin praktikaya tətbiqi 

yaradıcı xarakter daşıyaraq, yeni nəzəri biliklərin aşkar edilməsinə kömək edir.  

3. Tərbiyə məqsədi – bu, o deməkdir ki, riyaziyyat təlimi prosesi, təlimdə tətbiq 

olunan tədris materialı şagirdlərin bir vətəndaş kimi əxlaq normalarına 

yiyələnmələrinə xidmət etməlidir. Buraya vətənpərvərlik, Vətənin malik olduğu 

sərvətlər haqqında ümumi biliyə malik olmaq, milli iftixar hissinə yiyələnmək və 

başqa məsələlərlə bələdlik – böyüməkdə olan gənc nəslin həm də ümumi və zəruri 

səviyyəsinin formalaşmasına və inkişafına xidmət edir.  

4. Təlimin ümumi inişafa xidmət edən məqsədi. Bu məqsəd əvvəl sadaladığımız 

üç məqsədin hamısı ilə əlaqədar olub, fənlərarası əlaqələrə istinad edərək, şagirdin 

dünyagörüşü və ümumi inkişafını təmin edir. Bu cəhətdən riyazi məsələlər məzmunu 

etibarilə çox mühüm əhəmiyyət kəsb edir. Azərbaycanın canlı və cansız təbiətinə, 

tarixi abidələrinə, coğrafi məzmununa, görkəmli şəxsiyyətlər haqqında informasiyanı 

özündə daşıyan tədris məsələləri həm riyazi biliklərin tətbiq edilməsinə, yeni riyazi 

biliklərin qazanılmasına, praktik bacarıq və vərdişlərin formalaşmasına xidmət edir.  

“Bir tədris fənni kimi I-IV siniflərdə riyaziyyat qarşısında duran zəruri vəzifə - 

şagirdlərin riyazi bilik, bacarıq və vərdişlərlə silahlandırılması və təlimin sonrakı 

mərhələsində təhsilin davam etdrilməsi imkanlarını yaratmaqdan ibarətdir [8;s. 39]. 

Şagirdlərin riyazi biliklərinin zənginlərşdirilməsi və inkişaf etdirilməsi – vahid 

pedaqoji prosesin iki tərəfini təşkil edir.  

Riyaziyyat təlimi ibtidai siniflərdə şagirdlərin məntiqi təfəkkürünü inkişaf 

etdirməyə, biliklərin şüirlu mənimsənilməsinə xidmət etməlidir. Bunun üçün müasir 

interaktiv təlim böyük imkanlara malikdir.[22; s. 482-484] 

Riyaziyyat təlimi prosesində şagirdlər dərk etməlidirlər ki, riyaziyyat bir elm 

kimi real aləmin fəza formaları (həndəsi fiqurlar) və miqdar münasibətlərindən bəhs 

edir.  

Ümumtəhsil məktəbləri I-IV sinifləri üçün riyaziyyatdan tədris materialının 

seçilməsi, ardıcıl düzülüşünün müəyyən edilməsi, təlim metodları, vasitələri və təşkili 

formalarının müəyyən edilməsi və təlimin vəzifələrinə aiddir.  

Müasir I-IV siniflərdə başqa fənlərdə olduğu kimi, riyaziyyat fənni də vahid 

kurs olmaq etibarilə ədəd anlayışının formalaşdırılması və inkişaf etdirilməsi, ədədlər 

üzərində əməllər, cəbr və həndəsə elementlərinə dair biliklərin verilməsi, 

kəmiyyətlərin ölçülməsi, statistika və ehtimala aid məsələləri özündə əks etdirir.  

Bir tədris fənni kimi, I-IV siniflərin riyaziyyat kursu Təhsil Proqramına əsasən 

beş məzmun xəttindən ibarət olsa da, təlim prosesində onların inteqrasiyasından 

istifadə olunur.  

 

2.1.2.  I-IV siniflərdə informatika tədris fənni kimi 

İnformatikanın tədris fənni kimi I-IV siniflərdə tədris edilməsi, onun sistematik 

kursunun V-XI siniflərdə şagirdlərin ümumi kompüter savadının təmin edilməsi 

imkanını artırır. Bu sahədə aparılmış psixoloji tədqiqatlar göstərir ki, uşaq 

təfəkkürünün məntiqi strukturunun inkişafı 11 yaşa qədər davam edir. Əks halda 

uşaqlarda təfəkkürün formalaşması gecikə bilər və bu da onların əqli inkişafına mənfi 

təsir göstərir.  

İbtidai siniflərdə informatikanın təlimi ilk növbədə şagirdlərin “kompüter 

savadını” və ya “informasiya savadını” formalaşdırmaqla, aşağıdakı vəzifələri həll 

edir:  

1. Pedaqoji vəzifələri: kiçikyaşlı məktəblilərdə alqoritmil təfəkkür tərzinin 

formalaşdırılması – məsələ həlli üçün zəruri metodun seçilməsi 

2. Psixoloji vəzifələr: şagird üçün zəruri olan psixi proseslərin inkişaf etdirilməsi 

Hər iki növ vəzifə informatika tədrisi prosesində reallaşdırılmalıdır.  

İnformatikaya aid Yeni Təhsil Proqramının (I-IV siniflər), tədqiq etdiyimi 

problemlə əlaqədar əsas xüsusiyyətlərini nəzərdən keçirək. Proqramda:  

- fənnin məqsəd və vəzifələri, əhəmiyyəti, 

- məzmun xətləri və onların əsaslandırılması, 

- ümumi təlim nəticələri, 

- tədris prosesində üfüqi və şaqüli inteqrasiya, 

- təlim strategiyası və qiymətləndirmə vasitələri. 

Proqramın məqsədi “gənc nəslin formalaşmasına yönələn zəruri informasiya 

təminatını ödəyən – kompüter, informasiya və kommunikasiya texnologiyaları və 

vasitələrindən səriştəli istifadə bacarıqlarını formalaşdırmasından ibarətdir” (s.105). 

Proqramda şagirdlərin idari, informativ-kommunikativ və reflektiv fəaliyyətləri 

nəzərə alınır, fənnin məzmunu – nəticələr formasında verilərək, məzmun standartların 

mənimsənilməsi və qiymətləndirilməsi ön plana çəkilir.  

Prqoramda – təhsil illəri üzrə məzmun standartlarının tədricən genişləndirilməsi 

konsentrik şəkildə nəzərdə tutulmuşdur. İnformatikanın konsentrik təlimi həm də 

spiralvari xarakter daşıyır və bu zaman genişlənmə (üfüqi) və şaqüli (dərinləşmə) 

reallaşdırılır. Genişlənmədə anlayışların tətbiq dairəsi genişlənir. Dərinləşmədə isə 

şagirdlər informatikadan yeni anlayış və ya əməliyyatlarla tanış olurlar. Əsas təlim 

nəticələri isə məzmun və fəaliyyət xətləri əsasında müəyyənləşdirilir.  

“Ümumtəhsil məktəblərinin bütün siniflərində informatika fənninin tədrisi eyni 

zamanda kompüterdən istifadə - bu kursun ümumtəhsil xarakterli olmasını sübut 

edir” [3; s. 106]. 

Təhsil proqramında informatika fənninin əhəmiyyəti aşağıdakı kimi qeyd 

olunur: “İnformatika şagirdin zehni təfəkkürünü formalaşdırır və inkişaf etdirir, 

mühakimə və dərketmə qabiliyyətinin inkişafında mühüm rol oynayır” [3;s. 106]. 

İnformatikanın tədrisi vəzifələri proqramda belə əks olunmuşdur: 

“İnformasiyaların qəbulu, toplanması, təhlili, ötürülməsi, emalı və onlardan istifadə 

qaydaları haqqında şagirdlərin tam və bütöv biliklər qazanması, bu biliklərin 

vasitəsilə dünyada baş verən informasiya proseslərinin əhəmiyyətini, müsair 

cəmiyyətin inkişafında informatika və informasiya texnologiyalarının rolunu başa 

düşməsi, İKT-ni ümumbəşəri dəyərin tərkib hissəsi və informasiya cəmiyyəti 

inkişafının hərəkətverici qüvvəsi kimi qiymətləndirməyi və bilikləri digər fənlərdə də 

tətbiq etmək üçün bilik, bacarıq və vərdişlərə yiyələnməyin real əsasını yaratmışdır” 

[3; s. 109]. 

Təhsil proqramında I-IV siniflər üçün ümumi təlim nəticələri aşağıdakı 

məzmunda verilmişdir: “şagird 

- eynicinsli əşyalar qrupunda artıq əşyanı seçir, onları əlamətlərinə görə ayırır və 

müqayisə edir, 

- sadə riyazi alqoritmlər və layihələr tərib edir, 

- kompüterlə sərbəst davranır, sadə əməliyyatları icra edir, 

- qrafiki redaktorda rəsmlər çəkir, onları redaktə edir, rəsmlərə mətn daxil edir, 

alqoritmlərdən istifadə edərək mozaikalar qurur, 

- mətn redaktorunda sadə mətnləri yığır, redaktə edir və onlara rəsmlər daxil 

edir” [3;s. 110]. 

İnformatika fənni üzrə məzmun xətləri aşağıdakılardır: 

1. İnformasiya və informasiya prosesləri 

2. Formallaşdırma, modelləşdirmə, alqoritmləşdirmə və proqramlaşdırma 

3. Kompüter, informasiya və kommunikasiya texnologiyaları və sistemləri 

4. Cəmiyyətin informasiyalaşdırılması 

Məzmun standartları proqramda aşağıdakı kimi verilmişdir: 

“İnformatika fənni üzrə standart bütün şagirdlər üçün vacib olan məzmunu 

(anlayışları) əhatə edir, hər bir şagirdin informatika fənni üzrə öyrənməli məsələləri 

(anlayışlari) müəyyən edir, şagirdləri təhsilin sonrakı pilləsinə hazırlayır.  

Məzmun xətlərinə uyğun olaraq standartlar və altstandartlar sinifdən sinfə 

keçdikcə dəyişir – genişlənir və inkişaf edir.  

Şagirdlərlə bilavasitə əlaqədar olan fəaliyyət xətləri məzmun standartlarını 

reallaşdırmaq üçün tətbiq olunur.  

İnformatikada fəaliyyət xətləri aşağıdakı məzmunda müəyyən edilmişdir: 

1. Problemin həlli 

2. Mühakiməyürütmə və əsaslandırma 

3.İnformasiya mübadiləsi və məsləhətləşmə 

4. Tədqiqetmə və tətbiqetmə 

5. Təqdimetmə (təqdimat) 

Təhsil proqramında ibtidai təhsil pilləsi üzrə təlim nəticələri məzmun xətlərinə 

görə aşağıdakı kimi təsvir olunur: 

I. İnformasiya və informasiya prosesləri. 

Şagird: 

- informasiya proseslərinə aid ətraf aləmdən misallar göstərir, onları əlaqələrinə 

görə qruplaşdırır və müqayisə edir, 

- əşyalar arasındakı oxşar və fərqli cəhətləri həm də riyazi münasibətlərə görə 

müəyyənləşdirir,  

- informasiya, növləri yaranma mənbələri haqqında biliyini nümayiş etdirir, 

- informasiya proseslərinə aid nümunə göstərir, 

- informasiyanın sadə təsviri üsulunu nümayiş etdirir, 

- informasiyanın alınması, saxlanması və ötürülməsini misallarla izah edir.  

II. Formallaşdırma, modelləşdirmə və alqoritmləşdirmə.  

Şagird: 

- obyektin və ya hadisənin sadə xarakterik əlamətini müəyyən və izah edir,  

- sadə obyektlərin informasiya modelini qurur,  

- verilmiş çətin olmayan məsələnin həlli alqoritmin yazır,  

- hərəkət ardıcıllığında buraxılmış addımı müəyyən edir. 

III. Kompüter, informasiya-kommunikasiya texnologiyaları və sistemləri.  

Şagird:  

- kompüterlə davranmağı bacarır və sadə əməliyyatları icra etdiyini nümayiş 

etdirir, 

- informasiya daşıyıcıları ilə necə işləməyi nümayiş etdirir, 

- mətn redaktorunda sadə mətnləri hazırlayır, 

- qrafik redaktorda sadə təsvirləri yaradır.  

IV. Cəmiyyətin informasiyalaşdırılası.  

Şagird: 

- informasiya resurslarını əlamət və təyinata görə izah edir, 

- internetin əhəmiyyətini və onun tətbiq sahələrini şərh edir. 

Tədqiqatın məqsədinə uyğun olaraq, III sinif şagirdinin ilin sonunda informatika 

fənnindən malik olduğu  bilik və bacarıqlar Təhsil Proqramında (səh.123) aşağıdakı 

kimi qeyd olunmuşdur: 

- informasiyaların təsviri formaları, mənbələri, informasiyanın ötürülməsi 

vasitələri haqqında təsəvvürlərini nümayiş etdirir, 

- əşyalar qrupunda onları əlamətlərinə görə fərqləndirməyi nümayiş etdirir, 

- hərəkətlər ardıcıllığını söz və işarələrlə təsvir edir, 

- məntiqi mühakiməyə malik olduğunu nümayiş etdirir, 

- kompüter haqqında ümumi biliklərə malik olduğunu nümayiş etdirir, 

- kompüterdə əməliyyatları icra edir, 

- kompüterdə mətnlər yığır, şəkillər çəkir, 

- informasiya prosesləri və informasiya texnologiyalarının əhəmiyyətini anlayır.  

İndi məzmun xətləri üzrə ayrılıqda şagirdin bilik və bacarqıların məzmununu 

nəzərdən keçirək: 

I. İnformasiya və informasiya prosesləri.  

Şagird: 

- infomasiya, onun təsviri formaları, mənbələri, informasiyanın ötürülməsi 

vasitələri haqqında təsəvvürlərə malikdir, 

- obyektlər qrupundakı əşyaları əlamətlərinə görə tanıdığını nümayiş etdirir.  

II. Formallaaşdırma, modellləşdirmə, alqoritmləşdirmə və proqramlaşdrıma 

məzmun xəttinə dair şagird: 

- hərəkətlər ardıcıllığını söz və işarələrlə təsvir edir, sadə hərəkətləri icra edir, 

- məntiqi mühakimələri anladığını nümayiş etdirir. 

III. Kompüter, informasiya-kommunikasiya texnologiyaları və vasitələri 

məzmun xəttinə dair şagird:  

- kompüter haqqında ümumi biliklərə malik olduğunu, kompüterdə əməliyyatları 

icra etməyi bacardığını nümayiş etdirir.  

IV. Cəmiyyətin informasiyalaşdırılası – məzmun xəttinə aid şagird: 

- cəmiyyətin inkişafında informasiya prosesləri və texnologiyalarının 

əhəmiyyətini anladığını nümayiş etdirir 

IV sinif 

IV sinfin sonunda şagird informatikadan aşağıdakı bilik və bacarıqlarını 

nümayiş etdirməlidir:  

- informasiyaların təsviri formaları, informasiya mənbələri, ötürülməsi vasitələri 

haqqında təsəvvürlərin olmasını nümayiş etdirir, 

- obyektlər qrupundakı əşyaları təsnif etməyi bacarır, 

- sadə alqoritmləri qurmağı,məntiqi mühakimə aparmağı bacarır, 

- kompüterdə əməliyyatları icra edir, mətn yığır, şəkil çəkir, 

- cəmiyyətin inkişafında informasiya texnologiyalarının əhəmiyyətini başa 

düşür. 

Təhsil Proqramında III sinfin sonunda şagirdin malik olduğu bilik və bacarıqlar 

(səh.123) və IV sinfin sonundakı bilik və bacarıqlar (səh.126) demək olar ki, üst üstə 

düşür: III sinifdə “hərəkətlər ardıcıllığına aid” bənd istisna olmaqla əsaslandırmaq 

olar ki, ibtidai siniflərdə informatikanın tədrisində konsentriklik və spiralvari düzülüş 

(qismən) üstünlük təşkil edir. Lakin bu, əsas vermir ki, III və IV sinif şagirdlərinin 

qazandıqları bilik və bacarıqlar eyni cümlələrlə ifadə olunsun.  

IV sinif şagirdlərinin informatikadan məzmun xətləri üzrə aldıqları bilik 

bacarıqları qısa şəkildə nəzərdən keçirək.  

I.İnformasiya və informasiya prosesləri üzrə şagird: 

- informasiyalar, informasiyalaın təsvir formaları, informasiya mənbələri, 

informasiyanın ötürülməsi vasitələri haqqında təsəvvürlərə malik olduğunu nümayiş 

etdirir, 

- obyektlər qrupundakı əşyaları əlamətlərinə görə tanıdığını nümayiş etdirir.  

II. Formallaşdırma, modelləşdirmə, alqoritmləşdirmə və proqramlaşdırma 

məzmun xətti üzrə aşağıdakı bilik və bacarıqlara yiyələnmişdir: 

- sadə alqoritmləri anlayır, məntiqi mühakimələri sadə nümunələrlə izah edir.  

III. Kompüter, informasiya və kommunikasiya texnologiyaları və sistemləri 

məzmun xətti üzrə şagird aşağıdakı bilik və bacarıqlarını nümayiş etdirir:  

- kompüter haqqında ümumi biliklərə malik olduğunu, 

- kompüterdə əməliyyatların icra edilməsi bacarığının nümayiş etdirilməsi, 

- kompüterdə mətnləri yığmaq və şəkillər çəkmək bacarığını nümayiş etdirir.  

IV. Cəmiyyətin informasiyalaşdırılası məzmun xətti üzrə şagird: 

- cəmiyyətin inkişafında informasiya prosesləri və informasiya 

texnologiyalarının əhəmiyyətini anladığını nümayiş etdirir. 

Göründüyü kimi, III və IV siniflərdə şagirdlərin informatikadan məzmun xətləri 

üzrə aldıqları bilik və bacarıqlar ifadə forması və məzmununa görə demək ki, üst-üstə 

düşür. 

Məzmun xətlərinə aid şərhdən sonra Təhsil Proqramında “Fəndaxili və 

fənlərarası inteqrasiya” başlığı altında bir səhifə həcmində müvafiq şərh verilir, 

Bu yazıda qeyd olunmuşdur: 

- informatikanın məktəbdə təlimi məqsədləri və vəzifələri konkret verilir.  

“Şagirdlərin elmi dünyagörüşünün formalaşmasında informatika ilə digər 

fənlərin arasında əlaqələrin təmin olunması mühüm əhəmiyyət kəsb edir” (səh.129). 

Bizi əhatə edən ətraf aləmdə, bütün sahələrdə və proseslərdə inteqrasiya 

mövcuddur. İndiki dövrdə bir sıra yeni peşələr inteqrativ biliklər tələb edir. 

“İnformatikanın tədrisində şagirdlərin biliklərinin dərinləşdirilməsinə və 

sistemləşdirilməsinə, yeni assosiativ əlaqələrin yaradılmasına, onların həyati 

bacarıqlarının inkişafına geniş imkanlar açır, peşə hazırlığına, istənilən peşəni 

mənimsəmələrinə əhəmiyyətli təsir göstərir. İnteqrasiyanın reallaşdırılması 

şagirdlərin məntiqi təfəkkürünün formalaşmasına, mühakimə yürütmə, əsaslandırma, 

isbatetmə bacarıqlarının aşılanmasında, dərsə marağın artırılmasında və bununla da 

təlimin səmərəliliyinin yüksəldilməsində mühüm rol oynayır (səh.129). 

İnformatika tədrisi prosesində iki yanaşmadan: 

1) reallaşdırılması, 

2) fənlərarası inteqrasiyadan  istifadə etmək olar. 

“Fəndaxili inteqrasiya – fənn daxilində əlaqələrin yaradılması, təlim 

nəticələrinin əldə edilməsi üçün bilik, bacarıq və vərdişlərin sistemləşdirilməsidir” 

(səh.129). 

“İnformatika fənni üzrə ibtidai təhsil pilləsində ümumi təlim nəticələrini əks 

etdirən əlaqəli model standartlar şəklində verilmiş bacarıqların  daxili mahiyyətindən 

irəli gəlir və təlim prosesində biri digərinə əsaslanmaqla, məntiqi baxımdan onu  

tamamlayır” [3; s. 129]. 

İnformatika tədrisində fəndaxili inteqrasiya – məzmun xətləri, əsas və 

altstandartların qarşılıqlı əlaqələri yolu ilə təmin olunur. deyilənlərin sxem şəklində 

təsvir etsək, aşağıdakı təsviri alarıq (Şəkil 2.1.2.1.). 

 

Məzmun xətti №1 

Məzmun xətti №2 Məzmun xətti №3 

Məzmun xətti №4 

Şəkil 2.1.2.1 

İnformatika təlimində obyekt və ya adekvat modelin problemin həllində tətbiq 

edilməsi didaktik tələblərə cavab verməlidir.  

Məhz inteqrasiya prosesində modelin əsl obyekt və ya hadisəyə uyğunluğu 

yoxlanılır.  

Alqoritmlərin, proqramların tərtib və tətbiq edilməsi, müasir informasiya 

texnologiyalarından və resurslardan istifadə olunması – inteqrasiyanın əsas 

komponenetləri hesab olunur.  

“Fənlərarası inteqrasiya – müxtəlif fənlər arasında ümumi anlayışları, bilikləri 

vahid bir konsepsiya ətrafında sistemləşdirərək yeni bacarıq və vərdişlərin 

formalaşmasıdır” (səh. 131). 

İnformatika tədrisi ilə əlaqədar işlədilən anlayış və təkliflərdə dəqiqliyə diqqət 

yetirmək lazımdır. Belə ki, “mülahizə” ilə “mühakimə” anlayışlarını eyniləşdirmək 

olmaz. Mülahizə - təklif olub, ya doğru, ya da yalan ola bilər. Yəni iki cavabdan biri 

hökmən olmalıdır. Mühakimə isə - hər hansı fikrin, təklifin doğru olub, olmamasını 

göstərmək üçün aparılan təhlil formasıdır. 

Müasir dünya hadisələri, sürətlə dəyişir. Elmi texnologiyalar, sənaye, 

ictimaiyyət böyük sürətlə inkişaf edir. Bütün bunların nəticəsi olaraq, elmi və praktik 

biliklər də inkişaf edir və genişlənir. Cəmiyyətin gələcək inkişafı məhz bugünkü 

elmi-texniki yeniliklərdən çox asılı olacaqdır. Gələcək inkişafın təmin edilməsi ilk 

növbədə kadrların hazırlığından asılı olduğundan, bugünkü təhsil olacaqları 

qarşısında mühüm vəzifələr durur. İndiki ümumtəhsil məktəbləri şagirdləri gələcəkdə 

böyük miqdarda informasiyaları dərk etməli, emal etməli və istifadə etməlidirlər.  

Müasir mərhələdə İKT vasitələrindən istifadə olunması həm də inkişafetdirici 

təlim üçün imkanları artırır. Çünki müasir təlim metodlarının həm də texniki 

vasitələrlə əlaqələndirilməsi, informasiya texnologiyalarının tətbiqi təhsil prosesinin 

səmərəsini artırmaqla, onun məzmunu intensivliyini də yüksəldir. Şagirdin tədris 

fəaliyyəti – özünütəkmilləşdirmə kimi müstəqil fəaliyyətə çevrilir. Bu şagirdin 

informasiya axınına istiqamətlənmiş müstəqil fəaliyyətidir.  

Gəncə şəhər məktəbləri ibtidai sinif müəllimlərinin bir qrupu informatikanın 

tədrisi keyfiyyətini yüksəltmək üçün İKT vasitələrindən təlim-tərbiyə prosesində 

müvəffəqiyyətlə istifadə edirlər. Görülən işlərin məzmununu aşağıdakı istiqamətlərə 

aid etmək olar: 

1. Dərsi müşayiət etmək üçün təqdimatın hazırlanması (Power Point proqramı 

əsasında) 

2. İKT-dən istifadə etməklə müəllimin layihə fəaliyyəti 

3. İKT-dən istifadə etməklə şagirdlərin layihə fəaliyyəti 

4. Word, Excel, Publisher, Power Point vasitələri əsasında didaktik materialların 

hazırlanması 

5. Dərsdə və dərsdənkənar vaxtda Smart Board interaktiv lövhədən səmərəli 

istifadə edilməsi 

6. Təlim-tərbiyə prosesində İnternet vasitələrindən istifadə olunması 

7. Şagirdlərin kreativ və intellektual bacarıqlarının inkişaf etdirilməsi  

8. Power Point və Excel proqramları üzrə testləşdirmə 

9.İbtidai siniflərdə informatikanın təlimi 

10. Pedaqoji tətbiqi proqram vasitələrindən istifadə olunması 

11. Şagirdlərin dərsdənkənar fəaliyyətində İKT-dən istifadə 

12. İnformatikanın vasitələrindən istifadə etməklə inteqrativ dərslərin 

hazırlanması və keçirilməsi 

İnformatika təlimində istifadə olunan resusrlar (CD, DVD) 

1. İnformatikanın ibtidai siniflərdə tədrisi metodikası 

2. İnformatikanın əsasları  

3. Testlərin yaradılması 

4. Kompüterdə göy qurşağı (raduqa) 

5. “Fantaziya” ölkəsi 

6. “İnformatika və İKT” kursuna elektron əlvələri (S.N.Tur) 

7. Əyləncəli Trenajer – proqramı 

8. İnformatika oyunlarda və məsələlərdə  

9.İbtidai məktəbdə kompüter informatika dərslərində  

10. İnformatika aləmi 

11.İnfo.co diski 

İnformatikadan tədrisin təşkili formaları  

Təhsilin reallaşdırılması təlim prosesində həyata keçirilir. Əsas məqsəd – 

ayrılmış vaxt ərzində müəyyən infromasiya ilə şagirdlərin tanış edilməsi, müvafiq 

bacarıq və vərdişlərin yaradılmasından ibarətdir.  

Məlumdur ki, məktbədə təlimin ən mühüm təşkili forması bir saatlıq (40-45 

dəq.) dərsdir. İnformatikadan bir dərs ərzində nəzərdə tutulan bilik, bacarıq və 

vərdişlərlə silahlandırmaq üçün konkret proqram material nəzərdə tutulur. Dərsin 

səmərəliliyinin yüksəldilməsində fənlərarası inteqrasiya mühüm rol oynayır.Çünki, 

informatikadan fərqli olaraq, digər fənlərə ayrılmış həftəlik saatların miqdarı çoxdur. 

Bu cəhətdən riyaziyyat fənnində imkanlar daha çoxdur. Məsələn, informasiyanın 

modellərlə, riyazi ifadələrlə, tənliklərlə, münasibətlərlə ifadə edilməsi. Statistika 

elementlərindən istifadə və s. Bununla da şagirdlərdə informatika haqqında intuitiv 

təsəvvürlər formalaşır. Ana dili, riyaziyyat və informatika fənləri arasında aşkar 

edilən əlaqələr həm də fənlərin mənimsəmə keyfiyyətini artırmağa kömək edir. Bu 

cəhəti nəzərə alaraq, informatikadan tədrisin təşkili formalarında və məzmununda 

müəyyən dəyişikliklər edilir. Bu cəhətdən fənn müəllimi aşağıdakı tələbləri nəzərə 

almalıdır: 

1) hər bir dərsin konkret material və məqsədini müəyyən etmək;  

2) yeni material şagirdlərin hansı biliklərinə əsaslanır; 

3) şagirdlərin yaş və bilik xüsusiyyətlərinin nəzərə alınması; 

4) dərsin dəqiqləşdirilmiş planın hazırlanması; 

5) dərs üçün zəruri əyani-texniki və didaktik materialların hazırlanması; 

6) dərsdə differensiasiyaslı təlim elementlərindən istifadə; 

7) təlim nəticələrinin qiymətləndirmə formalarından istifadə. 

İbtidai siniflərdə informatika dərsi bəzi xüsusiyyətlərinə görə digər fənlərə aid 

dərslərdən fərqlənməlidir.  

İnformatika üzrə ilk dərsdən başlayaraq, şagirdlər dərsin strukturu və 

mərhələləri üzrə başqa dərslərdən fərqli olduğunu görməli və hər mərhələyə ciddi 

yanaşmalıdırlar. Məktəb təcrübəsi göstərir ki, şagirdlər “ciddi rejimi” asanlıqla qəbul 

edir və qoyulan tələblərlə uyğun hərəkət edirlər. Verilən tapşırıqları 

differensiallaşdırmaq olar. Digər dərslərdə olduğu kimi, informatika dərsində də 

müəllim müxtəlif variantlı tapşırıqlar, oyunlar və digər elementlərdən istifadə edir. 

Təlim prosesində mühüm prinsiplərdən humanistləşdirmə, şagirdyönümlülük, şagird 

təlim prosesinin subyekti kimi və digər prinsiplərə riyaət olunmalıdır.  

 

2.2. Riyaziyyatın informatika ilə əlaqəli tədrisində şagirdlərin idraki 

fəallığının artırılması gələcək intellektlərin yetişdirilməsi şərti kimi (III-IV 

siniflər) 

Müasir təlim prosesində müəllim-şagird münasibətinin yeni məzmunda 

müəyyən edilməsi və şagirdlərin tədris fəaliyyətinin müvafiq şəkildə təşkil edilməsi – 

hər bir fənnin tədrisi vəzifələrinin reallaşdırılmasını təmin edir. “Yeni qurulan 

təhsildə idraki inkişafın parametrlərini nəzərə almaq, ona imkan və şərait yaratmaq 

əsas amil hesab edilir. Təhsili bilavasitə inkişafyönümlü bir proses kimi 

stimullaşdırmaq əsas vəzifəyə verilir. Təhsil humanist prinsiplərə istinad olunmaqla 

inzibati xarakterindən uzaqlaşaraq, daha çox qarşılıqlı əməkdaşlıq əlaqələrinə 

söykənir. Şagirdi bir subyekt kimi müəllimlə birgə pedaqoji prosesdəki hər hansı 

problemin həllinə yönəldir. Şəxsiyyətin formalaşdırılması ən önəmli məqsəd kimi 

təhsilin mühüm dəyərləndirmə indikatoruna çevrilir” [3;s. 8]. 

Təlim prosesində şagirdlərin riyaziyyata və informatikaya aid bilik, bacarıq və 

vərdişlərə yiyələnməsi ilk növbədə müəllim tərəfindən onların idrak fəallığının təşkil 

edilməsi və düzgün idarə olunmasından asılıdır. Fənlərarası əlaqələrin aşkar edilməsi 

və vahid bilik şəklində şagirdlərə çatdırılması prosesini müəllim idarə edir və bu 

idarəetmə fəal və ya qeyri-fəal (passiv) ola bilər. 

Prosesin qeyri-fəal idarə olunmasında əsas diqqət yeni biliyin (informasiyanın) 

verilməsi formasına yönəlir. Biliyin şagirdlər tərəfindən mənimsənilməsi sanki kor 

təbii xarakter daşıyır. Bu da biliyin reproduktiv (qeyri-məhsuldar) yolla (metodla) 

mənimsənilməsinə gətirir.  

Fəal idarə olunan təlim prosesində bütün şagirdlərin möhkəm və əsaslı bilik 

qazanılması, əks əlaqəyə istinad olunmaqla, təmin edilir. Bu zaman şagirdlərin fərdi 

xüsusiyyətləri, təlim prosesinin modelləşdirilməsi, proqnozlaşdırılması, dəqiq 

planlaşdırılması, prosesin fəal idarə olunması və bununla da şagirdlərin inkişafının 

təmin edilməsinə nail olunur.  

Təlim prosesində şagirdlərin fəallığı zəif və ya fəal ola bilər.  

Pedaqoq-metodistlər bu məsələyə müxtəlif yanaşmaları qeyd edirlər. Pedaqoji 

ədəbiyyatda şagirdin idrak fəallığının üç səviyyəsi qeyd olunur:  

1. Reproduktiv – tədqiqatçılıq səviyyəsi – tapşırığı tədqiq və icra etmək fəallığı. 

2. Axtarış – icraedici fəallıq – nisbətən yüksək dərəcədə fəallıq göstərilməsi 

3. Yaradıcı fəallıq səviyyəsi – müəllim şagird qarşısına vəzifə qoyur və yerinə 

yetirmək üçün original yollar axtarır.  

Bu fəaliyyət növü kortəbii xarakter daşımır.  

Görkəmli psixoloq-tədqiqatçı J.Piaje şagirdlərin idrak fəalllığını artırmaq 

problem ilə əlaqədariki dövrü qeyd edir: 

1. Operativlik mərhələsinə qədər dövr (I-III sinif şagirdləri) 

2. Operativlik dövrü (IV-VI siniflərin şagirdləri üçün) [93;s. 58]. 

Şagirdlərdə idrak fəaliyyətinin fəallaşdırılması aşağıdakı keyfiyyətlərlə 

xarakterizə olunur: 

- şüurluluq, 

- əqli və ya fiziki işin məqsədyönlü şəkildə yerinə yetirilməsi. 

Bu keyfiyyətlər bilik, bacarıq və vərdişlərə yiyələnmək üçün zəruridir.  

“İdrak fəallıq – təlimdə şagirdlərin təşəbbüskarlığı, müstəqilliyi, idarəliliyi olub, 

bilik, bacarıq və vərdişlərə yiyələnməsini təmin edir” [74; s. 12]. 

Yuxarıda qeyd etdiyimiz birinci yanaşmada müəllimin müstəqil fəaliyyətini, 

ikinci yanaşmada isə şagirdlərin fəaliyyəti qeyd olunur. Bu yanaşmada idarki fəalllıq 

şagirdlərin marağına, müstəqilliyinə, iradi keyfiyyətinə əsaslanır. İkinci yanaşmada 

idraki faəllığa: 

- fəaliyyətin motivi və məqsədləri, 

- fənnə maraq, 

- öyrənilən obyektə diqqətin artırılması, 

- iradilik cəhdi, müsbət emosiyalar, 

- yaradıcı xarakterli müstəqillik, 

- idraki fəaliyyətin zəruri üsul və priyomlara malik olma, 

- bilik, bacarıq və vərdişlərə yiyələnmək üçün işin optimal rejimi. 

Şagird gördüyü işin nəticəsini, tətbiqini görmürsə, o idari fəallıq göstərməyə 

cəhd etmir.  

İdraki fəallığı təmin etmək üçün riyaziyyat və ya informatika dərslərində 

maraqlı, əyləncəli və qismən məntiqi çalışmalardan istifadə olunmalıdır. Belə ki, 

müvafiq çalışmaların icrasında nəzarət, optimal iş ritmi və rejimi gözlənilməlidir.  

Təlim prosesində şagirdlərin idraki fəallığını təmin etmək üçün tətbiq olunan 

metodlar böyük didaktik əhəmiyyət kəsb edir.  

Təlimdə şərh və nümayiş tipli metodlar biliyin mənimsənilməsinin reproduktiv 

metoddur. Problemli təlim, alqoritmləşdirmə, modelləşdirmə, proqramlaşdırma, 

devristik yanaşma kimi metodlar produktiv və ya məhsuldar metodlar hesab 

olunmaqla, şagirdlərin yaradıcı riyazi təfəkkürünün inkişafında mühüm rol oynayır.  

Şagirdlərin ümumi riyazi (informatik) hazırlığında hər iki metodun əlaqəli 

tətbiqi səmərəli nəticə verir.  

Riyaziyyat təlimində problemli təlim - ən çox induktiv və ya deduktiv yanaşma, 

məntiqi təhlil tələb edən məsələ - problemin qoyuluşu ilə başlanır. Xüsusən, standart 

olmayan məsələlərin şagirdlərə təqdim edilməsi və həlli yolunun axtarılması 

şagirdləri ciddi düşünməyə, tədqiqat aparmağa sövq edir.  

Problemli təlim metodunun əsasını aşağıdakı mərhələlər təşkil edir: 

1) problem situasiyanın yaradılması, 

2) problemin ifadə (elan) olunması, 

3) şagirdlərin problemlə tanış edilməsi. 

Problem situasiyanın iradi, emosional və axtraış cəhətləri var. Onun məqsədi – 

şagirdləri öyrəniləcək materialla tanış etmək, onların motivasiya fəaliyyətini və 

marağını təmin etməkdən ibarətdir.  

Riyaziyyat dərslərində şagirdlərin idrak fəaliyyəti onlara təqdim edilən müəyyən 

tapşırıq ilə əlaqədar olur. Çünki, verilən tapşırıqda qoyulan suallar şagirdi düşünməyə 

məcbur edir. Təfəkkür proses olub, heyrətdən başlayır. Heyrətin məzmununu açmaq, 

tələb olunanları ayırd etmək – riyaziyyata xas olan xüsusiyyətdir. Problem situasiya 

məhz bu mərhələni doğurur, şagird axtarışa girişir. Həmin situasiyanın doğruluğu 

məzmun həyati, praktik və qoyulan problemlə bağlı olmalıdır. Təfəkkürün əsas 

qaydası İ.P.Pavlova görə - diqqətin problemə yönəlməsi, ciddi mühakimə son 

nəticədə məsələnin həllinə gətirib çıxarır.  

Göründüyü kimi problemli təlim metodu produktiv metod olub, şagirdlərin 

idraki fəallığını təmin etməklə, müstəqil yaradıcı fəaliyyətlərini gücləndirir.  

Təlimdə qoyulan problem qısa müddət üçün: bir dərs və ya dərsin bir hissəsi 

üçün nəzərdə tutula bilər. Problem bir neçə dərs üçün nəzərdə tutula bilər.  

Pedaqoji ədəbiyyatda şagirdlərin yaradıcı tədris fəaliyyəti ilə əlaqədar 

problemlilik səviyyələri müəyyən edilmişdir:  

1.Şagirdlərə - həll etmək üçün məsələ təqdim olunur. 

2. Şifahi şərh və illüstrasiya yolu ilə problem qoyulur və həlli şagirdlərdən 

(müstəqil) tələb olunur. 

3. Müəllim və şagirdlərin birgə fəaliyyəti ilə problem qoyulur və həlli tələb 

olunur. 

4. Şagirdlər müstəqil surətdə problem tərtib edir və həll etməyə çalışırlar.  

Riyaziyyat dərslərində ən çox birinci səviyyəli iş üsulu tətbiq olunur. Bu zaman 

seçilən problem – məsələ: 

1) sinifdə həll olunmuş məsələyə qismən oxşar ola bilər; 

2) məsələ standart olsa da, həll üsulu şagirdlər üçün yeni olmalıdır; 

3) məsələ qeyri standart olmaqla, həlli təfəkkür metodlarının tətbiqinə 

əsaslanmalıdır.  

Şagirdlərin müstəqil məsələ tərtib etmələri də problemli təlimin tərkib hissəsi 

ola bilər.  

Riyaziyyatdan əyləncəli, məntiqi məsələlərdən problem xarakterliləri seçmək və 

müstəqil ev işi kimi şagirdlərə təqdim etmək olar.  

Şagirdlərin problem həll etmək üçün imkanları aşağıdakı kimi müəyyən edilir: 

1) problemlə uyğun biliyin olması,  

2) problemin həlli üçün idrak fəaliyyəti üsulları və priyomlara malik olması.  

Problem qoyularkən, həlli yolunu müəyyən etmək üçün müəyyən köməkçi 

sualların cavabları şagirdi həll yoluna yaxışlaşdırmalıdır. Məsələn, şagirdləri “100-

lük kvadrat” və koordinat sistemi ilə tanış edərkən, onlara tanış olan ədədlərlə 

məsafələrin işarə olunması və onlar arasında qarşılıqlı əlaqənin riyazi mahiyyətini 

aşkar edən həyati misallar göstərmək olar. Məsələn, xətkeşdə müntəzəm bölgülərin 

(parçaların) ardıcıl natural ədədlərlə işarə olunması, şahmat taxtası üzərində fiqurun 

yerini müəyyən etmək və ya söyləmək üçün ədədlər və hərflər çoxluğundan istifadə 

olunması, tamaşa zalında oturacaq yerlərin nömrələnməsində sıra və yer anlayışların 

tətbiq edilməsi və s. Bütün bunlar müvafiq mövzularda məsələ təqdim olunarkən, 

onun həlli üçün şagird həyati biliklərdən istifadə etməlidir.  

Natural ədədlər sırası ilə əlaqədar təqdim olunan məsələlər həllində şagird malik 

olduğu biliklərdən istifadə edir. Məsələn,  

1. Natural sıranın 10-cu, 41-ci ədədini söyləyin. 

2. Tək ədədlər ardıcıllığında 17-ci yerdə, 20-ci yerdə hansı ədəd durur? 

3. 1, 3, 5, … ardıcıllığında 8-ci yerdə, 13-cü yerdə hansı ədəd olmalıdır? 

Bu kimi məsələlərin həllində şagirdlər natural sıra ədədlərinin xassələrindən 

istifadə etməlidirlər.  

Şagirdlərin idrak fəallığını gücləndirən metodlardan biri də evristik metod və ya 

evristik yanaşma metodudur. Mahiyyəti belədir: məlum üsul və qaydalardan istifadə 

etməklə, axtarış nəticəsində insan müəyyən qanun, qanunauyğunluq və ya problemin 

həllinə gəlib çıxır. Evristik yanaşma məsələ həlli yolunu tapmağa kömək edir, insanı 

problemin həllinə düzgün istiqamətləndirir. 

Evristik yanaşmada tətbiq olunan mühakimələr müəyyən alqoritmik xüsusiyyətə 

malikdir.  

Riyaziyyat təlimində standart olmayan məsələlər problem kimi qoyulsa da, 

onların həlli yolunu tapmaq üçün evristik yanaşmadan istifadə olunur.  

Belə bir konkret məsələ nəzərdən keçirək.  

Məsələ. İki qonşu stansiyada 120 vaqon var idi. Birinci stansiyadan ikinciyə 30 

vaqon və ikincidən birinciyə 20 vaqon keçirtdilər. Bundan sonra hər iki stansiyada 

vaqonların sayı bərabər oldu. Əvvəlcə hər stansiyada neçə vaqon var idi? 

Göstəriş: 1) İki ədədin cəmi 120-dir. Toplananlardan birini 30 azaldılıb o 

birisinə əlavə etsək və ikinci toplanandan 20 çıxıb 1-ciyə əlavə etsək, toplananlar 

bərabərləşər.  

Məsələnin cəbri modelləşdirilməsi:  

x+y=120; 

x-30+20=y+30-20; buradan x-10=y+10 alırıq. Deməli, x-y=20 

Yəni iki stansiyadakı vaqonların sayı fərqi 20-yə bərabərdir. Onda məsələ 

aşağıdakı standart formaya gətirilir: 

“İki ədədin cəmi 120-yə, fərqi isə 20-yə bərabərdir. Bu ədədləri tapın.” Əgər 

120-dən 20-ni çıxsaq, onda alınan ədəd bərabər toplananların cəmi olacaqdır: 

1) 120-20=100 

2) 100:2=50 

3) 50+20=70 

Cavab: I ədəd: 70 

II ədəd: 50 

Bu məsələni qrafik şəkildə də həll etmək olar. 

Yuxarıdakı metodik yanaşmalar şagirdlərin intellektual səviyyəsinə müsbət təsir 

edir. Müasir elmin, texnikanın inkişafı istehsalat texnologiyasının səviyyəsini elə 

mərhələyə yüksəltmişdir ki, onun idarə olunması üçün yüksək səviyyədə elektron 

texnikasından başı çıxan intellekt şəxslər lazımdır. Bu vəzifənin həyata keçirilməsi 

ilk növbədə ümumtəhsil məktəblərinin öhdəsinə düşür. Bu vəzifənin məzmununa - 

- tədris prosesinin təşkili və müasir avadanlıqlarla təchizi, 

- şagirdlərin intellektual səviyyəsinin təmin etmək üçün fənlərin tədrisi əsasında 

təşkil edilməsi, 

- fənlərarası inteqrasiyanın reallaşdırılması, 

-  riyaziyyat və informatika fənlərini inteqrativ şəkildə tədrisinə nail olmaqdan 

ibarətdir.  

İnformatika fənni – ümumtəhsil məktəblərində tədris olunan bütün fənlərdə öz 

tətbiqini tapdığı üçün əlaqəli tədris aktuallıq təşkil edir. 

Müasir ümumtəhsil məktəblərində hər bir fənnin tədrisində elmi, texniki, 

texnoloji yeniliklər öz əksini tapmalı və təlimin differensiasiyalaşdırılması və 

fərdiləşdirilməsi priyomları təhsilin gələcək keyfiyyətinin yüksəldilməsinə xidmət 

edir. Həqiqətən, fənn kurikulumlarında şagirdlərin təfəkkürünün, o cümlədən, 

məntiqi təfəkkürünün, müvafiq bacarıq və vərdişlərinin inkişaf etdirilməsi xüsusi 

qeyd olunur və müasir təlimin çox mühüm göstəriciləri hesab olunur.  

Qabaqcıl ölkələrin təhsilində də bu məsələ aparıcı mövqeyə malikdir. Məsələn, 

rus mütəxəssisi V.V.Dubininanın “İnkişafetdirici dərslər” kursu [53;s. 24] interaktiv 

fənn variant olub, məntiqi-sistemli əsas üzərində psixologiyanın, pedaqogikanın, 

erqonomikanın, məntiqin, fiziologiyanın, idarəetmə nəzəriyyəsinin və informatikanın 

sintezindən ibarətdir. Çünki informatikanın mənimsənilməsi üçün əqli fəaliyyətin 

əsas priyomları olan analiz, sintez, müqayisə, təsnifetmə, ümumiləşdirmə, 

konkrtləşdirmə (məhdudlaşdırma) formalaşdırılmalıdır; belə ki, bu priyomlar xüsusən 

riyaziyyat və informatika fənləri təlimini yüksək səviyədə, informasiya – 

kommunikasiya texnologiyaları əsasında aparmağa imkan  verir;  real obyektlərdən 

onların modellərinə keçid həm mənimsəmə prosesini sürətləndirir, həm də 

mücərrədləşdirmə və ümumiləşdirmə - kimi məntiq əməliyyatlarını dərk etməyə 

imkan verir.  

İnformatika dərslərində (I-IV siniflər) şagirdlərin intellektual səviyyəsinin 

yüksəldilməsi məzmununa aşağıdakıları aid etmək olar: 

- şagirdlərin informatika fənninə aid anlayışlarla: “informasiaya”, “model”, 

“alqoritm” ilə tanışlıq əsasında müasir dünya haqqında mənzərənin 

formalaşdırılması; 

- informatika fənni tədrisinin məqsədi olan – informasiyanın axtarışı, emalı, 

saxlanması və müasir kompüter texnologiyaları əsasında tədris məsələlərinin həll 

edilməsi; 

- şagirdlərin nəzəri təfəkkürünün formalaşdırılması, formallaşdırma prinsipləri 

ilə, informasiyanın strukturlaşdırılması ilə tanış edilməsi; 

- təfəkkür əməliyyatları əsasında şagirdlərdə alqoritmik və məntiqi təfəkkür 

tərzinin inkişaf etdirilməsi; 

- fikrin, mühakimənin diqiq, ardıcıl, ziddiyyətsiz ifadə edilməsi, mürəkkəb 

təklifin sadə təkliflərə ayırmağı bacarmaq qabliyyəti. 

Bu sadalanan intellektual bacarıqlar ilk növbədə biliklərin – anlayışların 

mənimsənilməsinə xidmət edir. Çünki anlayış təfəkkürü – intellektual inkişafın 

yüksək mərhələsini təşkil edir.  

İnteqral psixi proseslərin informasiyasının emalı xüsusiyyətləri, məsələn, 

kompüterin tətbiqilə məsələ həlli, alqoritmin tətbiqi və s. tapşırıqların bacarıqlarını 

göstərir.  

Şagirdlərdə nəzəri biliklərin elementlərini formalaşdırmaq üçün standart 

olmayan, məntiqi xarakterli xüsusi məsələlər seçib, onlara təqdim etmək lazımdır. Bu 

tipli məsələlərin həlli – biliklərin aktuallaşdırılmasına, yeni anlayışın formalaşmasına, 

onun mühüm əlamətlərinin ayırd edilməsinə, anlayışın tərifinin mənaca dərk 

edilməsinə, anlayışla əlaqədar simvolikanın tətbiqi, anlayışın xassələrinin müəyyən 

edilməsi və tətbiqi.  

İbtidai siniflərdə informatikanın hazırlıq kursunun anlayışları təsəvvür 

səviyyəsində formalaşdırılır və ona görə də onlara dəqiq elmi tərif verilmir. 

İnformatika təlimi ilə əlaqədar məsələlərin həll edilməsi – bacarıq və vərdişlərin 

formalaşdırılması məqsədinə xidmət etməklə yanaşı, intellektual bacarıqların 

inkişafını da təmin edir.  

Bu məqsədlə, çalışmalar sistemini nəzərdən keçirək.  

Təcrübə göstərir ki, informatikadan test dərsləri iki dəfə - dərs ilinin əvvəlində 

və sonunda keçirmək lazımdır. Bu da təlim nəticələrini qeyd etmək üçün çox 

mühümdür. Testlər müstəqil iş kimi, fərdi tapşırıq kimi verilir.  

Şagirdlərin informatikadan əsas anlayışlara aid intellektual bacarıqlarını 

formalaşdırmaq üçün aşağıdakı tələblərə rəayət etmək lazımdır [114;s. 49]: 

- tədris material – şagirdin subyektiv təcrübəsi məzmununu və ondan əvvəlki 

təlim təcrübəsini, özünütəhsil və özünüinkişaf imkanlarını təmin etməlidir, 

- dərslikdə biliyin şərhi hər bir şagirdin şəxsi təcrübəsinə uyğun olmalıdır, 

- şagirdin şəxsi təcrübəsi dərslikdəki elmi şərhlə uyğunlaşdırılmalıdır, 

- elə tapşırıqlar seçməlidir ki, onlar şagirdlərin fərdi qabiliyyətlərinin aşkar 

edilməsinə, yeni üsullar tətbiq etməyə sövq etsin, 

- tapşırıqların icrası təfəkkür əməliyyatların tətbiqini zəruri etməlidir, 

- şagirdlərin təlim nəticələri qiymətləndirilməlidir. Bu, onların şəxsi fəaliyyət 

göstəricisidir. 

İndi şagirdlərdə intellektual kompetensiyanı formalaşdıran çalışmaları nəzərdən 

keçirək.  

Anlayış təfəkkürünü formalaşdıran tapşırıqlar Anlayışların mənimsənilməsinə xidmət edən 

çalışmalar 

1. Obyektin əlamətlərinin ayırd edilməsi; 

2. Obyektin mühüm əlamətinin müəyyən 

edilməsi; 

3. Anlayışlara aid əsas məntiq əməliyyatların 

icrası: ümumiləşdirmə, konkretləşdirmə, 

təsnifetmə, tərifvermə; 

4. Anlayışlar və onların tərifləri arasında 

münasibətlərin qurulması 

1. İnformatikanın öyrənilməsi üçün yeni 

anlayışın rolu və əhəmiyyətinin göstərilməsi; 

2. Yeni anlayışın formalaşdırılması üçün zəruri 

olan bilik və bacarıqların aktuallaşdırılması; 

3. Anlayışın mühüm əlamətlərinin ayırd 

edilməsi; 

4. Formalaşdırılmış anlayışın tətbiqi; 

5. Anlayışın xassələrinin müəyyən edilməsi; 

6. Anlayışın tətbiqi 

Təfəkkür əməliyyatlarının inkişaf etdirilməsinə aid kompleks çalışmalar. 

Təfəkkür əməliyyatı Tapşırıqlar 

Analiz-sintez 1. Obyektin bəzi xassələrinin aşkar edilməsi obyekt üzərində praktik 

əməliyyat aparmaq olar və ya onları təbii halında müşahidə etmək olar. 

2. Öyrəniləcək obyektin bütün hissələrinin və xassələrinin ayırd 

edilməsi 

3. Müəyyən sistemdə obyektin hissə və xassələrinin ayırd edilməsi 

Müqayisə 1. Bir obyektin əlamət və xassələinin ayırd edilməsi. 

2. İki obyektin əlamətləri arasında oxşar və fərqli cəhətlərin ayırd 

edilməsi 

3. Üç, dörd obyektin əlamətləri arasında oxşar və fərqli cəhətlərin aşkar 

edilməsi 

Təsnifetmə 1. Obyektin, “artıq əşyanı götür” ifadəsi ilə əlamətlərin aşkar edilməsi 

2. Müəllimin göstərişi ilə təsnifin əsasına görə təsnifetmə tapşırığı 

Ümumiləşdirmə 1. Obyektlərin mühüm əlamətlərinin göstərilməsi 

2. “Ümumi ad seç” tələbi ilə ümumiləşdirici anlayışın seçilməsi. Çoxlu 

əşyaların ümumi adla adlandırılması 

3. Ümumi əlamət və ya anlayışla ifadə olunan obyektlərdən bir neçə obyektin 

müəyyən edilməsi 

4. Verilmiş çoxluqdan bəzi əlamətinə görə seçilən obyektin müəyyən edilməsi 

5. Qanunauyğunluğun müəyyən edilməsi 

6. Öz müşahidələrinin sözlərlə ifadə edilməsi bacarığı 

7. Əşyalar, sxem, cədvəl və digər vasitələrdən istifadə edilməsi bacarığı 

Konkretləşdirmə 1. Əşya qrupu üçün xarakterik olan əlamətlərin ayırd edilməsi 

2. Verilmiş çoxluqdan hər bir əşyanın mühüm əlamətinin ayırd edilməsi 

3. Çoxluqdakı obyektlər arasında oxşar və fərqli əlamətləri olanların ayırd 

edilməsi 

 

2.3. Riyaziyyatın informatika ilə əlaqəli tədrisində varislik prinsipinin 

tətbiqi. Təlimdə varislik nədir? 

Müasir pedaqoji texnologiyalar adı altında informasiya-kommunikasiya 

texnologiyaları da gedir və bütün bunlar təlimin məzmununu intensivləşdirmək, sərf 

olunan vaxtı azaltmaq, şagirdlərin idraki müstəqilliyini artırmaq, müəllim-şagird 

münasibətində bir subyekt kimi şagirdin fəaliyyətini gücləndirmək və s. 

innovasiyaları reallaşdırmağa imkan verir.  

İbtidai siniflərin riyaziyyat təlimində fəndaxili və fənlərarası inteqrasiya üçün 

əlverişli şəraitin yaranması - əsas fənlərin sinif müəllimi tərəfindən tədris olunması 

ilə izah oluna bilər. Fəndaxili və fənlərarası inteqrasiya bilavasitə təlimdə varislik 

prinsipinin reallaşdırılması ilə əlaqədardır. Əslində inteqrasiya həm də varisliyə 

əsaslanır.  

Didaktikanın prinsipi kimi varislik çox vaxt təlim metodu kimi də tətbiq olunur. 

Yəni varislik məktəb təliminin ayrılmaz pedaqoji elementidir. Pedaqoji ədəbiyyatda 

varislik belə xarakterizə olunur: “Varislik – proses kimi əvvəlki pedaqoji sisteminin 

xüsusiyyətlərini nəzərə alıb, onun mütərəqqi elementlərini saxlayıb, yeni şəraitdə 

keçmişin mühafizəkar elementlərini atır, onu konstruktiv şəkildə inkar edərək, yeni 

pedaqoji sistemin inkişafını təmin edir. Mahiyyətin açılması, saflaşma və ya 

inkaretmə varislik prosesinin yaradıcı başlanğıcının dinamikasını təşkil edir [47;s. 3]. 

Məktəb təlimində varisliyin mahiyyəti daha konkret olaraq riyaziyyat təlimində 

xüsusi psixoloji-pedaqoji hadisə kimi ondan ibarətdir ki, şagirdlər təlim prosesinin 

subyekti kimi bir fəaliyyət sahəsindən digər fəaliyyət sahəsinə keçirlər. 

Təlimdə varisliyin tətbiqinə üç pedaqoji ölçüdən (vaxt cəhətdən) konstruktiv 

şəkildə və qarşılıqlı əlaqədə istifadə olunur: keçmiş, indi və gələcək. Deməli, təhsil 

sisteminin varisliyi çox mühüm social pedaqoji xüsusiyyətlərə malikdir. Onun 

mahiyyəti təhsil prinsipi kimi ondan ibarətdir ki, təhsil sisteminin sonrakı mərhələsi - 

əvvəlki mərhələnin təbii davamı, inkişafını təşkil edir. Məktəb təlimində bu imkan 

səmərəli formalarla, vasitələrlə və metodlarla reallaşdırılır. 

Varislik – fənlərarası əlaqələrin reallaşdırılmasında operativ rol oynayır.  Bu, 

xüsusən riyaziyyatın informatika ilə inteqrativ təlimində daha səmərəli şəkildə özünü 

göstərir.  

I-IV siniflərdə informatikanın təlimi məzmunu, tədris vasitə və formaları 

etibarilə riyaziyyata çox oxşar və yaxındır.  

İbtidai siniflərin riyaziyyat kursunda tədris məsələləri didaktik funksiyalarına 

görə zəngin olub, riyaziyyatın həyatla əlaqələndirilməsi, riyazi biliklərin həyati 

hadisələrdə, o cümlədən informatikada tətbiqi bilavasitə varisliklə və fənlərarası 

əlaqələrlə bağlıdır. “Fənlərarası əlaqələr riyaziyyatdan tədris məsələlərində, təlim 

metodlarında, vasitə və formalarında təlim nəticələrində - təhsil, inkişaf və tərbiyə 

funksiyalarının reallaşdırılmasına aparıcı rol oynayır” [78;s. 21]. 

Təfəkkür prosesinin başlanğıc moment problemli situasiya hesab edilir.  

Böyük yunan filosofu Aristotel demişdir: “Təfəkkür – proses olub, heyrətdən 

başlayır”. İnsan o zaman düşünməyə başlayır ki, nəyi isə bilmək istəyir [96;s. 317]. 

Riyaziyyat təlimində olduğu kimi, məsələ həlli təlimində də müxtəlif metod və 

priyomlar tətbiq edilir. Varislik məsələ həlli təlimində də bir prinsip kimi tətbiq 

olunur. Belə ki, aşağıda qeyd olunan prinsipləri varisliyə də aid etmək olar: 

1) sadədən mürəkkəbə, 

2) məlumdan məchula, 

3) xüsusidən ümumiyə, 

4) ümumidən xüsusiyə. 

İnduktiv və deduktiv mühakimə formaları da bilavasitə varisliklə əlaqədardır.  

“Varislik” anlayışı elmdə, təlim və tərbiyə nəzəriyyələrində məlumdur. Elmi 

ədəbiyyatda varisliyin mahiyyəti aşağıdakı kimi müəyyən olunur: “Təbiət həmişə 

hərəkətdədir, irəli gedir və heç vaxt dayanmır, köhnəni inkar etmir, təkcə yenini 

deyil, onun başlanğıcını davam etdirir, inkişaf etdirir və axıra çatdırır” [66;s. 278]. 

Pedaqogikada varislik təlim və tərbiyənin keyfiyyətini yüksəltməyə xidmət edir. 

Məşhur alim-pedaqoqlar varisliyi – “Sistematiklik və ardıcıllıq” prinsipinin məhdud 

bir hissəsi kimi hesab edirlər.  

Məlumdur ki, biliklərin şüurlu mənimsənilməsi və möhkəmləndirilməsi üçün 

aşağıdakı iki tələb zəruridir: 

1. Bilik elə ciddi ardıcıllıqla mənimsənilməlidir ki, hər sonrakı (yeni) anlayış 

özündən əvvəlki anlayışa istinad etməli və hər əvvəlki anlayış sonrakı anlayışda öz 

inkişafını tapmalıdır. 

2. Bilik praktikaya istinad etməli və həyatda öz tətbiqini tapmalıdır. Deməli, 

yeni köhnədən yaransa da, onu inkar etmir, əksinə, onu möhkəmləndirərək, özü irəli 

gedir. Bu prosesi bəzən “irəliyə tədricən və ardıcıl hərəkət” kimi də adlandırırlar.  

Təhsil islahatı və müasir məktəblilərin təlim və tərbiyəsində - 

özünütəkmilləşdirmə, özünütəhsil, yeni təfəkkürlü gənclərin hazırlanması problemi 

qoyulur. Bununla əlaqədar qarşıda mühüm vəzifələr zəruri olur: 

- müasir təhsilə layiq keyfiyyətin təmin edilməsi, 

- şəxsiyyətyönümlü təhsilin reallaşdırılması, 

- şagirdlərdə müstəqil idrak fəaliyyətinin gücləndirilməsi, 

- təlimdə evristik, differensiallaşdırma və fərdiləşdirmə yanaşmalarına önəmli 

yer verilməsi, 

- mücərrədləşdirmə fəaliyyətində modelləşdirmə elementlərindən istifadə 

edilməsi, 

- yeni biliklərin verilməsində varislik prinsiplərindən istifadə edilməsi. 

Bu vəzifələr müəllimin yaradıcı məsuliyyətini artırmağı, şagirdlərin fərdi 

qabiliyyət və bacarıqlarını onların psixi və yaş xüsusiyyətlərini aşkar etmək üçün 

diaqnostik vasitələrdən istifadəsini zəruri edir.  

Diaqnostik tədqiqatın aparılmasında əsas məqsəd – ibtidai siniflərdə riyaziyyatla 

informatikanın uyğun mövzularının, anlayışlarının öyrədilməsi prosesində təlim 

metodlarının düzgün seçilməsi ilə yanaşı,varislik prinsiplərinə əməl edilməsi və 

bununla da keyfiyyət göstəricilərinə nail olmaqdan ibarətdir.  

Riyaziyyat və informatika fənlərinin tədrisi məqsədlərindən biri – şagirdlərin 

məntiqi təfəkkürünün formalaşdırılması və inkişaf etdirilməsidir. Bu isə şagirdin 

müstəqil yaradıcı qabiliyyətinin formalaşmasında mühüm rol oynayır.  

Təlim prosesində varisliyin reallaşdırılması riyazi təfəkkürün inkişafını tələb 

edir. Bu cəhətdən analiz, sintez, müqayisə, ümumiləşdirmə, mücərrədləşdirmə, 

analogiya, konkretləşdirmə kimi məntiq qanunlarından istifadəni zəruri edir. Xüsusən 

məsələ həlli prosesində idrak fəallığını gücləndirilir. Şagirdlərə standart olmayan 

məsələlərin təqdim edilməsi daha məqsədəuyğundur. Belə bir məsələ nəzərdən 

keçirək:  

“2 qaz balası və 3 cücə 99 qəpiyədir. Bu cür 5 cücə və 4 qaz balası 1 manat 83 

qəpikdir. Bir cücə və bir qaz balası ayrılıqda neçəyədir?” 

Bu məsələ iki fərqə görə məchulun tapılmasına aid olub, mühakimə tələb edir. 

Həqiqətən, məsələnin qısa yazılışı mühakimə prosesini asanlaşdırır: 

3 cücə və 2 qaz balası – 99 qəpik 

5 cücə və 4 qaz balası – 1 manat 83 qəpik 

1 cücə və 1 qaz balası - ? 

Göründüyü kimi, ikinci dəfə 2 cücə və 2 qaz balası alınmışdır və ona görə də 

183qəpik – 99 qəpik=84 qəpik artıq verilmişdir. Deməli, 1 cücə və 1 qaz balası 

birlikdə 42 qəpiyədir. Onda 3 cücə və 2 qaz balasına 99 qəpik verildiyindən, deməli, 

2 cücə və 1 qaz balasına 57 qəpik verilmişdir. Onda: 

57-42=15 qəpik (cücə) 

42-15=27 qəpik (qaz balası) 

Beləliklə, mühakimə və ədədləri müqayisə etməklə, məchullar tapılır. Bu tipli 

məsələni tənlik qurmaqla da həll etmək olar.  

3x+2y=99 

5x+4y=183 

Əlbəttə, ibtidai sinif, şagirdlər üçün daha münasib üsul – məsələnin hesab üsulu 

ilə həll edilməsidir.  

Çünki, şagird verilənləri təhlil edərkən aşkar edir ki, 1 cüt cücə və qaz balasının 

birlikdə qiymətini tapmaq üçün verilmiş pulların (99 qəpik və 183 qəpik) miqdarını 

müqayisə etmək lazımdır.  

İkinci halda alınan cücə və qaz balasının sayı əvvəlkindən hər biri 2 dənə 

çoxdur. Deməli verilən pulların fərqi 2 cücə və 2 qaz balasına birlikdə verilən pulun 

miqdarıdır (84 qəpik). Bundan sonra məsələnin həlli aşkar olur. Məsələnin həllində 

varislik nədən ibarətdir? Məsələ həllində “vahidə gətirmə” üsulunun, dördücü 

mütənasib kəmiyyətin tapılması” üsulunun, “iki fərqə görə məchulların tapılması” 

üsulunun tətbiqi – bir-biri ilə əlaqədar biliklərin (üsulların) tətbiqi prinsipi üzərində 

qurulur.  

Bu tipli məsələlərin həll edilməsi prosesi şagirdlərin tədqiqataparma, problemin 

həlliə yaradıcı yanaşma tələb edir. Bu kimi məsələlər şagirdləri funksional asılılıq 

ideyasına gətirir. Varislik prinsipi ibtidai siniflərin riyaziyyat kursları arasında, IV 

sinifin riyaziyyat kursu ilə V sinfin riyaziyyat kursu arasında reallaşdırıla bilər. 

Məlumdur ki, biliklər arasında varisliyin reallaşdırılması - əsasən məsələlər həlli 

prosesində özünü göstərir. Belə ki, əsas III-IV siniflərdə məsələlərin müxtəlif tipləri 

ilə şagirdlər tanış edilir: 

1) iki ədədin cəminə və fərqinə görə məchulların tapılması, 

2) iki ədədin cəminə və nisbətinə görə məchulların tapılması, 

3) iki fərqə görə məchulların tapılması, 

4) metalların qarışığına aid məsələlər, 

5) ədədin hissəsini və verilən hissəsinə görə ədədin tapılması, 

6) mütənasib bölməyə aid məsələlər, 

7) dördüncü mütənasib kəmiyyətin tapılmasına aid məsələlər, 

8) hadisənin ehtimalının hesablanmasına aid məsələlər, 

9) orta qiymətin hesablanmasına aid məsələlər, 

10) kəmiyyətin təqribi qiymətini hesablamağa aid məsələlər. 

Bu məsələlər informatika dərslərində də öz tətbiqini tapır.  



86 
 

Məhz bu tipli məsələlərin həllinə şagirdlərin alışdırılması V-VI siniflərdə onlar 

çətinliklərlə qarşılaşmırlar. Bu səviyyənin əldə edilməsi üçün III-IV siniflərdə 

şagirdlərin riyazi qabiliyyət və bacarığını, məntiqi təfəkkürünü inkişaf etdirməyə 

xidmət edən məsələlər sistemi tərtib etmək, şagirdlərə təqdimatda differensial 

yanaşmanı nəzərə almaq lazımdır. Standart olmayan və məntiqi xarakterli məsələlər 

şagirdlərin riyazi və informatik inkişafında mühüm rol oynayır. Şagirdlərin inkişaf 

səviyyəsini təmin etmək üçün nəzərə almaq lazımdır ki,: 

- hər bir şagird üçün müvafiq şərait yaratmaq lazımdır, 

- inkişaf prosesi bərabədəyişən deyil, kəskin dəyişmələrlə əlaqədardır.  

Çünki inkişaf təlim prosesində tətbiq edilən çoxlu komponentlərdən asılıdır: 

təlim metodlarının seçilməsi, dərsin mövzusu tələblərini ödəyən çalışmaların 

seçilməsi şagirdlərin həvəsləndirilməsi, təlimin təşkili formalarından səmərəli istifadə 

edilməsi, şagirdlərdə özünə inamın tərbiyə edilməsi və s. 

İbtidai məktəbin riyaziyyat kursu üzrə həndəsə material tədrisinin hesab material 

ilə əlaqələndirilməsi, çox da çətin olmayan tətbiq məsələlərindən istifadə olunması, 

sadə qurmaların öyrədilməsi və onların həndəsi fiqurların tərifləri ilə 

əlaqələndirilməsi – varisliyin reallaşdırılması, imkanlarını artırır. Həndəsədən 

müstəvi və fəza fiqurlarının müqayisəli təhlili şagirdlərin fəza təsəvvürlərinin 

inkişafında mühüm rol oynayır. Məftil və çöplərdən, kağızdan istifadə etməklə 

müxtəlif konstruksiyaların, açılışların hazırlanması – uşaqlarda yaradıcı qabiliyyətləri 

formalaşdırır, texniki yaradıcılğa onları hazırlayır.  

Məktəbin V sinfində riyazi hazırlığı  gücləndirmək üçün IV və V siniflərim 

müəllimləri bir-biri ilə daim riyaziyyatdan metodiki məsləhətləşmələr keçirməlidirlər. 

Təlim prosesində şagirdin bir şəxsiyyət kimi formalaşması daim diqqət mərkəzində 

olmalıdır. İbtidai sinifdən əsas məktəb sinfinə - V sinfə keçdikdə şagird üçün həm 

təşkilatı, həm psixoloji-pedaqoji yeni situasiyalar yaranır: müəllimlər dəyişir, kurslar 

yeniləşir, tələblər artır, fənn müəllimlərinin sayı artır. Əsas məktəbə keçdikdə şagird 

üçün aşağıdakılar təmin olunmalıdır: 

- funksional savadlılıq, 

- refleksiya (tədris-idrak fəaliyyəti üzrə), 

- müstəqillik və təşəbbüskarlıq, 

- tədris-idrak fəaliyyətini reallaşdırmaq üçün maraq və qətiyyət. 

Hər iki məktəb arasında varisliyin reallaşdırılması –  

1) zəruri situasiyanınn yaradılması, 

2) tədris materialları arasında qarşılıqlı əlaqənin möhkəmləndirilməsi, 

3) təlim metodları və formalarının uyğunlaşdırılması. 

Şagirdlərin V sinifdə uyğunlaşma mərhələsinin çətinliksiz keçməsi üçün bu işə 

IVsinifdən hazırlıq aparmaq lazımdır.  

 

2.4.  İbtidai riyazi təhsildə informasiya texnologiyaları və informatika 

kursunun tədrisi xüsusiyyətləri 

I. Nəzəri və praktik aspektlər hazırlıq mərhələsinin anlayışı məzmununa daxil 

olan aspektlərin müəyyən edilməsindən ibarətdir. Məlumdur ki, savadlı olmaq 

anlayışı – yazmaq və oxumaq bacarığı ilə müəyyən edilirdi. Müasir mərhələdə 

savadlı olmaq – anlayışı müxtəlif və geniş mənada şərh olunur. Məsələn, savadlı 

müəllim, savadlı həkim, savadlı tərbiyəçi və s. İnformasiya savadlılığı isə informatika 

elmi ilə əlaqədar metodik ədəbiyyatda belə xarakterizə olunur: “İşarələr, modellər, 

verilənlər və informasiya ilə rəftarın optimal üsulları və onların nəzəri və praktik 

məsələlərin həllində marağı olan istehlakçıya təqdim edilməsindən, informasiyanın 

texniki vasitələrinin təkmilləşdirilməsindən, informasiyanın saxlanması və 

ötürülməsi, təlim sisteminin inkişaf etdirilməsi, informasiya və telekommunikasiya 

vasitələrindən səmərəli istifadə etməyi bacaran adamların hazırlanmasından ibarətdir.  

Bütün bunlar təlim prosesində şagirdlərin müvafiq bilik və bacarıqlarla təmin 

edilməsi işinin əsas istiqamətlərini müəyyən edir. Bu əsaslar müasir dünyanın təbii 

elmi mənzərəsinin formalaşmasında informatikanın rolu haqqında şagirdlərdə 

biliklərin yaranmasını təmin edir. 

İnformatikanın bir tədris fənni kimi ibtidai siniflərdə tədrisi öyrənilməsi ilkin 

mərhələdə aşağıdakı çətinliklərlə qarşılaşır: 

- informatikanın tədrisi kompüterlə bilavasitə əlaqədardır, 

- təlim prosesində şagirdlərdən əl motorikası funksiyaları, 

- mürəkkəb alqoritmlik əməllərin icrası tələb olunur. 

Deməli, tədris-pedaqoji prosesin optimallaşdırılması günün aktual probleminə 

çevrilir və onun məzmununa daxildir: 

- tədris materialının elmi-məntiqi və psixoloji-pedaqoji aspektlərə uyğun 

işlənməsi, 

- şagirdlərdə yeni təfəkkür tərzinin formalaşması imkanlarının yaradılması, 

- şagirdlərin tədris fəaliyyətinin yaradıcı fəaliyyətə yaxınlaşdırılması. 

II. İnformasiya-kommunikasiya texnologiyalarının təlim-tərbiyə prosesində 

tətbiqi. Müasir mərhələdə informasiya çoxluğu və şagirdlərin həddindən artıq 

yüklənməsi problem yaradır. Necə etmək lazımdır ki, informasiyanın müəyəyn 

hissəsi “artıq” qalmasın. Deməli, biliklərin sürətlə artması ilə şagirdlərin dərketmə 

imkanları arasında mütənasibsizlik yaranır. Bu da müasir pedaqogikanı məcbur edir 

ki, hərtərəfli inkişaf etmiş şəxsiyyətin hazırlanmasından əl çəksin və özünütənzim 

prinsipi əsasında bacarıqların inkişafı prinsipinə keçsin.  

Təhsilin yenidən qurulması və informasiya-kommunikasiya texnologiyalarından 

istifadə bu problemin həllinə yol açır. Məlumdur ki, təhsilin informasiyalaşdırılasının 

əsas vasitələri cihazlarla təminat, proqram təminatı və məzmunun tamamlanması. 

Təlimin səmərəliliyi – kompüter və informasiya texnologiyalarından düzgün 

istifadə olunmasından asılıdır.  

Məktəb təcrübəsində aşağıdakı iş formalarından istifadə olunur: 

- multimedia təqdimatından istifadə, 

- kompüter testləşdirmədən istifadə, 

- elektron trenojorlardan istifadə, 

- elektron ensiklopediyadan istifadə. 

Təqdimat böyük ekranda nümyiş ilə başlanır və müəllif həmçinin müxtəlif 

illüstrasiyadan  istifadə edir.  

Multimedia çıxışı  təlim-tərbiyə prosesinin səmərəsini aşağıdakı vasitələr 

hesabına artırır: 

- səs və görmə vasitələri hesabına şagirdlərin qavrayışı fəallaşır, 

- müəllimin çıxışı zamanı lövhəfə əlavə yazılara ehtiyac olmur və üzbəüz 

şagirdlərlə kontaktda olur, 

- internetdə və kompakt diskdən ekrana ötürülən informasiya böyül əhəmiyyət 

kəsb edir.  

III. Kompüter testləşdirilməsi. 

Müəllim test metodunu tətbiq edirsə, onda özü test tərtib edir. Bu zaman fərdi 

pultdan istifadə olunur. Belə iş sistemi nəticəni və səhvləri tez müəyyən etməyə 

imkan verir. 

IV. Elektron ensiklopediya ilə iş forması.  

Hər kəs çalışır ki, müxtəlif informasiya daşıyıcılardan tez və daha çox 

informasiya əldə etsin. Kompüter informasiyanı əldə etmək və təhlil etməyə imkan 

verir.  

İnformasiyanın səmərəli axtarışını təşkil etmək üçün sualları düzgün ifadə etmək 

və axtarış sistemlərindən istifadə etmək lazımdır. 

Uşaqlar üçün nəzərdə tutlan elektron ensiklopediya zəruri informasiyanı tez əldə 

etməyə imkan verir.  

İşin ilk mərhələsində ensiklopediyadan axtarışı bütövlükdə ekrana köçürməklə, 

axtarış metodikası şagirdlərə nümayiş etdirilir.  

Şagirdlər həvəslə kompüter proqramını öyrənirlər. Kompüterdən düzgün istifadə 

şagirdlərin diqqəti fəallaşır, motivasiyası güclənir, idraki prosesləri – təfəkkür, diqqət, 

təxəyyül, fantaziyası inkişaf edir.  

V. Uşaq təhsil müəssisələrinin kompüterləşdirilməsi. 

İnformasiya mədəniyyətinə yiyələnmək üçün kompüter texniki vasitədirsə, əlavə 

olaraq etik, estetik və intellektual məsələlərə də kifayət qədər yer vermək lazımdır. 

Yəni şagirdlərin kompüterə aludəçiliyini azaltmaq üçün həmin keyfiyyətlərin praktik 

reallaşmasına diqqəti artırmaq lazımdır. Çünki uşaqların kompüterlə məşğuliyyəti – 

dörd komponentlə əlaqədardır: 

1. Ətraf aləmin fəal dərk olunması, 

2. Oyun xarakterli məsələlərin həllində tətbiq olunan üsulların tədricən 

çətinləşdirilməsi, 

3. Monitor ekranında əşya-işarə vasitələrinin növbə ilə dəyişdirilməsi, 

4. Uşaqların başqaları ilə (böyüklərlə) fəallaşdırıcı danışıq münasibətləri. 

Məlumdur ki, bu prosesdə kompüter şagirdlərin motivasiyasını gücləndirir. 

Multimedia vasitələrinin (rəng, qrafik, səs, video vasitələr) tətbiqi müxtəlif situasiya 

və hadisələri modelləşdirməyə imkan verir. 

Öyrədici multimedia elektron proqramlarının tətbiqi və onların ənənəvi təlim 

metodları ilə əlaqələndirilməsi, pedaqoji innovasiyaların tətbiqi təlimin səmərəsini 

artırır. [27;s. 109] 

Təlimdə interaktiv qrafika və animasiyadan istifadə təsvirin təhlilində onun 

məzmununu, formasını, ölçülərini, rəng və digər parametrlərini, əyaniliyin təmin 

edilməsi üçün, idarəsi mühüm didaktik əhəmiyyət kəsb edir.  

Elektron təlimin də multimedia vasitələrin tətbiqi: 

1) informasiyanın ötürülməsi sürətini artırır, 

2) dərk etmənin səviyyədini qaldırır, 

3) uşaqlarda intuisiya və obrazlı təfəkkürü inkişaf etdirir. 

Çünki multimedia muzey və ya kitabxana qədər informasiyaya malik ola bilər.  

Multimedia təhsil dərsliyini və ya məlumat kitabçasını yaratmaq üçün daxil 

edilən təhsil informasiyası naviqasiya vasitələri ilə uzlaşmalarıdır. Təhsil multimedia 

dərsliyində əsas diqqət məhsulun məzmununa yönəldilir. Bunun üçün bir sıra 

problem həll etmək lazımdır: naviqasiya, səs, animasiya və videoçarxlar, təlimin 

interaktiv formaları, proqram təminatı, dizayn, qrafik və mətn informasiya həcmi. 

Təlimdə kompüterin tətbiqi, onun bütün mərhələlərini idarə etməyə imkan verir. 

İnkişafetdirici səmərə proqramın dizaynından və uşaq üçün müyəssərliyindən asılıdır.  

Kompüter texnologiyası şagird qarşısında idraki və inkişafetdirici məsələlər 

qoymağa imkan verir. Məlumdur ki, bu prosesdə əyanilik təmin olunur.  

Müüsir informasiya-kompüter texnologiyası – şagirdlərə biliklərin verilməsinin 

yeni üsulu olub, təlimin məzmunu və şagirdin inkişafına uyğundur.  

Təhsildə kompüterin tətbiqi zərurətini aşağıdakı kimi xarakterizə etmək olar: 

1. Kompüterin tətbiqi zərurətinin müəyyən edilməsi, 

2. Təhsil prosesinin kompüterləşdirilməsi dərəcəsinin müəyyən edilməsi, 

3.Təhsil proqramına uyğun olaraq, tədris proqramının hazırlanması, 

4. Kompüterin tətbiqi funksiyalarının müəyyən edilməsi. 

Pedaqoji tədqiqatlarla sübut olunmuşdur ki, təlimin informasiyalaşdırılası 

səmərəliliyinə nail olmaq üçün aşağıdakı şərtlər ödənməlidir: 

1) təlim texnologiyası layihələndirmənin sistemli metodu kimi təqdim 

olunmalıdır. Burada təlimin məqsədindən nəticələrinə kimi öz əksini tapmalıdır; 

2) təlim təkcə tədris fənni məzmunun spesifikasına deyil, həm də öyrənənin 

şəxsiyyət kimi inkişafına yönəlməlidir; 

3) təlimin informasiyalaşdırılası təkcə onun tətbiqinə deyil, onun bütün 

komponentlərinə istiqamətlənməlidir. 

Kompüter təlimdə həm də mühüm kommunikasiya aspektidir. Bu da birgə 

fəaliyyətdə olduqca zəruridir. İbtidai məktəbdə informatika tədrisinin məqsədlərinə 

uyğun olaraq, təlim-tərbiyə prosesinin qurulmasında müasir yanaşmaların əsasını: 

- şagirdlərin inkişafı, 

- şagirdlərin psixi cəhətdən bir şəxsiyyət kimi formalaşması və bununla əlaqədar 

təlim-tərbiyə prosesinin təkmilləşdirilməsi, 

- şagirdlərin dünyagörüşünün formalaşdırılması təşkil edir. 

Müəllimin bu prosesdə vəzifəsi – şagirdlərin müstəqil tədris fəaliyyəti üçün 

şərait və imkanlar yaratmaqdan ibarətdir.  

Təlim prosesində biliklərin verilməsində pedaqoji tələblərlə yanaşı psixoloji 

faktorların nəzərə alınması da mühüm əhəmiyyət kəsb edir. Bu cəhətdən şagirdlərin 

müstəqil fəaliyyətində rollu oyunlar aparıcı əhəmiyyət kəsb edir.  

Oyunlar uşaqların həyatında, o cümlədən onların inkişafında, müstəqil 

fəaliyyətlərində əvəz olunmaz fəaliyyət mərhələdir. Məktəb dövründə isə uşağın 

oyun fəaliyyəti tədris fəaliyyəti olə əvəz olunur. Lakin oyunlara da yer vermək 

lazımdır. Oyun fəaliyyətindən tədris fəaliyyətinə keçdikdə müəyyən çətinliklər, 

uyğunlaşmazlıq yaranır. Keçidi rahat həyata keçirmək üçün didaktik oyunlardan 

istifadə olunur. Lakin didaktik oyunlarda tədris fəaliyyəti elementləri çox 

olduğundan, şagirdlərdən təfəkkür, düşünmə fəaliyyəti tələb olunur. Bu prosesdə 

şagird əvvəllər qazandığı bacarıq və vərdişlərdən istifadə edir. Didaktik oyunlar 

prosesində şagird şəxsi keyfiyyət və bacarıqlarından istifadə edir. Oyun yeni biliklərə 

ehtiyac üçün motiv yaradır, deməli, oyun situasiyası şagird üçün hər hansı məsələnin 

həlli zərurətinə gətirir və ya problem yaradır.  

Ibtidai məktəbdə informatika təlimində texniki vasitə kimi kompüter mühüm rol 

oynayır. Bu, həm də oyunların keçirilməsində, didaktik oyunların təlim 

funksiyalarının reallaşdırılmasına mühüm rol oynayır. 

Kompüterin didaktik oyunlarda tətbiq edilməsi bir sıra çətinliklərin aradan 

qaldırılmasına müəllimə kömək edir.  

Ümumiyyətlə, ibtidai siniflərdə kompüterdən istifadə aşağıdakı imkanları 

reallaşdırmağa imkan verir: 

- şagirdlərdə kompüterdən istifadə bacarığı və vərdişləri yaranır, 

- təlimin inkişafetdirici mühiti yaranır, 

- ana dili və riyaziyyat dərslərində zəruri olan oxu və hesablama vərdişləri 

formalaşır, 

- kompüterlə iş bacarığı və vərdişləri tərbiyəvi işlərin keçirilməsində də tətbiq 

olunur.  

Yuxarıda qeyd olunan məzmunda işlərin reallaşdırılması şagirdlərdə aşağıdakı 

keyfiyyətləri tərbiyə edir: 

- şagird ona tapşırılan işi həvəslə görməyə çalışır, 

- şagird gördüyü işi və onun nəticəsini əyani görür və özünə inamı artır. 

Şagirdlərə təqdim olunan didaktik oyunlar hansı məqsədlərə xidmət edir? 

1. Sosial əhəmiyyətli fəaliyyətə tələbatın yaranması. 

2. Şəxsiyyətyönümlü tələbatın yaranması: 

- idraki tələbat: Nə? Harada? Nə vaxt? 

- sosial tələbatlar: 

1) şagird olma 

2) tərifə layiq olma 

3) hamıya lazımlı olma (kömək etmə) 

4) statuslu tələbat 

5) sosial ətrafyönümlü olma 

3. Özünü aktuallaşdırma 

- özünü aktuallaşdırmaya tələbatın yaranması, 

- yarışa tələbatın yaranması, 

- ictimai tələbatın yaranması. 

İnformatika dərsində idraki tələbin yaranması müəllimin təqdim etdiyi tapşırıq 

və ya vasitələrdən (sxem və ya cədvəllər) asılıdır. Yazı lövhəsində və ya elektron 

lövhədə üç sütunda ayrılıqda Nə? Harada? Nə vaxt? – suallarına cavab verilməlidir. 

Cədvəldə müəllimin hazırladığı kartoçkalara şagirdlər yuxarıda qoyulan suallara 

uyğun cavabları sütunlarda yerləşdirməlidirlər. bu pyunu təşkil edərkən şagirdləri üç 

qrupa ayırmaq olar və hər qrup müəyyən suala (məsələn, Nə?) uyğun cavabları 

seçməlidir. Cavabları tez tapan qrup qalib hesab olunur.  

İbtidai siniflərdə informatika təlimi prosesində əyanliyin tətbii də mühüm rol 

oynayır. Çünki bu yaş mərhələsində biliklərin qavranması və məniməsnilməsində 

əyaniliyik şagirdlərin hiss orqanlarına təsiri öyrədiləcək obraz və ya anlayış haqqında 

tam təsəvvürün yaradılmasına kömək edir. Nəticədə qazanılan biliklər daha əsaslı 

olu. Müstəqil müşahidə və təcrübə əsasında şagirdlər qazanıqları bilikləri müəllimdən 

öyərəndiləri biliklərlə müqayisə edir və doğrulununa inanırlar.  

Beləliklə, informatika dərsində əyanilik, o cümlədən kompüter, biliklərin əsaslı 

və möhkəm olmasına, biliklərə marağın artmasına, bilikləri mənimsəmə prosesinin 

asanlaşmasına, diqqətin möhkəmlənməsinə kömək edir.  

İnformatika və riyaziyyat dərslərində psixoloji faktorlardan diqqət mühüm rol 

oynayır. Təlim prosesində müəllimin nitqi, izahı, əl hərəkətləri, mimikası şagirdlərdə 

biliyin qavranılmasına kömək edir. Bu cəhətdən uşaqlarda diqqətin dayanaqlı olması 

vaxtını artırmaq lazımdır. Məsələn, 6-7 yaşlı uşaqlarda diqqətin dayanaqlığı 10-15 

dəqiqə olur. Oyun prosesində diqqətin dayanaqlığı artır. Diqqətin həcmi eyni 

zamanda üç obyekt detalları ilə əhaə edə bilit. Lakin diqqətin bir hadisədən 

(obyektdən) digər hadisəyə keçidi zəif olur. Maraqlı işin icrasında diqqətin sıxlığı 

daha çox olur.  

Mətnin oxunuşunda, riyaziyyatdan məsələnin təhlili və həllində diqqətin 

dayanaqlığı 10 dəqiqədən artıq olmur. Ona görə də aralıq mərhələlərdə oyun, 

kompüterlə iş və möhkəmləndirmə mərhələsi tətbiq olunur. Eyni bir dərsdə eyni bir 

obyektin müxtəlif cəhətlərdən təhlili şagirdlər üçün çətinlik törədir. Ona görə də 

öyrəniləni möhkəmləndirdikdən sonra digər obyekti öyrətmək olar.  

Öyrətmə və ya məhkəmləndirmə prosesində diqqətin həcmi tutumu prinsipinə 

rəayət etmək lazımdır. Şagirdlər eyni bir tapşırığı və ya məsələni həll etməkdə 

çətinlik çəkirlərsə, onda onların fəaliyyət növünü dəyişdirmək lazımdır. Məsələn, 

şifahi çalışmalardan istifadə olunmalıdır. Buraya maraqlı, əyləncəli, məntiqi 

xarakterli məsələlər aid edilə bilər.  

Şagirdlərin yaş və bilik səviyyəsinə uyğun kompüter oyunları da təqdim edilə 

bilər. Tapşırıqları yaxşı icra edən şagirdlərə əlavə tapşırıq verilə bilər.  

Riyaziyyat və informatika öyrədilən anlayışlar “Canlı müşahidədən mücərrəd 

təfəkkürə və ondan da praktikaya” ardıcıllığı əsasında öyrədilir. Deməli, canlı 

müşahidə həm də əyanilik olub, müqayisə üçün zəmin yaradır və anlayış haqqında 

təsəvvürün yaranmasına kömək edir. Dərketmə prosesi: müşahidə, qavrayış, təsəvvür, 

anlayış mərhələlərindən ibarət olub, əsaslı biliyin əldə olunması üçün “praktika” 

mərhələsi zəruridir. Yəni, öyrənilmiş biliyin praktikada tətbiq edilməsi. Beləliklə, 

dərketmə prosesi praktikadan başlayır və son mərhələ olan praktikada öz tətbiqini 

tapır. Məsələn, şagirdlər riyaziyyatdan vurmanın paylama xassəsini öyrənirlər: 

(a+b)c=ac±bc. Bu xassənin tətbiqi onun nə dərəcədə səmərəli olmasını göstərir: 

27·6=(20+7)6=120+42=162 

Göründüyü kimi, cədvəldənkənar vurmanı şagird şifahi şəkildə yerinə yetirdi və 

heç bir texniki vasitədən istifadə etmədi.  

Təsəvvür – dərketmə prosesinin aralıq (əsas) mərhələsi olub, aydınlığı və 

dinamikliyi ilə fərqlənir, anlayışın yaranmasında əsaslı rol oynayır. Təsəvvür həyat 

təcrübəsindən və təfəkkürün inkişafından asılıdır. Təsəvvürün formalaşması sərbəst 

fantaziyadan başlayır və məntiqi təsəvvürə çevrilir; reproduktiv təsəvvürlərdən 

yaradıcı təsəvvürə çevrilir. İnformatika dərslərində təsəvvürün formalaşmasında 

kompüter böyük rol oynayır. Kompüterin elementləri, iş rejimi ilə tanışlıq – 

müşahidə, əyani tanışlıq və məqsədəuyğun detallar və ya iş rejimi haqqında 

təsəvvürlər yaradılır. Məsələn, həndəsi fiqurlar həyatdakı müəyyən obyektlərin 



95 
 

obrazlarıdır. Həmin fiqurla onun uyğun obrazı arasında oxşar cəhətlərin aşkar 

edilməsində həyati təcrübə və təfəkkür mühüm rol oynayır. Təsəvvürün yaranması və 

qavrayışdan asılıdır və məntiqi qavrayış da mühüm rol oynayır. 

Kompüterlə iş prosesində qavrayış tədricən təsəvvürə keçir və buda öz 

növbəsində anlayışın yaranmasına kömək edir. Müəllimin şərhi və onun konkret 

misallarla izahı şagirdlərdə həmin anlayış və ya münasibət haqqında tam təsəvvürün 

yaranmasını təmin edir. Kompüterdə müəyyən əməliyyatların icra edilməsi 

prosesində şagirdlərdə əl, barmaqların motorikası və gözlə hadisələrin, təsvirlərin 

müşahidə edilməsi arasında müəyyən qarşılıqlı uyğunluq əmələ gəlir.  

İnformatika dərslərində də şagirdlərin riyazi, məntiqi təfəkkürün formalaşması 

və inkişaf etdirilməsi aktual olub, fənlərarası əlaqələrin reallaşdırılması da geniş 

tətbiqini tapır. Təlim prosesində əyani-hərəki təfəkkür üstünlük təşkil edir. Bu işdə 

müəllim fəaliyyəti və şagirdlərin nitqinin inkişaf etidirilməsi mühüm rol oynayır. 

Obyekt və ya münasibətlərin xüsusi işarələrlə təsvir edilməsi (modelləşdirilməsi) – 

mücərrəd təfəkkürün inkişafına müsbət təsir edir.  Şagird real obyektdən mücərrəd 

obraza və tərsinə keçməyi öyrənir. Məsələn, II sinifdə verilmiş nümunəyə əsasən 

(yazılış forması, cədvəl şəklində ifadə) uyğun tapşırığı yerinə yetirməyə çalışırlar. İş 

prosesində bu və ya digər priyomlar şagirdlər üçün tədricən aşkar olur. Təqdim 

olunan tapşırıqların sayı 4-dən çox olmalıdır ki, qazanılacaq bilik haqqında tam 

təsəvvür yaransın. Kompleks xarakterli tapşırıqlarda iki və daha çox anlayışlar əhatə 

olunduğundan, şagirdlərin diqqəti yaranır və həmin anlayışları fərqləndirə və öyrənə 

bilmirlər. Hər anlayış haqqında bilik əldə edildikdən (möhkəmləndirdikdən) sonra 

kompleks məzmunlu tapşırıqlardan istifadə etmək olar.  

Anlayışın yaranmasına aid ilk tapşırığı müəllim yazı lövhəsində (elektron 

lövhədə) izah etdikdən və qısa sual-cavab apardıqdan sonra şagirdlərə tapşırıqlar 

verilə bilər. Yazılı icra edilməmiş tapşırıqları müəllim yoxlamalıdır. Çünki yoxlama 

nəticəsi şagirdlərin bilik səviyyəsini aşkar edir.  

İnformatika dərslərində dünyanın mənzərəsi, qavranılması haqqında sistemli 

təsəvvür yaranmalıdır. Təbiət və social hadisələr arasında müxtəlif informasiya 

əlaqələri haqqında sistemli təsəvvürün formalaşması əsasında sistemli təfəkkür 

inkişaf edir [3; s. 89]. 

Sistemli təfəkkürün inkişaf səviyyəsi – informasiyanın operative mal edilməsi 

bacarığı ilə və onun əsasında konkret nəticənin əldə olunması ilə müəyyən olunur.  

Elmi ədəbiyyatda sistemli təfəkkürün inkişaf mərhələləri şagirdlərin yaş 

xüsusiyyətlərinə görə müəyyən edilir [3; s. 93]. 

I mərhələnin məzmununa aid aşağıdakılar daxildir:  

1) kiçikyaşlı məktəbliyə obyektin nə olduğunu və onu necə təsvir etməyi 

öyrətmək lazımdır; 

2) müvafiq informasiya modelini necə yaratmaq olar və modeli tədqiq etmək 

üçün hansı vasitələrdən istifadə etmək olar. 

Bu məqsədlə işin məqsədini konkret ifadə etmək, verilmiş obyekt haqqında 

təsviri informasiyanı vermək lazımdır. Adətən informasiyanın cədvəl şəklində 

təsvirindən daha çox istifadə olunur. Qoyulmuş məqsəddən asılı olaraq, zəruri 

parametrlər cədvələ daxil edilir. Həmin parametrlər kompüter vasitəsilə tədqiq üçün 

baza rolunu oynayır.  

II mərhələdə tədqiq olunan obyekti sadə obyektlər sistemi şəklində göstərmək 

lazımdır. Həmin sadə obyektlər bir-biri ilə qarşılıqlı əlaqədə olmalıdır. Şagirdlərə 

izah etmək lazımdır ki, obyekti nə vaxt sistem şəklində tədqiq etmək olar və nə vaxt 

müstəqil şəkildə tədqiq etmək olar. 

III mərhələdə əsas diqqət kompüterdə modelləşdirməyə yönəlir. Belə ki, aksent 

tədqiqat məqsədi ilə modelləşdirmə texnologiyası arasına qarşılıqlı əlaqəyə 

yönəlməlidir.  

Fənlərarası əlaqəni təmin etmək məqsədi ilə modelləşdirmədə məsələni 

riyaziyyat fənnindən götürmək məqsədəuyğundur. Bu prosesdə həm də şagirdlərdə 

informasiya mədəniyyəti elementləri formalaşır.  

2.5.Riyaziyyat və informatikanın əlaqəli tədrisi xüsusiyyətləri  

(III-IV siniflər) 

2.5.1.Riyaziyyat və informatikanın əlaqəli təlimində şagirdlərin fəaliyyət növləri 

Yeni Təhsil proqramında informatikanın məktəbdə təlimi haqqında deyilir: 

“İnformatika gənc nəslin formalaşmasında müstəsna əhəmiyyət kəsb edərək, şagirdin 

zehni inkişafına kömək edir, məntiqi təfəkkürünü formalaşdırır, mühakimə və 

dərketmə qabiliyyətini yüksəldir. Belə ki, bu fənnin tədrisi prosesində təfəkkür 

əməliyyatlarından analiz, sintez, təsnifetmə, sistemləşdirmə, ümumiləşdirmə və 

konkretləşdirmə geniş tətbiq olunur” [3; s.106]. 

Məktəbdə riyaziyyat təliminin məqsədləri və onların reallaşdırılması yolları 

informatikanın tədrisi məqsədləri və yollarına çox oxşardır. Bu cəhətdən bu iki fənnin 

ibtidai siniflərdə tədrsinin əlaqələndirilməsi, inteqrasiyası təhsil qarşısında duran 

aktual məsələdir.  

İnformatikada tətbiq olunan formallaşdırma, modelləşdirmə, alqoritmləşdirmə 

və proqramlaşdırmanın nəzəri-elmi əsasları bilavasitə riyaziyyatla bağlıdır. Bu da 

riyaziyyat və informatika fənləri tədrisində inteqrasiyanın aktuallığını zəruri etmişdir.  

“İnformatika fənni üzrə məzmun xətti – ümumi təlim nəticələrinin 

reallaşdırılmasını təmin etmək üçün müəyyən edilən əsas məzmunun zəruri tərkib 

hissəsidir və bunlar aşağıdakılardır: 

1. İnformasiya və informasiya prosesləri 

2. Formallaşdırma, modelləşdirmə, alqoritmləşdirmə və proqramlaşdırma 

3. Kompüter informasiya və kommunikasiya texnologiyaları və sistemləri 

4. Cəmiyyətin informasiyalaşdırılması” [3; s. 111] 

“İnformatikanın tədrisində inteqrativ təlim şagirdlərin biliklərinin 

dərinləşdirilməsinə və sistemləşdirilməsinə, yeni assosiativ əlaqələrin yaradılmasına, 

onların həyati bacarıqlarının inkişafına geniş imkanlar açır, peşə hazırlığına 

əhəmiyyətli təsir göstərir” [3; s. 129]. 

I-IV siniflərin riyaziyyat kursunun məzmun xətlərinin reallaşdırılması 

prosesində informatika fənni ilə inteqrasiyanın yaradılması kursun məzmun xətlərinin 

sırf riyazi təbiətli olması ilə izah olunur. Bu cəhətdən biz məktəb təcrübəmizdə bu iki 

fənnin elmi və metodiki məsələlərinin yaxınlığından və oxşarlığından istifadə edirik.  

İnformatikanın tədrisində fənlərarası əlaqələrin yaradılması şagirdlərin bacarıq 

və vərdişlərini zənginləşdirir və sistemləşdirir. Çünki bu prosesdə də şagirdlər riyazi 



98 
 

biliklərindən geniş istifadə edirlər. Təlim prosesində əlaqəli modeldən istifadə 

edilməsi fəndaxili inteqrasiyanın qurulması üçün olduqca mühümdür. 

Riyaziyyat və informatika kursları arasında elmi əsaslar üzrə qurulan əlaqələr 

hər iki kursun bir-birinə təsiri təlimin keyfiyyətinə də böyük təkan göstərir. Deməli, 

bu iki fənn arasında inteqrasiyadan düzgün və metodiki tələblər əsasında istifadə 

olunması – şagirdin ümumi hazırlığını və inkişafını təmin edir.  

Fənlərarası əlaqələr iki aspektdə reallaşdırıla bilər [4;s.  23]: 

1) təlimin məzmunu aspektində 

2) şagirdin fəaliyyəti aspektində 

Məlumdur ki, ibtidai siniflərdə I sinifdən başlayaraq, riyaziyyat dərslərində 

formallaşdırma, modelləşdirmə elementlərindən, II-IV siniflərdə həm də 

alqoritmlərdən, o cümlədən əməllər sırası haqqında iki qayda tətbiq edilir. 

Alqoritmlər isə proqramlaşdırmanın əsasını təşkil edir və yuxarı siniflərdə, 

informatika dərslərində geniş tətbiq olunur.  

Riyaziyyatda alqoritm – səmərəli proses kimi, informatikada isə həmin prosesin 

yazılışı və fəaliyyət modeli nəzərdən keçirilir.  

Ümumiyyətlə, informatikada alqoritmləşdirmə - hər hansı alqoritmik dildə 

alqoritmin alınması və onun formal təsviri kimi başa düşülür. Belə ki, informatikada 

alqoritm kompüterlə icra edilir, ona görə də alqoritmləşdirmənin təlimində alqoritmin 

formal təsvirinə xüsusi diqqət yetirilir. 

Riyaziyyat təlimində isə öyrənilən alqoritmlərin “sintaksis” cəhəti və onların 

struktrunun dəqiq təsvirindən fərqli olaraq, əsas aksent alqoritmlərin tərtib və tətbiq 

edilməsinə yönəldilir. 

Riyaziyyat və informatika fənləri arasında əlaqələri gücləndirmək məqsədi ilə 

alqoritmlərin təlimi yanaşmalarını yaxınlaşdırmaq məqsədilə, modelləşdirmədən 

istifadəyə diqqəti artırmaq lazımdır. 

Riyaziyyat təlimində fənlərarası əlaqələrin reallaşdırılmasında informasiya 

texnologiyaların tətbiqi mühüm rol oynayır. Bu cəhətdən kompüter əvəzolunmaz 

texniki vasitə olmaqla, geniç imkanlara malikdir. Bu imkanlar həmçinin səmərəli 

metodiki yanaşmaları reallaşdırmağa imkan verir. Kompüterin tətbiqi: 

1) təlimin məzmununu zənginləşdirməyə, intensivləşdirməyə imkan verir, 

2) müxtəlif iş rejimlərini, variasiyalı tədris materiallarını tətbiq etməyə imkan 

verir, 

3) təlimin differensiallaşdırılmasını, fərdiləşdirilməsini təmin edir. 

Riyaziyyatla informatikanın əlaqəli tədrisində kompüterin aşağıdakı didaktik 

imkanlarını qeyd etmək olar: 

- tədris materialının tədqiqi prosesində şagirdlərin müstəqil yaradıcı 

fəaliyyətinin imkanlarını genişləndirir, 

- özünənəzarət və özünüyoxlama vərdişlərinin formalaşması, 

- şagirdlərin idraki qabiliyyətlərinin inkişaf etdirilməsi, 

-inteqrasiyalı təlimin təmin edilməsi, 

- şagirdlərdə motivasiya bacarığının gücləndirilməsi. 

Kompüter texniki vasitə olmaqla yanaşı, 

- tədris informasiyası mənbəyi kimi,  

- əyani vasitə kimi funksiyaları icra edə bilər. 

İnformasiya texnologiyaların tətbiqilə riyaziyyat təlimində şagirdlərin fəaliyyət 

növlərini nəzərdən keçirək. 

1. Yeni biliyin verilməsi mərhələsində informasiya texnologiyaların tətbiqi 

şagirdlərin təlimə marağını artırır, onların psixi prosesləri: qavrayış, diqqət, yadda, 

təfəkkürü fəallaşır, idraki maraqlar artır. Xüsusən görmə analizatorları 

informasiyanın 80%-ə qədərini qəbul edir.  

İnformasiya texnologiyaların tətbiq olunduğu riyaziyyat dərslərinin didaktik 

əhəmiyyəti, dəyəri daha da artır.  

Kompüterdən istifadə etməklə yeni dərsin izahı prosesində təlimin 

səmərələşdirilməsinə imkan yaranır. Çünki kompüterin funksiyalı tətbiqi (tədris 

materialının məzmunu, əyani vasitələr, prosesin dinamikada verilməsi və s.) təlimin 

səmərəsini xeyli artırır.  

Məsələ məzmununun modelləşdirilməsi, kəmiyyətlər arasındakı miqdari 

münasibətlərin əyaniləşdirlməsi, həmin alqoritmlərin əyaniləşdirilməsi, həllin 

alqoritminin tərtib edilməsi – bütün bunlar şagirdlərin gözü qarşısında baş verir. 

Həndəs fiqurların xassələrin əyani çertyojlar əsasında şərhi, sadə həndəsi qurmaların 

icra edilməsi, şagirdləri yeni riyazi (həndəsi) təklifləri aşkar etməyə yönəldir.  

2. Yeni biliklərin möhkəmləndirilməsi. Məsələn, kəmiyyətin düz mütənasib 

hissələrə bölünməsinə aid nəzəri şərh verildikdən sonra, kompüterdə düz mütənasib 

bölməyə aid məsələ həlli təqdim olunur və həmin tipdən üç variantda məsələlər 

verilir və nümunəyə əsasən şagirdlər həmin məsələləri həll etməlidir.  

Bundan sonra düzbucaqlının tərəfləri ilə sahəsi arasında funksional asılılığın 

araşdırılması tapşırıq kimi verilir. Şagirdlər bu tipli məsələnin həllində induktiv ve 

deduktiv yanaşmalardan istifadə edə bilərlər (müəllimin göstərişi ilə). 

3. Şagirdlərin bilik, bacarıq və vərdişlərinin kompüterin tətbiqilə testlər 

vasitəsilə yoxlanması. 

Təqdim olunan məsələlərin üç variantda cavabları verilir. Şagird məsələni 

məlum alqoritm əsasında həll etməklə düzgün cavabı müəyyən edir və bundan sonra 

məsələnin tərs məsələsini qurur və cavabını tapır.  

4. Şagirdlərin layihələşdirmə  fəaliyyətinin reallaşdırılması. 

Təlim prosesində şagirdlər layihələndirməyə aid praktik işləri yerinə yetirməklə, 

bacarıq və vərdişlər qazanırlar. Tapşırıqlar dərslikdən və müəllimin təqdim etdiyi 

çalışmalardan ola bilər. Bu zaman şagirdlərin idraki maraqlarını gücləndirmək, 

müstəqil işləmək, təşəbbüskarlıq keyfiyyətləri və motivasiya imkanlarını artırmaq 

üçün situasiya yaranır.  

Layihələndirmə işinin məzmununa: təhlil, müqayisə, ümumiləşdirmə aparılması; 

şagirdlərin riyazi terminlərlə tanış edilməsi; şagirdlərin riyazi nitqinin inkişaf 

etdirilməsi; kəmiyyətlərin ölçülməsi və funksional asılılıq ideyasının aşkar edimləsi 

və s. daxil edilə bilər. Lahiyələndirməyə aid iş prosesində kompüterdən, riyazi 

cədvəllərdən, model və sxemlərdən istifadə edilə bilər. III-IV siniflərdə fənlərarası 

inteqrasiyanı reallaşdırmaq üçün işin məzmununa aşağıdakı tapşırıqları daxil etmək 

olar: 

- informasiyaların məzmunu, 

- informasiyaların təsviri, 

- informasiyanın ötürülməsi vasitələri və üsulları [3; s. 134]. 

İbtidai siniflərdə riyaziyyat təliminə aid şagirdlərin fəaliyyət xətləri aşağıdakı 

məzmunda müəyyən edilmişdir [3;s. 61]: 

- problemin həlli, 

- mühakiməyürütmə və isbatetmə, 

- əlaqələndirmə, 

- ünsiyyətqurma, 

- təqdimetmə. 

Fəaliyyət xətləri riyaziyyatdan məzmun xətləri ilə bilavasitə əlaqədardır. Çünki 

məzmun xətləri üzrə əldə edilən bilik və bacarıqlar əsasında fəaliyyət xətləri 

reallaşdırılır.  

İndi ibtidai siniflərdə informatika təliminə aid şagirdlərin fəaliyyət xətləri 

məzmununu nəzərdən keçirək: 

- problemin həlli, 

- mühakiməyürütmə və əsaslandırma, 

-informasiya mübadiləsi və məsləhətləşmə, 

- tədqiqetmə və tətbiqetmə, 

- təqdimetmə [3; s. 117]. 

Riyaziyyatdan və informatikadan şagirdlərin fəaliyyət xətlərini müqayisə 

etdikdə, görünür ki, fəaliyyət xətlərinin bəziləri formaca fərqlənsələr də, mahiyyət 

eynidir. Bu da fənlərarası inteqrasiyanın reallaşdırılması daha səmərəli edir. Çünki 

hər iki halda təlim prosesi olub, fənlərin məzmunu və strukturunda, tətbiq olunan 

vasitələrdə oxşar obyektlər çoxdur.  

“Ümumiyyətlə, inteqrasiya dedikdə - təlim prosesində şagirdlərin təfəkküründə 

ətraf aləmin tam və vahid obrazını formalaşdırmaq üçün təlimin məzmun 

komponentlərinin struktur əlaqələr əsasında sistemləşdirilməsi başa düşülür” [3;s. 

83]. 

2.5.2.Riyaziyyatın informatika ilə əlaqəli təlimində məzmun xətlərinin 

əlaqələndirilməsi 

Həyatın müasir inkişaf sürəti ümumtəhsil məktəbləri qarşısında, ibtidai 

məktəbdə təhsil sistemi qarşısında qoyulan vəzifələrin yerinə yetirilməsini zəruri edir. 

Harmonik inkişaf etmiş şəxsiyyətin tərbiyə olunması müasir elmi-texniki inkişaf 

prosesində müxtəlif əmək sahələrində səmərəli fəaliyyət göstərə bilsin.  

Təhsil sahəsi əqli əmək sahəsi olmaqla, öyrədən və öyrənənlərdən sistematik iş 

sisteminin tətbiqini tələb edir. Müasir həyatda kompüter texnologiyaları çox geniş 

miqyasda tətbiq olunur. Bu da ümumtəhsil məktəbləri şagirdlərinin həyata 

hazırlanması işi məzmununda yeni metodika və müasir texnologiyaların tətbiqini 

zəruri etmişdir. Məktəb təhsilinin səmərəli olması həm də tədris olunan fənlər 

arasındakı inteqrasiyanı reallaşdırmaqla yersiz təkrarlara yol verilməməsini həyata 

keçirməkdən ibarətdir. Məktəb təcrübəsində riyaziyyat və informatika fənlər arasında 

elmi inteqrasiya olduğundan, həmin fənlərin tədrisi prosesini faydalı və səmərəli 

etmək məqsədilə mövcud əlaqələrdən istifadə etmək lazımdır. Çünki hər iki fənnin 

tədrisi şagirdlərin intellektual səviyyələrinin inkişaf etdirilməsindən ibarətdir. İbtidai 

sinif şagirdlərinin məntiqi təfəkkürünün formalaşdırılması və inkişaf etdirilməsi bir 

tədris fənni kimi təkcə riyaziyyatın deyil, həm də informatika fənninin vəzifəsidir. 

Təlim prosesində müasir pedaqoji texnologiyaların tətbiq edilməsi – təhsil 

qarşısındakı vəzifələrin həyata keçirilməsini sürətləndirir və səmərəli edir:  

- uşaqlarda kompüter texnologiyalarına həvəsi artırır; çünki təbii olaraq, onlarda 

əyani-texniki vasitələrə böyük maraq vardır; 

- uşaqlarda hələ erkən yaşlarda “dünyanın mənzərəsi” – təsəvvürləri yaranır.  

İbtidai siniflərdə təhsilin məzmunu imkan verir ki, uşaqlar ətraf aləm haqqında 

mənzərəni təsəvvür edir, müxtəlif obyekt və hadisələr arasındakı müxtəlif əlaqələri 

dərk edir, eyni bir cismi, əşyanı müxtəlif cəhətlərdən öyrənməyi bacarırlar. Təlim 

prosesində şagirdlər tədris fənləri arasındakı əlaqələri, oxşar və fərqli cəhətləri ayırd 

etməyə başlayırlar. Bu, əsasən riyaziyyat və informatika fənlərində daha oxşar 

görünür. Belə ki, bir sıra riyazi anlayışlar həm də informatika kursunda tətbiq olunur 

və şagirdlərdə təşəbbüskarlıq, müstəqil idraki fəaliyyət və s. kimi xüsusiyyətlər aşkar 

edilir.  

Azərbaycan Respublikasının Təhsil İslahatında (1999-cu il) fənlərarası əlaqələrə 

xüsusi diqqət yetirilmişdir. Təhsil proqramında inteqrasiyanın aşağıdakı növləri 

xüsusi qeyd olunmuşdur: 

a) fəndaxili inteqrasiya, 

b) fənlərarası inteqrasiya (əlaqə). 

İbtidai siniflərdə riyaziyyatdan fəndaxili inteqrasiya spiralvari struktura malik 

olmaqla, konsentriklik prinsipinə əsaslanır [3; 84]. Belə inteqrasiya (əlaqə) üfuqi və 

şaquli ola bilər.  

Üfuqi inteqrasiya varisliyi təmin etməklə, riyaziyyatdan (və ya informatikadan) 

məzmun xətlərini əlaqələndirir və müəyyən tədris vahidləri ilə məzmun standartlarını 

ifadə edir.  

Şaqüli inteqrasiya sinifdən sinfə tədricən dərinləşən və genişlənən məzmun 

xətləri arasında varisliyi təmin edir.  

“Fənlərarası inteqrasiya bir neçə fənnin əhatə etdiyi ortaq anlayış, bilik və 

bacarıqların sintezi olmaqla bir fənnə aid anlayışların və metodların digər bir fənnin 

öyrənilməsində istifadəsini nəzərdə tutur” [3;s. 84].  

İbtidai siniflərin riyaziyyat kursunda alqoritmlər, o cümlədən mötərizəsiz və 

mötərizəli ədədi ifadələrdə hesab əməllərinin icra ardıcıllığı mühüm yer turur.  

Alqoritm və model anlayışları bir-birilə əlaqədardır. Model-riyaziyyatda hər 

hansı obyekti tədqiq etmək üçün onun zəruri əlamətlərini əks etdirən hər hansı obraz 

kimi başa düşülür. Məsələ məzmununun əyani təsviri, məsələnin tənlik və ya 

bərabərsizlik şəklində həlli də modelə aiddir. Deməli, riyaziyyatda, alqoritm səmərəli 

prosesi ifadə edir; informatikada isə alqoritm  - müəyyən prosesin fəaliyyət modelinin 

yazılışı, təsviridir.  

Formallaşdırma bir anlayış kimi riyaziyyata aid olsa da, informatikada tez-tez 

tətbiq olunur. Həqiqətən, alqoritmləşdirmə müəyyən dildə alqoritmin alınması prosesi 

və onun formal təsviri kimi nəzərdə tutulur. İnformatikada alqoritmlər kompüterdə 

icra edilir.  

İbtidai siniflərin riyaziyyat və informatika kurslarında alqoritmlərin sintaksis 

cəhətədn öyrənilməsi də məqsədəuyğundur.  

Riyazi alqoritmlərin strukturunun təsviri riyazi məsələlər həlli prosesində 

şagirdin öz fəaliyyətini aydın dərk etməsinə imkan verir.  

Alqoritmlərin sintaksis cəhətdən öyrənilməsi riyaziyyatda və informatikada 

yanaşmaların yaxınlaşdırılmasına xidmət edir.  

Riyazi və digər anlayışların formalaşdırılması və inkişaf etdirilməsində 

tədqiqatçı psixoloqların Qalperin-Talızina prinsipi təfəkkür əməliyyatların mərhələlər 

üzrə formalaşdırılması (analiz, sintez, müqayisə, ümumiləşdirmə, mücərrədləşdirmə, 

təsnifetmə) - informatika dərslərində də müvəffəqiyyətlə tətbiq olunur. Çünki bu fənn 

təfəkkür əməliyyatların formalaşdırılmasında mühüm imkanlara malikdir. 

İnformasiya-kommunikasiya texnologiyalarının tətbiqi – real obyektlərdən onların 

modellərinə, mücərrədliyə keçməyə imkan verir.  

Real proseslərin modelləşdirilməsi və nümayişi - kiçikyaşlı məktəblilərdə 

yaradıcı qabiliyyətin, fantaziyanın təxəyyülün inkişaf etidirilməsinə, simvol və 

çertyojlar dilində real obyekt və hadisələri təsviretmə bacarıqlarını formalaşdırır.  

Kiçikyaşlı məktəblilərin intellektual inkişafı ilk növbədə təlim prosesində 

materialın məzmunundan (o cümlədən, riyaziyyat və informatika fənləri üzrə) çox 

asılıdır.  

İbtidai siniflərdə informatikanın hazırlıq kursu təliminin məqsədləri aşağıdakı 

kimi müəyyən edilmişdir: 

- kompüter savadı başlanğıcının formalaşdırılması, 

- məntiqi təfəkkürün formalaşdırılması və inkişaf etidirlməsi, 

- məsələ həlli təlimi prosesində alqoritmlik vərdişlərin inkişaf etdirilməsi. 

Məlumdur ki, təlim prosesində mühüm inkişafetdirici faktorlardan biri psixoloji 

proseslər aspektidir. Məsələn, refleksiya – alqoritmik təfəkkür tərzini inkişaf 

etdirmək üçün mühüm əhəmiyyət kəsb edir, əsas rol oynayır. Məhz bu aspekti 

riyaziyyatın informatika ilə əlaqəli tədrisində nəzərə almaq lazımdır. İbtidai siniflərdə 

İKT-nin tətbiqi ilə əlaqədar informatikadan təlimin təşkili formalarından aşağıdakı 

növlərini tətbiq etmək olar: 



105 
 

- diaqloq, 

- qruplarla iş, 

- oyun xarakterli çalışmalar, 

- maraqlı informasiya dəqiqələri, 

- evristik yanaşma. 

Bu formaların tətbiqi şagirdlərdə hansı bilik, bacarıq və vərdişlərin 

formalaşdırılmasını nəzərdə tutur? İbtidai siniflərdə informatikanın tədrisi aşağıdakı 

məzmun nəticələrinə gətirib çıxarılmalıdır: 

- məqsədi müəyyənetmə bacarığı və ona nail olmaq, 

- situasiyaya uyğunlaşma və onunla münasibət  qurmaq bacarığı, 

- ətraf mühitdə oriyentasiyanı müəyyən etmək, 

- bilikləri müstəqil əldə etmək və tətbiq etməyi bacarmaq. 

Təhsil islahatına əsasən yeni təlim nəticələrinə təkcə tədris fənni üzrə deyil, həm 

də şəxsiyyətyönümlü nəticələr daxildir [3;s.8]. Çünki həyatın inkişafı məktəb 

qarşısında yeni vəzifələrin qoyulmasını zəruri edir.  

Riyaziyyat və informatika kursları ortaq anlayışlara malik olduğundan 

fənlərarası əlaqələrin reallaşdırılması üçün aşağıdakı məzmunda ümumi suallar 

sistemini müəyyən etmək olar: 

- mən informatika dərslərində nəyi öyrənmişəm? 

- informatika bilikləri mənimsəmək üçün riyazi biliklər mənə kömək edirmi? 

- informatika kursunda hansı riyazi anlayışlardan istifadə olunur? 

- hər hansı riyazi təklif (xassə, qayda) informatikada tətbiq olunurmu? 

Bu xarakterli sualların sayını riyaziyyat və informatika kurslarındakı sanki ortaq 

elementlərə malik mövzular əsasında artırmaq olar. 

III-IV siniflərdə informatika ilə riyaziyyatın əlaqəli tədrisini məsələ həlli 

prosesində də reallaşdırmaq olar. Məsələn, sinifdə həll edilən məsələyə oxşar 

məsələnin tərtib edilməsi, verilən tipə görə məsələnin tərtib edilməsi, məsələ mətninə 

görə onun tipinin müəyyən edilməsi və s.  

Hadisələrin və ya hadisələrin ehtimalının təhlilinə aid tapşırıqların məzmununda 

aşkar görünür ki, bu məzmunda tapşırıqlar riyaziyyat və informatika dərslərində 

“eynihüquqlu” xarakter daşıyır. Buraya aşağıdalə məzmunda çalışmaları da əlavə 

etmək olar: 

Verilmiş mənbələrə görə informasiyanın əldə edilməsi 

1) riyazi məzmunlu cədvəllərdən informasiyanın əldə edilməsi, 

2) riyazi model, sxem və illustrative materialdan infromasiyanın əldə edilməsi. 

Şagirdlərin hər iki fənnə aid yaradıcı bacarığını formalaşdırmaq üçün ümumi 

xarakterli tapşırıqlarda həmin fənlər arasındakı əlaqələrin aşkar edilməsinə aid 

olmalıdır. Məlumdur ki, informatika kursunun aparıcı anlayışları: alqoritm və 

alqoritmləşdirmə, model və modelləşdirmə, formallaşdırma – öz başlanğıclarını 

riyaziyyatdan götürmüşlər. Bu anlayışlar bilavasitə məntiqlə və təfəkkür 

əməliyyatları ilə bağlı olduğundan, məntiq qanunlarına əsaslanır.  

Anlayışların formalaşması (formalaşdırılması) – təfəkkür forması kimi 

şagirdlərin idrak fəaliyyətinin əsasını təşkil edir.  

İnformatika dərslərində şagirdlər obyekt və anlayışlarla tanış edilərkən, bu 

fəaliyyətin məzmununa aşağıdakılar daxil olur: 

- anlayışın və ya obyektin mühüm əlamətlərinin ayırd edilməsi, 

- anlayışın (obyektin) dərk olunması, 

- obyektin və ya anlayışın tərifinin mənimsənilməsi, 

- anlayışa aid simvollardan (simvoldan) istifadə olunması, 

- anlayışın xassələrinin müəyyən edilməsi, 

- anlayışların cins-növ əlaqələri və təsnifi, 

- anlayışın tətbiqi. 

Yuxarıda sadalanan fəaliyyət növlərini hər iki fənn üçün ortaq olan və ortaq 

olmayan anlayışlara tətbiq etmək lazımdır.  

İnformatikanın hazırlıq kursunun spesifik xüsusiyyətləri təlim prosesində özünü 

göstərir. Belə ki, yeni anlayış təsəvvür səviyyəsində təqdim olunur və məzmunu ilə 

şagirdlər tanış edilir.  

Metodik ədəbiyyatda informatika anlayışlarının öyrədilməsi prosesinə müəyyən 

tələblər irəli sürülür: 

1) tədris material şagirdin subyektiv təcrübəsini və əvvəlki təlim təcrübəsini 

aşkar olunmasını təmin etməlidir, 

2) dərslikdəki biliyin şərhi hər bir şagirdin şəxsi təcrübəsinin məzmununun aşkar 

olunmasına yönəlməlidir, 

3) veriləcək biliyin elmi məzmunu ilə şagirdin şəxsi təcrübəsinin 

uyğunlaşdırılması zəruridir, 

4) tapşırığın seçilməsi mümkünlüyü təmin edilməlidir, 

5) təlimin məzmununa tədris əməliyyatlarının yerinə yetirilməsi priyomlarına 

dair biliklər daxil edilməlidir, 

6) təhsil prosesində şagirdin fəaliyyətinə nəzarət və onun qiymətləndirilməsi 

təmin olunmalıdır [94;s. 37]. 

III FƏSİL.  RİYAZİYYATIN İNFORMATİKA İLƏ ƏLAQƏLİ 

TƏDRİSİNİN REALLAŞDIRILMASI (III-IV SİNİFLƏR) 

3.1.İKT texnologiyalarından riyaziyyat dərslərində istifadə (III-IV siniflər). 

Layihələr metodunun tətbiqi. 

Müasir həyatda, təkcə təhsildə deyil, istehsalatın bütün sahələrində İKT 

texnologiyalarından istifadə olunur. Bu, onu göstərir ki, təhsilin başlanğıc 

mərhələsindən etibarən, informasiya kommunikasiya texnologiyalarından istifadə 

nəinki zəruridir, hətta təhsil prosesinin tərkib hissəsini təşkil edir. Məktəbdə təhsilin 

aparıcı subyektləri: müəllim və şagirdin qarşılıqlı və əlaqəli fəaliyyəti bu prosesin 

mahiyyətini təşkil edir. Çünki cəmiyyətin inkişafı məhz bu mərhələdən başlayır və 

ondan asılıdır. Lakin bu prosesdə müəllim idarəedici, bələdçi kimi funksiyaları icra 

etsə də, o, aparıcı simadır. Müəllim hər bir dərsə qabaqcadan hazırlaşır və onu sinifdə 

reallaşdırmalıdır. Çünki dərsdə müəllim elmi, metodiki, psixoloji cəhətləri nəzərə 

almalı və onları əlaqələndirməyi bacarmalıdır. Dərsin müvəffəqiyyətli olması bu 

aspektlərdən asılıdır.  

Müəllim bir şəxsiyyət kimi pedaqoji ustalığa malik olmaqla, məqsədinə nail 

olur. Çünki müəllimin dərsdə başlıca vəzifəsi – təkcə müəyyən bilikləri şagirdlərə 

çatdırmaq deyil, şagirdlərdə dərsə həvəs, yaradıcılıq ehtirası, tərbiyə məsələlərinə 

maraq göstərmək kimi keyfiyyətlər aşılamalıdır.  

Şagirddə dərsə maraq – motivasiya mərhələsində yaranmalı və müəllimin 

təqdim etdiyi tədris materialı, müvafiq çalışmalar da həmin marağı 

genişləndirməlidir.  

Müasir dərsin əsas xüsusiyyətlərindən biri – şagirdləri müstəqil idraki fəaliyyətə 

cəlb etməkdən: təhlil və ümumiləşdirmə aparma, nəticə çıxarma kimi fəaliyyət 

növləri ilə onların yaradıcı qabiliyyətini formalaşdırır və inkişaf etdirir.  

Deməli, dərsdə müəllimin fəaliyyətini səmərəli edən – onun dərsdə təqdim 

etdiyi informasiya və onun şagirdlərə çatdırılması vasitələrindən asılıdır. Bu da 

şagirdlərin ümumi inkişafına böyük təsir göstərir. Çünki riyaziyyat dərslərində 

informasiya texnologiyalarından istifadə olunması – dərsliyin imkanlarından da çox 

əhəmiyyət kəsb edir. İnformatika fənni tədrisində mühüm vasitə olan kompüter 

şagirdlərin özünüdərk etməsində, müstəqil və fərdi fəaliyyət göstərməsində mühüm 

rol oynayır.  

Əslində dərsdə kompüterin tətbiqi iki cəhətə xidmət edir:  

1) şagirdlərin intellektual imkanlarını artırır, 

2) kompüter vasitəsilə informasiyanın alınması və ondan istifadə edilməsi. 

Təhsil prosesində İKT-dən istifadənin aşağıdakı variantları tətbiq oluna bilər: 

1. Sinifdəki kompüterdən həm də “elektron lövhə” kimi (şəkillərin nümayişi, 

təcrübələrin ekran nümayişi, virutal ekskursiyaların təşkili və s.) istifadə olunması. 

2. Şagirdlər kompüterdən layihələrinin müdafiəsində (şərhində) istifadə edirlər.  

Sinifdə kompüterlərin sayı çox olduqda şagirdlər həmin kompüterlərdən 

laborator işləri, testlər, məşqetdirici çalışmalarda istifadə edirlər.  

Riyaziyyat və informatika dərsləri inteqrativ şəkildə keçirilirsə, onda aşağıdakı 

məsələlər həll edilə bilər: fərdi kompüter vasitəsilə cədvəl, sxem hazırlanması, 

oyunlar keçirmək və s. olar.  

Riyaziyyat dərsində informatikaya aid mövzuların  əlaqəli şəkildə şərhi zamanı 

ən münasib təlim metodları və texnologiyalarından istifadə oluna bilər.  

Məlumdur ki, “pedaqoji texnologiyalar” ümumi olub, informasiya 

kommunikasiya texnologiyaları da öz tərkibinə alır. Çünki “informasiya 

texnologiyaları” adı altında elektron vasitələrlə informasiyanın toplanması, emalı, 

təqdim edilməsi və istifadə olunması prosesləri başa düşülür.  

İKT vasitəsilə pedaqoji texnologiyaların reallaşdırılmasına dair aparılan 

tədqiqatlarla aşağıdakı didaktik prinsiplər müəyyən edilmişdir (A.V.Dvoretskaya, 

Q.K.Selevko, K.Q.Kreçatnikov): 

- adaptasiya prinsipi, 

- interaktivlik prinsipi, 

- fərdilik prinsipi [51;s. 28]. 

Adaptasiya prinsipi müxtəlif səviyyələrdə (baza və profil) reallaşdırmaq olar. Bu 

zaman əyanilikdən və tədris materialının differensiasiyasından istifadə etmək olar.  

İnteraktivlik prinsipi – istifadəçi ilə kompüterin dialoqu şəklində müxtəlif 

səviyyələrdə reallaşdırıla bilər.  

Fərdilik prinsipi – şagirdlərə müstəqil işin differensiasiyalı şəkildə verilməsini 

nəzərdə tutur. Şagirdlərin tədris fəallığı artmaqla, mənimsəmə keyfiyyəti yüksəlir.  

İnformasiya texnologiyaları mühit və komponentlərlə xarakterizə olunur.  

Buna aşağıdakılar daxildir: 

- texniki vasitələr, 

- proqram vasitələri, 

- predmet vasitələr (elmi, texniki və bilik), 

- metodiki vasitələr (göstərişlər, istifadə qaydaları, qiymətləndirmə və s.). 

Riyaziyyat dərslərində informasiya texnologiyaları ilk növbədə şagirdlərin 

kommunikativ bacarıqlarının formalaşdırılması və inkişaf etdirilməsinə yönəlmişdir.  

Kompüter texnologiyası vaxta qənaət etməyə, motivasiyanı gücləndirməyə, 

şagirdlərin biliklərini hərtərəfli və kompleks şəkildə yoxlamağa, dərsə marağı 

artırmağa imkan verir.  

İnformasiya texnologiyaları tətbiq olunan müxtəlif dərs növləri mövcuddur: 

- mühazirə - dərs, 

- məsələ həllinə aid dərs, 

- yeni mövzunun şərhi dərsi, 

- inteqrativ dərs (riyaziyyat-informatika, riyaziyyat-ana dili və s.) 

Biz təcrübədə yəqin etmişik ki, ən yaxşı inteqrativ dərs – riyaziyyat və 

informatika dərsidir. Bu dərsdə yeni anlayışın daxil edilməsi, model və 

modellləşdirmənin tətbiqi, bacarıq və vərdişlərin yaradılması, qiymətləndirmə.  

Müasir təhsildə layihələr metodunun tətbiqi 

Təhsil sisteminin ciddi mərkəzləşmiş formasının qismən dağılması (bu sistem 

ancaq dövlət sifarişlərinə xidmət edirdi) – yeni metodların, yaradıcı təşəbbüslərin 

meydana gəlməsinə səbəb olmuşdur. Pedaqoqlar, alim-metodistlər müstəqil şəkildə 

peşə ilə əlaqədar problemlər qoyur, onların məqsəd və vəzifələrini müəyyən etməyə 

çalışırlar. Deməli, təlimdə layihələr metodunun tətbiqi məsələləri şərh olunmalı idi. 

Məhz buna görə də Təhsil proqramında təhsilin keyfiyyəti parametrləri siyahısına 

layihələndirmə bacarığı da daxil edilmişdir. Tədris layihələri təhsilə aid olub, 

müəllimləri və şagirdləri müvafiq layihələr tərtib etmək məsələləri ilə tanış etmə 

zərurəti yaranmışdır. Son vaxtlar məhz bu cəhəti nəzərə alaraq, təlimdə layihələr 

metodu deyilən bir anlayışın tətbiqi məsələsi kütləvi xarakter almaqdadır. Şagirdlər 

təlim prosesində layihələndirməyə aid praktik işləri yerinə yetirmək lə, bacarıq və 

vərdişlər qazanırlar. Müvafiq tapşırıqların bir qismi dərslikdən (məslən, riyaziyyat 

dərsliyindən), bir qismi də müəllimin köməyi ilə şagirdlər tərəfindən tərtib edilə bilər. 

Layihələndirməyə aid iş prosesində şagirdlər müxtəlif həyati situasiuyalarda həm də 

müəyyən çətinliklərlə qarşılaşır və onları dəf etmək yollarını və vasitələrini axtarmalı 

olurlar. Nəticədə şagirdlər yeni bilik, bacarıq qazanır və qarşıya qoyulmuş məqsədə 

nail olurlar.  

Şagirdlərin layihələndirmə fəaliyyətini təşkil edən müəllim onlaırn idraki 

maraqlarını gücləndirməklə müstəqil işləmə, təşəbbüskarlıq kimi keyfiyyətlərini 

artırır. Bu tipli dərsdə müəllimin çox funksiyalı fəaliyyəti aşkar olur.  

Məlumdur ki, şagirdlərin dərsdə sərbəstlik fəaliyyəti onların: 

- yaş və fərdi xüsusiyyətlərdən, 

- həyat təcrübəsindən, 

- layihə mövzusunun çətin və ya mürəkkəblik dərəcəsindən, 

- kollektivçilik xarakterlərindən asılıdır. 

Layihələr metodunun tətbiqi və ya şagirdlərin layihələşdirmə fəaliyyəti hansı 

didaktik funksiyalara malikdir: 

1. Refleksiv bacarıqların yaranması. Yəni məsələnin həlli üçün hansı biliklər 

zəruridir.  

2. Axtarış (tədqiqatçılıq) bacarığı yəni şagird müstəqil surətdə zəruri olan 

informasiyanı əldə etməyə çalışır və bu işdə müəllimin və kitabın köməyindən 

istifadə edir, hipotez irəli sürür, səbəb-nəticə əlaqələrini müəyyən edir.  

3. Qiymətləndirmə bacarığı. 

4. Birgə əməkdaşlıq şəraitində işin icra edilməsi. 

5. Menecer bacarığı və vərdişlərinin formalaşması (layihə tərtibi, prosesin 

ardıcıllığının proqnozlaşdırılması, şəxsi fəaliyyətin təhlil olunması). 

6. Kommunikativ bacarıqlar: diaqloqa girişmək, suallar vermək, müəyyən 

məsələni müzakirə etmək, müsahibə vermək və s.  

7. Təqdimetmə bacarığı və vərdişləri: monoloji nitq, artistlik bacarığı çıxışda 

müxtəlif əyani vasitələrdən istifadə etmə, ortaya çıxan suallara cavab vermə bacarığı.  

Layihələndirmə də əsas məsələ - məhsulun formasının seçilməsidir. İşin 

maraqlı, təqdimat üçün layiqli, tətbiqolunmağa yararlı olması – irəli sürülən 

obyektdən (məzmundan) asılıdır. Layihələndirmə fəaliyyətinin təşviq formaları: 

sərgi, qəzet, fəaliyyət göstərən firma, jurnal, oyun, kolleksiya, məktub, təkliflər 

paketi, bayram nəşr olunma, bələdçi, illüstrativ maerial, məlumat kitabçası, məqalə, 

ssenari, tədris vəsaiti, ekskursiya.  

Layihənin  təqdimat forması da mühüm rol oynayır. Çünki, belə formaların sayı 

məhduddur. On görə də bu işdə səriştəlilik nümayiş etdirmək lazımdır.  

Layihə işinin pasportu 

Layihənin adı: 

Layihənin rəhbəri: 

Tədris fənləri: 

Şagirdləri: IVasinfi 

Layihənin növü: informasiyalı, yaradıcı, qısa müddətli 

Layihənin məqsədi: “...” mövzuda yaradıcı iş hazırlamaq 

Layihənin vəzifələri: 

1. Yığılmış materialın müqayisə edilməsi və ümumiləşdirilməsi bacarıqlarının 

inkişaf etdirilməsi 

2. Şagirdlərin riyazi nitqinin inkişaf etdirilməsi 

3. Riyaziyyat tarixinə marağın artırılması  

Layihəyə aid suallar 

1. İnsan neçə növ nitqdən istifadə edir? 

2. Riyazi nitq adi nitqdən nə ilə fərqlənir? 

3. Model nədir? 

4. Riyazi nitqdə hansı modellər iştirak edir?  

Təchizat: Kompüter. Riyazi cədvəllər, sxemlər, illüstrasiyalar 

Annotasiya: Layihənin yaradılması ideyası – şagirdlərin riyazi nitqinin inkişaf 

etdirilməsi, modelləşdirmə elementləri ilə tanış edilməsi. 

Layihələrin təsnifi 

Layihələr təlim prosesində şagirdlərin nəzəri biliklərini artırmaq, praktik bacarıq 

və vərdişlərini formalaşdırmaq, inkişaf etdirmək üçün təlim metodu, tılimin vasitəsi, 

təlimin təşkili forması kimi funksiyaları daşıya bilər. bu cəhətdən layihələri aşağıdakı 

kimi təsnif etmək olar: 

1. Şagirdlərin fəaliyyəti ilə bağlı olan layihələr: 

1) praktik oriyentasiyalı layihələr 

2) tədqiqat xarakterli layihələr 

3) informasiyalı layihələr 

4) yaradıcı xarakterli layihələr 

5) səhnələşdirilmiş layihələr 

2. Fənnin məzmununa aid layihələr: 

1) mono layihələr 

2) fənlərarası əlaqəyə aid layihələr 

3. Davametmə müddətinə aid layihələr: 

1) mini layihələr  

2) qısa müddətli layihələr 

3) həftəlik layihələr 

4) illik layihələr 

Ədədi və ya həndəsi fiqurlara aid oyunlardan layihə kimi istifadə oluna bilər.  

Layihələr metodunun tətbiqi ilə əlaqədar aşağıdakıları qeyd etmək olar:  

Layihələri iki qrupa ayırmaq olar: 

1. İnformatikanın müəyyən mövzularını öyrənmək məqsədilə dərsdə yaradılan 

layihələr. Bu zaman bütün şagirdlər işə cəlb olunur. Kompüter arxasında oturan hər 

bir (iki) şagird layihənin öz variantını yaradır və bu iş müəllimin nəzarəti altında olur. 

Başqa fənlərlə qarşılıqlı əlaqə motivasiyası qurulmuş mövzular əsasında yaradılır. 

Layihə üzərində iş uzun çəkərsə, onda arada fasilə verilir və bacarıq və vərdişlərin 

möhkəmləndirilməsi icra edilir.  

Layihələr dərsdə və dərsdənkənar vaxtda yaradıla bilər və burada tək-tək 

şagirdlər və ya şagirdlər qrupu iştirak edə bilər. Proqram materialını yaxşı 

mənimsəyən şagirdləri layihə işinə cəlb etmək lazımdır. Həmin şagirdlər fərdi 

qaydada təşəbbüskarlıq göstərirlər. Yaradılan layihə şagird yaradıcılığı elementləri və 

orijinallığı ilə seçilir.  

Fənlərarası qarşılıqı əlaqə dedikdə - ümumriyazi və tətbiətşünaslıq elmləri və ya 

fənləri blokunun informasiya münasibəti başa düşülür. Eyni zamanda ümumpeşə 

fənləri (statistika, iqtisadiyyat, iqtisadiyyatın tədqiqinin riyazi metodları iqtisadi 

sistemlərin riyazi modelləşdirilməsi nəzərdə tutulur. Fənlərin bir-birinə qarşılıqlı 

təsiri – biri digərini şərtləndirməsi və fənlərin sistemli inteqrativ əlaqələri ideyasını 

reallaşdırılma prosesini əks etdirir.  

 

3.2. İnformatika elementlərinin öyrədilməsində riyazi biliklərdən istifadə.  

İbtidai siniflərdə informatikanın hazırlıq və ya başlanğıc kursu tədris edilir. 

Nəzərə almaq lazımdır ki, informatikanın məktəb kursunda riyazi anlayışlardan geniş 

istifadə olunur. Alqoritm, model, modelləşdirmə, alqoritmin  qurulması, analiz, 

sintez, ümumiləşdirmə, konkretləşdirmə, say sistemləri, ədədin kanonik şəkildə 

göstərilməsi və s. riyaziyyat və informatika fənlərində istifadə olunur. Müasir məktəb 

qarşısında qoyulan tələblər – biliklərin əsaslarına yiyələnmək, müvafiq bacarıq və 

vərdişlərin qazanılması üçün onların həyatda, praktik fəaliyyətdə tətbiqinə nail 

olmaqdan ibarətdir. Bu keyfiyyətlərə malik olmaq üçün şagirdlərin müstəqil idraki 

fəaliyyətini gücləndirmək lazımdır. Əslində bu, şagirdin tədris fəaliyyəti olub, 

məzmununa aşağıdakılar daxildir: 

- özünün ən yaxın və perspektiv fəaliyyət addınlarını planlaşdırmaq, 

- öz fəaliyyətinin nəticələrini qiymətləndirmək, 

- bu fəaliyyət prosesində bilik və bacarıqlarını qiymətləndirmək, 

- zəruri olan faktorları və nöqsanları aşkar etmək və “daha nəyi bilmək 

lazımdır?” – sualına cavabı müəyyən etmək lazımdır.  

Şagirdlərin qarşısında qoyulan məqsəd – verilmiş tapşırığın cavabını almaq yox, 

bununla əlaqədar hansı bilikləri öyrənmək zərurəti durmalıdır. Tədrisin belə 

xüsusiyyət daşıması riyaziyyat və informatika fənlərinin əlaqəli tədrisi prosesində 

özünü göstərir. Belə ki, riyaziyyat təlimi prosesində sadə məsələlər həlli vasitəsilə 

ədədi ifadənin qurulması, ədədi ifadənin qiymətinin hesablanması, mürəkkəb məsələ 

həlli üçün ədədi ifadə və ya tənliyin (bərabərsizliyin) tərtib edilməsi, məchulun 

qiymətinin müəyyən edilməsi, iki və daha çox hesab əməli iştirak edən ədədi ifadənin 

qiymətinin hesablanması qaydası, mötərizə iştirak edən ədədi ifadədə əməllər sırası 

qaydasının düzgün tətbiq edilməsi, tapılmış nəticənin düzgünlüyünün “əməllər sırası” 

qaydasına əsasən müəyyən edilməsi kimi riyazi fəaliyyətin informatika tədrisi 

prosesində də özünə yer tapır. 

Hazırda məktəbin riyaziyyat kursunda modellərin tərtib və tətbiq edilməsi, riyazi 

məzmunlu hadisə və ya proseslərin simvolik şəkildə, riyazi dildə ifadə edilməsi – 

mücərrədləşdirmə metodunun geniş tətbiqini nümayiş etdirir. Hər hansı bir mətnli 

məsələ məzmununun və həllinin ədədi ifadə, tənlik şəklində ifadə edilməsi – 

“ümumiləşdirmə - mücərrədləşdirmə” keçidinin riyazi ifadə formasını göstərir. Bu da 

hələ erkən vaxtlarda – kiçikyaşlı məktəblilərdə hesablama texnikasına aid bilik və 

bacarıqların formalaşdırılması, onlarda alqoritmik, məntiqi təfəkkürlərin inkişaf 

etdirilməsi və onların informasiya cəmiyyətinə vaxtında hazırlanması məqsədini 

daşıyır. Bunun üçün ilk növbədə şagirdlərdə innovasiya mədəniyyətini 

formalaşdırmaq lazımdır. Bu, o deməkdir ki, şagird: 

- informasiya selindən baş çıxarmağı bacarır, 

- informasiya axtarışının səmərəli təşkil etməyi bacarır, 

- informasiyanın emal etməyi və təsnif etməyi bacarır. 

Yeni informasiya axtarışı – informatika vasitələri olan kompüter, lüğət, 

alqoritm, model və s. istifadə etməklə bilavasitə bağlı olur [3]. 

Hazırda ibtidai siniflər üçün bir neçə variantda informatika proqramı tərtib 

edilmişdir. Bunlardan ən perspektivlisi A.V.Qoryaçevin tərtib etdiyi proqram olub, 

TMK (tədris – metodik komissiyasının) “Məktəb – 2100” sisteminin əsas hissəsi 

olub, 10 ildən çoxdur ki, tətbiq olunur [40]. 

Azərbaycanda (R.Mahmudzadə, İ.Sadıqov, N.İsayeva) ibtidai siniflər üçün 

informatika kursu proqramı və dərsliklərdə əsas ideya – şagirdlərdə məntiqi 

priyomlar (və ya təfəkkür metodları) olan analiz, sintez, müqayisə, ümumiləşdirmə və 

mücərrədləşdirmənin formalaşdırılması ön plana çəkilmişdir. Çünki, məhz bu 

priyomlar informasiyanın qavranması və emalı üçün zəruridir. Bu bacarığın alqoritm 

– anlayışının formalaşdırılması dörd mərhələdə reallaşdırılır. 

I. Şagirdlər əməl (əməliyyat), əməlin nəticəsi və nəticənin müəyyən edilməsi 

anlayışları ilə tanış olurlar.  

II. Şagirdlər əməlin proqramı və ya alqoritm anlayışı ilə tanış olur, əməllər sırası 

qaydasını öyrənir, sadə alqoritmləri icra edirlər və sözlərlə ifadə olunan alqoritm 

tərtib etməyi öyrənirlər.  

III. Şagirdlər alqoritmlərin əyani şəkildə göstərilməsi qaydalarını öyrənir və 

əyani şəkildə verilmiş alqoritmləri dəqiq icra edilməsi üsullarını öyrənirlər.  

IV. Şagirdlər alqoritm tərtib etməyi öyrənirlər.  

(Alqoritmlərə aid bacarıqların formalaşdırılması mərhələləri bu yazının sonunda 

texnoloji xəritədə öz əksini tapmışdır). 

Müvafiq bacarıqlarla əlaqədar hər bir mərhələdə diaqnostik yoxlama aparılır və 

bacarıqların formalaşması səviyyəsi aşkar edilir. Diaqnostik yoxlamada tapşırıqlar 

səviyyələrə görə təsnif olunur. məsələn, birinci səviyyəyə aid tapşırıqlar reproduktiv 

xarakter daşıyır, yəni bacarıq və vərdişlərin formalaşması səviyyəsini müəyyən edir.  

 İkinci səviyyəyə uyğun tapşırıqlar təkcə hazır alqoritmlərlə şagirdlərin işləmək 

(onlardan istifadə etmək) bacarıqlarını deyil, alqoritmdə səhvi aşkar etmək, alqoritmə 

əlavələr etmək kimi bacarıqları yoxlamaq məqsədini daşıyır.  

Üçüncü səviyyəyə uyğun tapşırıqlar konstruktuv xarakter daşıyır və şagirddən 

tələb edir ki, məsələ həllinin çoxlu variantlarını aşkar etsin və bu məqsədlə istənilən 

vasitədən istifadə edə bilər. Bu şərtlə ki, şərt və nəticə şagirdə bəlli olur və bunların 

əsasında məqsədə çatmaq yollarını axtarır.  

Şagirdlər birinci və ikinci səviyyə tapşırıqlarını icra edə bilirlərsə, bu onu 

göstərir ki, onlar tədris fəaliyyətinin məqsədini bilir və hazır alqoritmlərdən və xüsusi 

metodlardan istifadə edirlər. Deməli, şagirdin hazırlıq səviyyəsini orta səviyyə kimi 

qəbul etmək olar.  

Şagird alqoritmi özü tərtib edirsə, deməli onun müstəqil tədris fəaliyyətinin 

inkişaf səviyyəsi yüksəkdir. Fəaliyyət proqramının şagird tərəfindən müstəqil tərtin 

edilməsi ibtidai sinif şagirdləri üçün məcburi deyildir. Onlar üçün zəruri hazır 

proqramdan istifadə etməyi, bacarmaq, onu oxumağı və əməllər ardıcıllığını 

əsaslandırmağı bacarmaqdan ibarətdir.  

Ümumiyyətlə, riyaziyyatdan, informatikadan alqoritmlərin tərtib edilməsi 

tapşrıqılarını (sinifəd və evdə) vermək olar. Məhz alqoritmlərin tərtib edilməsi 

tapşırıqları şagirdləri işin mexanizmini dərk etməyə və bununla da onların alqoritmik 

təfəkkürünün inkişafını təmin edir. Bu məqsədlə, inkişafetdirici xarakter daşıyan 

aşağıdakı məzmunundakı tapşırıqlarda səhvlərin müəyyən edilməsi kimi məsələlər 

təqdim etmək olar:  

1. Ulduz işarəsi altında olan rəqəmi müəyyən edin: 18*-164=0*8 

2. Cümlədə buraxılmış sözü bərpa edin: Məchul vuruğu tapmaq üçün “...” 

məlum “...” bölmək lazımdır. 

3. Toplananlardan birini 2 dəfə artırsaq, “...” də o qədər “....” lazımdır.  

Bu tipli tapşırıqlar həm əməlin nəticəsi ilə komponentlərin arasındakı əlaqəyə və 

həm də funksional asılılığa dair qaydaları bilməyi tələb edir. Həmin qaydalar 

bilavasitə alqoritmdən alınır.  

Tapşırıqların nəticələri fərdi qaydada şifahi şəkildə soruşulur. Bunlardan sonra, 

təqdim olunmuş tapşırıqlardan hansı əməlin nəticəsi ilə komponentləri arasındakı 

əlaqəyə və hansı funksional asılılığa aid olduğu araşdırılır.  

Daha sonra aşağıdakı xarakterdə tapşırıqlar vermək olar:  

1. 5-ə bölünən ədələrin ifadəsini söyləyin. 

2. Bu təklifin tərs təklifini söyləyin 

3. 4-ə bölünən üçrəqəmli ədədlər yazın 

4. Hansı ikirəqəmli ədədlər 4-ə bölünür? 

5. Hansı üçrəqəmli ədədlər 4-ə bölünür? 

6. 4-ə bölünmədə ədədin cütlüyü hansı rolu oynayır? (zəruri və kafu şərtlər) 

Konkret misallar əsasında şagirdlər ədəddəki rəqəmlərə görə bölünmə 

əlamətlərini induktiv əsasda müəyyən etməyə çalışırlar.  

Bundan sonra aşağıdakı məzmunda çalışmalar verilə bilər (IV sinifdə):  

1. 100 dairəsində neçə ədəd 2-yə bölünür? 

2. 100 dairəsində neçə ədəd 4-ə bölünür? 

3. 100 dairəsində neçə ədəd 6-ya bölünür? 

Ümumiləşdirmə aparın və alqoritmi müəyyən edin.  

Texnoloji xəritə 

Bilavasitə alqoritm tərtib etməklə anlayışın formalaşdırılması 

Məqsəd Diaqnostika Korreksiya 

M.1 

Əməl (əməliyyat) nədir, 

əməlin nəticəsini tapmaq 

bacarığı 

D.1 Ulduz işarəsi yerinə 

uyğun rəqəmi yazmaqla 

nəticəni tap 

24+*8=6* 

2. Nəticəni tapmaq üçün hansı 

əməl tətbiq edilib: 

48*23=*5 

3. Əməli və nəticəni müəyyən 

et. 

57*34=** 

 

Ədədin mərtəbə rəqəminin 

müəyyən edilməsi 

 

Verilən komponentlər və 

nəticəyə görə əməlin müəyyən 

edilməsi 

 

Verilən komponentlərə görə 

əməlin və nəticənin müəyyən 

edilməsi 

Məqsəd Diaqnostika Korreksiya 

M.1 

Alqoritmləri əyani göstərmək 

üsullarını bilmək və bu 

üsullarla verilmiş alqoritmləri 

icra etmək bacarığı 

1)Aşağıdakı alqoritmə görə 

informasiyanı qur: 

kim?→nə?→harda?→nə 

ilə?→ nə üçün? necə?→nə 

vaxt? 

2) Məsələni oxu, təhlil et, 

Alqoritmi aşağıdakı üsullarla 

göstərmək olar:  

1) Sözlərlə (şifahi, yazılı), 

2) Cədvəl şəklində, 

3) Qrafik sxemlərlə, fiqurlarla, 

4) Blok-sxemlərlə 

Ədədlər Əməlin 

nəticəsi 

Əməl 

tənlik qur, həll et, cavabı 

söylə! 

3) Cəmdən ədədi çıxmaq 

qaydasının alqoritmini göstər! 

Göstəriş: alqoritmi tərtib 

edərkən: 

1) əməlin tətbiq olunduğu 

obyektləri müəyyən et, 

2) hansı nəticəni almaq 

lazımdır? – müəyyən et! 

3) nəzərdə tutulan nəticəni 

almaq üçün hansı əməli tətbiq 

etmək lazımdır. Əməllər 

ardıcıllığını müəyyən et! 

 

I-IV siniflərin riyaziyyat kursu 5 məzmun xəttindən ibarətdir və ümumiyyətlə 

şagirdlər, ədəd, əməl, çoxluq, həndəsi anlayışlar, cəbri anlayışlar, statistika və 

ehtimala aid anlayışlarla tanış olurlar.  

I-IV siniflərdə riyaziyyat kursu məntiq elementləri ilə sıx bağlıdır. Riyazi 

əməllərin tərifləri, xassələri məntiq qanunlarına əsaslanır və onlar kursun üzvü hissəsi 

kimi iştirak edir.  

Çoxluq anlayışı, onlar üzərində əməllər, çoxluğun cüt-cüt kəsişməyən alt 

çoxluqlara ayrılması, çoxluqların müqayisə edilməsi və digər məsələlər informatika 

dərslərində əlavə izah edilmədən tətbiq olunur. Məsələn, “İnformasiya ötürmə 

vasitələri” (4-cü dərs, s.22) mövzusunun tədrisi prosesində mövcud vasitələr təsnif 

olunur (təsnifetmə prinsipi), oxşar və fərqli xassələr ayırd edilir, çoxluqların ortaq 

hissəsi (kəsişməsi) müəyyən edilir. Alınan “ortaq hissə” müqayisə obyektlərinin 

“kəsişmə” hissəsini göstərir. Çoxluqların kəsişməsi “ümumi əlamətlər” kimi ifadə 

olur. “Əlamətlərin cədvəl şəklində təsviri” (6-cı dərs) adlı dərsdə motivasiya – 

şagirdlərdə olan müvafiq təsəvvürlərin öyrəniləcək anlayışlarla əlaqələndirməkdən və 

yeni bilik verilməsini asanlaşdırmaqdan ibarətdir. Dərslikdə (vəsaitdə) “xassə”, 

“əlamət” terminləri işlədilir. Bunların şərhini paralel şəkildə -  

1) öyrəniləcək obyektlər üzərində 

2) uyğun gələn riyazi obyektlər üzrə aparmaq lazımdır 

Məsələn, həndəsi fiqurların müəyyən əsasa görə müqayisəsi nəticəsində oxşar və 

fərqli əlamətlərin (xassələrin) aşkar edilməsi, tək və cüt ədədlərin “bölənlərinə” görə 

müqayisə edilməsi və oxşar və fərqli cəhətlərin aşkar edilməsi: 

1) düzbucaqlıların tərəflərinə görə 

2) üçbucaqların bucaqlarına görə müqayisə edilməsi 

Müqayisədə və ya hansı hərəkətlər və ya əməliyyatları yerinə yetirərkən, 

məqsədəuyğun ardıcıllığın gözlənilməsi. Riyaziyyatda məlum olan “alqoritm” 

anlayışı öz tətbiqini informatika ilə əlaqədar proseslərdə tapır. Məsələn, kompüterdən 

istifadə alqoritmi və ya hər hansı proqramı kompüterdə icra etmə ardıcıllığı. 

Deməli, “alqoritm” anlayışı həm informatikada və həm də riyaziyyatda eyni 

funksiyaya malikdir. Lakin məzmun müxtəlifdir.  

“Qrup və altqrup” adlı dərsdə (7-ci dərs, s.38) üçbucaq, dördbucaqlı və 

səkkizbucaqlı şəkilləri (müxtəlif rəngdə) verilmişdir və mövzu ilə əlaqədar suallar 

ssitemi təqdim olunur. Çoxbucaqlılar çoxluğu və onu təşkil edən alt çoxluqlar qeyd 

olunur. Əslində eyni növlü çoxbucaqlılar qrupu (məsələn, üçbucaqlar və ya 

dördbucaqlılar və s.) alt çoxluq və ya altqrup adlanır və burada məlum riyazi 

simvollardan istifadə olunmalıdır: 

1) çoxluğun elementi kimi “∈” – daxilolma və ya “∈̅ - daxil deyil” kimi 

2) çoxluğun altçoxluğu kimi kimi “c” – daxilolma və ya “𝑐̅” –daxil 

deyilsimvolik yazılışlar və müvafiq terminologiyadan istifadə olunmalıdır.  

Uyğun misal nümunələrini bitkilər və heyvanlar aləminə aid etmək olar.  

8-ci dərs “və”, “və ya” sözləri olan mürəkkəb mülahizələr adlanır.  

Bu dərsin adını “sadə və mürəkkəb mülahizələr” adlandırmaq daha dəqiq olardı 

və “və”, “və ya” – sözləri deyil, sözbirləşdiricilər adlanır.  

Əvvəlcə “mülahizə” anlayışı, sonra isə sadə mülahizələrdən mürəkkəb 

mülahizənin alınmasını göstərmək lazımdır. Burada da riyazi məzmunlu 

mülahizələrdən istifadə etmək olar. Məsələn, “ 5 sadə ədəddir”, “12 cüt və mürəkkəb 

ədəddir”, “6 mürəkkəb ədəddir və ya dörd böləni var”. 

9-cü dərs “Mülahizələrin sxemlərlə göstərilməsi” adlanır.  

“Və” sözü ilə birləşmiş mürəkkəb mülahizələri sxematik təsvir edin” (s.44) – 

cümləsində nöqsan var: 

1) “və” – “bağlayıcı” adlanır; 

2) “və” ilə bağlanan sadə mülahizələrdən mürəkkəb mülahizə alınır; 

3) mürəkkəb mülahizələr “və” ilə birləşdirilərsə, IV sinif səviyyəsindən kənara 

çıxan cümlə adlanır. 

“Və ya” sözü ilə birləşmiş mürəkkəb mülahizələri sxematik göstərin” (s.44). Bu 

cümlədə elə alınır ki, guya mürəkkəb mülahizələri “və ya” bağlayıcısı ilə 

birləşdiririk. Əslində “və ya” bağlayıcısı vasitəsilə iki sadə mülahizə birləşərək 

mürəkkəb mülahizə əmələ gətirir.  

İki sadə mülahizənin “və”, “və ya” bağlayıcıları vasitəsilə birləşməsini 

modelləşdirmək üçün iki çoxluğun kəsişməsi məsələsinə baxmaq lazımdır: 

1) verilmiş çoxluqlar üst-üstə düşür – yəni iki sadə mülahizə “və” bağlayıcısı 

vasitəsilə mürəkkəb mülahizə əmələ gətirir.  

Məsələn,  

A – {𝑏𝑖𝑟𝑟ə𝑞ə𝑚𝑙𝑖 ə𝑑ə𝑑𝑙ə𝑟} 

B – {𝑖𝑘𝑖𝑟ə𝑞ə𝑚𝑙𝑖 ə𝑑ə𝑑𝑙ə𝑟} 

A⋃B və ya  

A və B – {1 − 𝑑ə𝑛 99 − 𝑎 𝑞ə𝑑ə𝑟 ə𝑑ə𝑑𝑙ə𝑟} 

Modelləşdirsək:  və  kimi təsvir edə bilərik.  

A çoxluğu B-nin alt çoxluğudur. 

A və ya B halını nəzərədən keçirək: 

A – {𝑐ü𝑡 ə𝑑ə𝑑𝑙ə𝑟} 

B – {3 − ə 𝑏ö𝑙ü𝑛ə𝑛 ə𝑑ə𝑑𝑙ə𝑟} 

Aşkardır ki, A⋂B – ortaq hissə olub, “A və B”-ni ifadə 

edir.  

A B A 
B 

B A 

A və ya B 

“A və B” 

Ortaq olmayan hissələr “A və ya B” ifadəsinə uyğun gəlir. Bu qayda ilə iki və 

daha çox sadə mülahizənin “və”, “və ya” bağlayıcıları vasitəsilə mürəkkəb 

mülahizəyə çevirib, təsvirlərini sxem və ya modellərlə göstərə bilərik.  

Hesablama xarakterli çalışmalarda “cəm” və “hasil” qaydalarından konkret 

hallarda istifadə etmək olar. məsələn, “Sinifdə 24 şagirddən 18-i rus dilini, 8-i ingilis 

dilini və 10 nəfəri hər iki dili bilir. Neçə şagird rus və ingilis dilini bilmir? 

10-cu dərs – “əgər-onda” məntiqi keçidinə (implikasiya) həsr olunub. Bu iki söz 

birləşməsi hər hansı bir təklifi ifadə etmək üçün tətbiq olunur. Belə ki, A=>B 

şəklində ifadə olunan təklif A şərtindən və B –nəticəsindən ibarətdir. Bu təklifin 

ümumi ifadəsi: A- varsa, B də var” kimi təsvir olunur. Məsələn, “Ədədin son rəqəmi 

5-dirsə, onda həmin ədəd 5-6 bölünür. Konkret misallar əsasında şagirdləri “zəruri” 

və “kafi” şərtlərlə tanış etmək olar. Yəni A-nın varlığı B üçün zəruridir, lakin kafi 

deyil. Çünki son rəqəmi sıfır olan ədədlər də 5-ə bölünür.  

Tərs təklifi belə ifadə etmək olar: “Son rəqəmi o və ya 5 olan bütün natural 

ədədlər 5-ə bölünür. Bu təklifdən iki sadə təklif alınır”. 

“Əgər – onda” qaydası - əslində bir mülahizədən digərinə keçdiyi müəyyən edir. 

Məsələn, “Əgər ədədin som rəqəmi sıfır və ya cütdürsə, onda həmin ədəd 2-yə 

bölünür”. Bu təklifi “əgər” sözünü işlətmədən ifadə etmək üçün birinci mülahizənin 

son sözünə “sa” və ya “sə” şəkilçisi əlavə etmək kifayətdir: “Ədədin rəqəmləri cəmi 

3-ə bölünürsə, onda həmin ədəd 3-ə bölünür”.  

11-ci dərs – “Məntiqi mühakimələr” adlanır.  

Tədqiqatın sualı – “əgər-onda” qaydası ilə mühakimələr zəncirini necə qurmaq 

olar?  

“Mühakimələr zənciri” – nə deməkdir? Məntiq elmində induktiv və deduktiv 

mühakimə formaları tətbiq olunur. Əqli nəticə çıxarmaq üçün iki və daha çox 

təklifdən istifadə olunur. Mühakimələr zəncirinin əsasında hər addımda alınan əqli 

nəticə durur və bu qayda ilə mühakimələr zəncirindən istifadə olunur.  

12-ci dərs (s.60)  “Alqorimtlərin icraçısı” adlanır.  

Bu dərsdə “əgər-onda” qaydası tətbiq olunan alqoritmlər və alqoritmlərin 

budaqlanması. 

Əsas anlayışlar: alqoritm, şərt və nəticə, budaqlanma, alqoritmin sözlə təqdim 

edilməsi.  

Alqoritm – anlayışının ümumi və riyazi mahiyyətinin açıqlanması 

Alqoritmin budaqlanması 

Alqoritmləşdirmə və modelləşdirmə - informatikanın qovşağında elmi tədqiqat 

obyekt kimi öyrənilir və alqoritmlər nəzəriyyəsi kimi riyazi məntiqə aid edilir.  

Alqoritm icraçısı – anlayışı – konkret anlayış kimi tərəf olunmur. İcraçı adam, 

adamlar qrupu, robot, dəzgah, kompüter ola bilər.  

Adam – icraçı “dur”, “otur”, “kompüteri işə sal” və s. komandalar ola bilər.  

Proqramlaşdırma – dil icraçı komandaları: print, end, list və s. ola bilər. Hamısı 

birlikdə icraçının komandaları sistem adlanır. İcraçı görüləcək işin  məzmununa təsir 

etmir, lakin zəruri olan nəticəni alır.  

Alqoritm hər hansı icraçı üçün müxtəlif üsullarla: qrafik, sözlərlə, cədvəl kimi 

təsvir oluna bilər. Alqoritmin qrafik təsvirinin ən mühüm növü – blok-sxemdir. 

Əyaniliyinə görə başqa təsvirlərdən üstündür. Bu, istiqamətlənmiş qraf olub, alqoritm 

əmrlərinin icra ardıcıllığını göstərir.  

Hər bir alqoritmin yazıldığı dilin adı olmalıdır.  

Alqoritmin icrası zamanı bəzi işlərdən asılı olaraq nəticələrinin yoxlanması 

əmrlərin icra qaydasını zəruri edir və buna alqoritmin budaqlanması deyilir.  

Alqoritmin ayrı-ayrı əmrlərinin icrası dəfələrlə təkrar olunursa, buna dövrü 

alqoritmlər deyilir.  

Alqoritm anlayışının formalaşdırılması – ilk növbədə onun tərifi ilə əlaqədardır. 

Bunun üçün bir neçə yanaşma mövcuddur: 

1) sonlu və sonsuz avtomatlar nəzəriyyəsi, 

2) hesablana bilən (rekursiv) funksiyalar nəzəriyyəsi, 

3) Çerçin λ – hesabı [84; s.843]. 

Bu üç yanaşma əslində ekvivalentdir.  

15-ci dərs – “Dövrü alqoritmlər” adlanır. Alqoritmin dövrü və onun təkrarlanma 

sayının müəyyən edilməsi; müxtəlif sadə dövrü alqoritmlərin təqdim edilməsi. 

Mövzu ilə əlaqədar sinif – tədrislə bağlı misal nümunələrinin nümayişi, 

riyaziyyata aid hesablamalarda təkrarlanan halların nümayiş edilməsi, təbiət 

hadisələrindən dövrü xarakter daşıyan hadisələrin misal göstərilməsi və ümumi 

nəticənin çıxarılması.  

Kompüterdə iş – bölməsinə 10 dərs həsr olunmuşdur. Bu dərslərin 

məzmunundan riyazi elementlərdən istifadə olunur: simmetriya və rəsm işi ilə 

əlaqədar qrafik ölçmə və hesablamaya aid elementlərdən istifadə olunmaqla, 

şagirdlərin fəza təsəvvürlərini formalaşdıran və inkişaf etdirən praktik işlərin 

məzmunu zəngindir.  

Riyaziyyatın informatika ilə əlaqəli tədrisinə dair  

I-IV siniflərin riyaziyyat kursu anlayışlarının müəyyən qrupu informatika kursu 

anlayışları ilə oxşardır və ya ortaq hissəyə malikdir. Bu xüsusiyyət hər iki fənnnin 

tədrisini əlaqəli şəkildə aparmağı zəruri edir və  “Riyaziyyat + İnformatika” adlı ortaq 

proqramın tərtib edilməsini tələb edir. Tədrisin həmin proqram əsasında aparılması 

həm şagirdlərin idrak fəallığının artırlımasına xidmət etmək, həm də riyazi biliklərin 

digər fənlərdə, o cümlədən informatikada tətbiqini asanlaşdırır. 

İbtidai siniflərdə “Riyaziyyat + İnformatika” kursunun tədrisi məqsədləri və 

vəzifələri aşağıdakı kimi müəyyən etmək olar: 

1. İbtidai siniflərdə fənlərin tədrisində əsasən günün aktual və yaxın məqsədləri 

ön plana çəkilir. Bu məqsədlər həm riyaziyyat təlimi və həm də informatika təlimi 

üçün proqramlarda öz əksini tapmışdır.  

2. İnformatika fənni tədrisində kompüterin çoxfunksiyalı imkanlarını və 

kiçikyaşlı məktəblilərin oyunlara və həmçinin tədris xarakterli oyunlara marağını 

nəzərə alaraq, mühüm tədris məsələlərini həll etmək olar. Müasir kompüterli təlim 

sistemi interaktiv və interaktiv təlimi reallaşdırmağa imkan verir.  

3. Məhz ibtidai siniflərdə fənlərin elmi əsaslarının bünövrəsi zoyulur və onların 

tədrisi vəzifələrinin müəyyən edilməsi müəllimin öhdəsinə düşür. Şagirdlərin tədris 

fəaliyyətinin gücləndirilməsində təlimin müasir texniki vasitələrin tətbiqi sahəsi 

genişləndirilməlidir.  

“Riyaziyyat + İnformatika” kursunun I-IV siniflər üzrə məzmununu nəzərdən 

keçirək. 

I sinif – I rüb - Ədədlər və fərdi kompüterlə tanışlıq; 

II rüb – Toplama və çıxma, fərdi kompüterlə iş; 

III rüb – Məsələ həlli ilə tanışlıq, fərdi kompüterlə iş; 

IV rüb – Kəmiyyətlərlə tanışlır, fərdi kompüterin tətbiqi; 

II sinif – I rüb – Əməllər sırası və fərdi kompüterlə iş; 

II rüb – Məsələ həlli və əşyaların tərkibi və fərqli əlamətləri; 

III rüb – 100 dairəsində toplama və çıxma; məntiqi mühakimə tələb edən 

məsələlər həlli; 

IV rüb – Vurma və bölmə; kəmiyyətlər; 

III sinif – I rüb – Vurma və bölmə, çoxluqlar; mülahizələrə aid çalışmalar; 

II rüb – Çoxrəqəmli ədədlər və onların təqdimatı; 

III rüb – Məsələ həllində modelləşdirmə və qrafdan istifadə; 

IV rüb – Ədədi ifadələrdə əməllər sırası analogiya və qanunauyğunluqlar; 

IV sinif – I rüb – Yazılı hesablama, xüsusiyyətləri; 

II rüb – Yazılı vurma və bölmə; nəticə çıxarma qaydaları; 

III rüb – Məsələ həlli; fantaziya və təsviretmə priyomları; 

IV rüb – Yekun təkrar və qiymətləndirmə; Power Point proqramı vasitəsilə 

təqdimat.  

Yuxarıda qeyd etdiyimiz inteqrativ kursun tədrisindən sonra şagirdlər 

bacarmalıdır: 

- fərdi kompüterlə (siçan və menyu vasitəsilə) işləməyi bacarmalı; 

- kompüter oyunları və məntiqi xarakterli oyunları bacarmalıdır; 

- mötərizəsiz və mötərizəli ədədi ifadələrdə əməllər ardıcıllığını müəyyən 

etməyi bacarmalıdır; 

- təbiətdəki hadisələr ardıcıllığını göstərməyi bacarmalıdır; 

- “Point” icraçısı vasitəsilə həndəsi fiqurları çəkməyi bacarmalıdır; 

- əşyaların əlamətlərini ayırd etməyi və əlamətlərə görə təsnif etməyi 

bacarmalıdır; 

- ədədi mərtəbə toplananlarının cəmi şəklində, vuruqların hasili şəklində 

göstərməyi bacarmalıdır; 

- həndəsi fiqurları tərkibcə hissələrə ayırmağı bacarmalıdır; 

- verilmiş əlamətlərə görə əşyaları qruplara ayırmağı bacarmalıdır; 

- fəzada cismin yerini səmtlərə görə müəyyən etməyi bacarmalıdır; 

- cismlərin (obyektlərin) əlamətlərinə görə cədvəldə təsnifini verməyi 

bacarmalıdır; 

- şaxəli, təkrarlanan, parametrli, tərs alqoritmləri yerinə yetirməyi bacarmalıdır;  

- elementlərinin düzülüş sırasına görə fərqlənən çoxluqları təsvir etməyi 

bacarmalıdır; 

- kompüter qrafikasına yiyələndiyini nümayiş etdirməyi bacarmalıdır;  

- riyaziyyatdan məzmun xətlərinə aid biliklərə yiyələndiyini nümayiş etdirməyi 

bacarmalıdır [3]. 

 

3.3. İnformatika təlimində innovativ elementlərdən istifadə (III-IV siniflər) 

 Alqoritm anlayışı riyaziyyat və informatika təlimində (III-IV siniflər) 

Hazırda pedaqoji ədəbiyyatda “pedaqoji texnologiyalar” ifadəsinə tez-tez rast 

gəlirik. Müasir təlim texnologiyalarında mühüm komponent kimi – informasiya 

texnologiyalarından da istifadə olunur. Riyaziyyat və informatika fənləri təlimində 

İKT-nin tətbiqi fərdiləşdirmə və differensiallaşdırma yanaşmalarına geniş imkan açır. 

İnteraktiv təlim və fənlərarası inteqrasiya riyaziyyat və informatikanın təlimi üçün 

daha aktualdır. 

 “İnformatika şagirdin zehni inkişafına kömək edir, məntiqi təfəkkürünün 

formalaşmasında, mühakimə və dərketmə qabiliyyətlərinin yüksəlməsində müstəsna 

rol oynayır” [1; s.106]. Həqiqətən, informatika fənni məzmunu və mahiyyəti etibarilə 

riyaziyyat fənni ilə sıx əlaqədardır və buna görə də həmin fənnin tədrisində təfəkkür 

metodlarından, riyazi anlayışlardan, vasitələrdən geniş istifadə olunur.  

İbtidai siniflərdə şagirdlərin alqoritmik təfəkkürünün formalaşdırılmasında 

informatika fənni də mühüm rol oynayır. Çünki, riyaziyyat təlimində hesab əməlləri 

və onların xassələrinin öyrədilməsi prosesi alqoritm anlayışı ilə sıx bağlıdır. 

Formalaşdırma və model anlayışları da riyaziyyat təliminin ən zəruri elementləridir.  

İbtidai təhsil pilləsində riyazi biliklərin verilməsində aşağıdakı tələblər əsas 

götürülür: 

- şagirdlərdə alqoritmik mədəniyyətin əsaslarını formalaşdırmaq, 

- alqoritmlər əsasında əməllərin nəticələrinin hesablanması, 

- verilmiş təsvir əsasında sadə alqoritmlərin tərtib edilməsi. 

Bu tələblər həm də informatika fənni tədrisində zəruri məsələlər olub, 

şagirdlərin riyazi biliklərini digər sahədə tətbiqini göstərməklə, fənlərarası əlaqələrin 

reallaşdırılmasını təmin edir. Riyazi anlayışlardan, qayda və təkliflərdən, təlim 

metodlarından informatika fənni təlimində istifadə olunması fənlərarası əlaqələrin 

təbii korpusunu yaradır. İnformatika bu anlayışlardan istifadə etməklə, onları həm də 

öz məqsədinə uyğun inkişaf etdirir. Əslində alqoritmik mədəniyyət bütün elm 

sahələri üçün xarakterikdir və bu, alqoritmik təfəkkürün səviyyəsinin göstəricisidir.  

Alqoritm anlayışı keçən əsrin 70-ci illərində ibtidai siniflərin riyaziyyat kursuna 

daxil edilmişdir. Çünki həmin illərdə hesablama texnikası riyazi təhsilə tədricən daxil 

olurdu. İnnovativ elementlər kimi alqoritm, əməliyyat, proqram kimi anlayışlar riyazi 

ədəbiyyatda özünə yer tuturdu. Hazırda elmi və metodik ədəbiyyatda alqoritm, 

alqoritmik təfəkkür, alqoritmik mədəniyyət – anlayışları müvafiq sahələrdə çalışanlar 

üçün gündəlik anlayışlar hesab olunur. Elmi ədəbiyyatda alqoritm – insan və ya 

maşın (kompüter) tərəfindən müəyyən prosesləri reallaşdırmaq üçün əməllər 

ardıcıllığının təsvirinin xüsusi üsuluna deyilir [73; s. 9]. 

Alqoritm - əməliyyatlar haqqında infromasiyanı özündə saxlayan üsuldur, hər 

hansı obyektin təkrarlanan proseslərin başlanğıc halından, ilkin verilənlərdən son 

nəticəyə keçmə üsuludur. Alqoritm və proses anlayışlarını fərqləndirmək lazımdır. 

Belə ki, prosesin mərhələlərini və əməllərini fərqləndirmək lazımdır. Belə proseslər 

alqoritmik proseslər adlanır.  

“Alqoritm” latın sözü olub – orta Asiya riyaziyyatçısı (IX əsr) al-Xorezminin 

adı ilə bağlıdır. Keçmişdə “alqoritm” anlayışını ədədlər üzərində dörd hesab əməli ilə 

əlaqələndirirdilər.   

Riyaziyyat ensiklopediyasında alqoritm anlayışı – riyazi və informatika 

anlayışları kimi təqdim olunur: “Alqoritm – ilkin verilənlər əsasında hesablama 

prosesini dəqiq təsvir edən və müəyyən son nəticəyə gətirib çıxaran qaydalar 

ardıcıllığına deyilir” [81;s. 9]. 

Alqoritm anlayışına məsələ həlli ilə əlaqədar tərif də verilir: “Verilmiş sinfə 

daxil olan hər hansı xüsusi məsələnin həllinə sonlu sayda addımdan sonra tələb 

olunan gətirən ümumi metod” kimi müəyyən edilir [77;s. 46]. 

Bu tərifi belə ifadə etmək olar: “Eynitipli məsələlər çoxluğundan istənilən 

məsələni həll etmək üçün hansı əməllərin hansı ardıcıllıqla tətbiq edilməsi haqqında 

dəqiq və aydın təsvirə alqoritm deyilir”. Həmin əməlləri addımlar, əməliyyatlar 

adlandırırlar. Əlbəttə, hər hansı əməllər ardıcıllığını alqoritm adlandırmaq olmaz. 

Bunun üçün aşağıdakı xassələr ödənməlidir:  

1. Təsvir olunan proses ardıcıl addımlara bölünməlidir. Həmin addımların 

nizami çoxluğu alqoritmin diskret strukturunu əmələ gətirir. Bu xassə -müəyyənlik 

xassəsi adlanır.  

2. Tərtib olunmuş alqoritm bir məsələ üçün deyil, müəyyən sinfə daxil olan 

istənilən məsələnin həlli üçün tətbiq olunur. bu xassəyə - kütləvilik xassəsi deyilir.  

3. Tərtib olunmuş alqoritm – sonlu sayda addımlar ardıcıllığından sonra 

məsələnin həlli nəticəsini təmin edir. Bu xassəyə - nəticəlilik xassəsi deyilir.  

4. Alqoritmin başlanğıc obyekti, aralıq və son nəticələri konstruktivdir. Yəni 

onları qurmaqla nəticəni almaq olar. Bu xassəyə - obyektlərin konstruktivliyi deyilir. 

5. Alqoritmdə təsvir olunan əməllər icraçının əməlləri sisteminə daxildir [4;s. 

19].  

Qeyd etmək lazımdır ki, nəticəyə təsir etməyən əməllər alqoritmə daxil 

edilməməlidir. Məsələn, “yazılı bölmə”, “beşərəqəmli ədəd” və s. Bu kimi ifadələr 

alqoritmdə heç bir funksiyaya malik deyilsə, onları atmaq lazımdır.  

Alqoritmin yuxarıda sadalanan xassələrini bilmək ilk növbədə müəllim üçün 

zəruridir. Çünki, alqoritmi qurduqda, orada təsvir olunan əməllərin mümkünlüyü, 

tətbiq olunma imkanları və s. mövcud tələblərə cavab verməlidir. Bu xassələrin 

ümummetodiki funksiyaları hansılardır?  

Kütləvilik xassəsi – şagirdləri ümumi üsulun axtarışına sövq edir. Burada ancaq 

xüsusi hal ilə və məsələnin cavabı ilə kifayətlənmək olmaz.  

Konstruktivlik xassəsi – verilmiş hər hansı riyazi məsələnin struktur elementləri 

(verilənlər, şərtlər və tələb olunan) arasında çox dəqiq riyazi münasibətlərin olduğunu 

ifadə edir.  

Sonuncu xassə göstərir ki, alqoritmdə təsvir olunan bütün addımlar icra 

edilməlidir.  

Məlum olduğu kimi, riyaziyyatda və informatikada formalaşdırma xüsusi rol 

oynayır. Yəni hər hansı proses və hadisə (informasiya) riyazi dilə çevrilir. Yəni 

həmin informasiya riyazi simvolların köməyi ilə konkret şəkildə təsvir olunur. 

məsələn, “18 və 15 ədədlərinin cəmini iki dəfə artırın” – cümləsini riyazi dildə 

(18+15)·2 – kimi yazırıq.  

Deməli, “alqoritmik dil” anlayışı və ya alqoritmin verilməsi üsulları – anlayışı 

zəruri olur.  

Alqoritmin hər hansı mühüm xarakteristikası – onun verilməsi üsulu adlanır. 

Alqoritmik dil anlayışına alqoritmin yazılışı və icrası üçün istifadə olunan işarələr və 

vahid qaydalar çoxluğu daxildir. Alqoritmik dil “proqramlaşdırma” dilindən fərqlidir.  

Alqoritmik dilin lüğəti var və onun tərkibinə daxil olan sözlər əmrlərin 

yazılması (bu və ya digər alqoritmin icraçısı üçün) lazım olur. Belə əmrlər sadə 

əmrlər adlanır.  

Alqoritmik dildə işlədilən sözlər və onların tətbiqi üsulu birdəfəlik təsdiq 

olunubsa, bunlara xidməti sözlər deyilir. Bu sözlərlə alqoritmin yazılması onu daha 

əyani edir, müxtəlif alqoritmlərin yazılmasınını isə formaca eyniləşdirir.  

Alqoritmik dildə yazılış alqoritmin adı olmalıdır. Məsələn, verilən alqoritm 

hansı məsələnin həllini təsvir edir? – sualına cavab verməlidir.  

İndi ibtidai siniflərdə alqoritmin verilməsi üsullarını nəzərdən keçirək.  

1. Alqoritmin sözlərlə ifadəsi və ya təsviri. Məsələn, yaddaş şəklində, qaydalar 

nümunəsi şəklində, ayrı-ayrı addımlar ardıcıllığı şəklində təsvir etmək olar.  

2. Konkret hallar şəklində alqoritmin verilməsi. Bunun əsasında şagirdlər 

alqoritmin ümumi həll üsulunu müəyyən etməyə çalışırlar.  

3. Alqoritmin blok-sxem şəklində verilməsi. Məsələn, qısa yazılışa və ya sxemə 

görə məsələnin tərtib və həll edilməsi. 

4. Alqoritmin qraf-sxem şəklində verilməsi 

5. Alqoritmin düstur və ya cədvəl şəklində verilməsi 

İnformatikada alqoritmlərin verilməsində proqramlaşdırma dillərindən istifadə 

olunur.  

İndi ibtidai siniflərin riyaziyyat kursu üzrə “onluğu atmaqla” çıxma əməlimə aid 

iki nümunə göstərək:  

1. 84-9= 

1) (80-9)+4=75 

2) (90-9)-6=81-6=75 

2. 346-57= 

1) 350-50=300 

2) (300-4)-7=300-11=289 

Göründüyü kimi, hesablamalarda məlum xassələrdən istifadə olunur.  

 

3.4. İnformatika dərslərində ümumtədris bacarıqlarının inkişaf etdirilməsi 

İbtidai siniflərdə informatika dərslərinin əyani vasitələrlə və kompüterdən 

istifadə etməklə tədrisi şagirdlərin fənnə marağını artırır. 

İbtidai siniflərdə informatika fənnin tədrisi informasiya komponentləri 

elementləri ilə müşayiət olunan ümumtədris bacarıq və vərdişlərinin formalaşmasına 

kömək edir.  

Ayrı-ayrı dərslərin məzmunundan asılı olaraq, şagirdlərə informatika ilə 

əlaqədar elementlərin öyrədilməsi imkanları yaranır.  

I sinifdə informatikadan bir dərs nümunəsini nəzərdən keçirək. 

Mövzu: “Yuxarı”, “aşağı”, “sağa”, “sola” anlayışlarının öyrədilməsi 

Dərsin məqsədi. Fəzada səmtin müəyyən edilməsi – informatikada ilk 

təsəvvürlərin formalaşdırılması. 

Dərsin vəzifələri: 

- “yuxarı”, “aşağı”, “sağa”, “sola” – anlayışlarının öyrədilməsi, 

- bu anlayışlardan istifadə bacarıqlarının möhkəmləndirilməsi, 

- məntiqi təfəkkürü inkişaf etdirən müvafiq çalışmaların tətbiqi, 

- şagirdlər arasında ilıq, xoş münasibətin yaradılması. 

Dərsin gedişi:  

I. Təşkilati mərhələ 

II. Problemin qoyuluşu 

Lövhənin üzərinə top, kitab, kub, gül, bayraq şəkillərini düzün. Hər bir şagirdin 

icra etdiyi düzülüş digərindən fərqlənir. Nə üçün? Ona görə ki,düzülüş şərti elan 

edilmədi. 

Həmin şəkillərin düzülüşündə “sağda”, “solda” şərtlərini nəzərə alsaq, onda 

şagirdlərin hamısında eyni düzülüş alınacaq. Məsələn, kitab topdan sağda, kub güldən 

solda, bayraq güldən sağda olmaqla düzülsə, onda aşağıdakı düzülüşü alarıq: 

⏟      ; ⏟    ; ⏟     

İndi həmin əşyaları “yuxarıda” – “aşağıda” tələbi əsasında düzək: 

{  { {  

Bu düzülüşlər əsasında sual-cavab aparılır və şagirdlər fəzada istiqamət 

haqqında təsəvvürlər qazanır və ətraf aləmdə mövcud obyektlərin bir-birinə nəzərən 

hansı vəziyyətdə yerləşdiklərini şagirdlərdən soruşmaq olar. Məsələn, sinif otağında 

əşyaların düzülüşü, divardakı şəkillərin bir-birinə nəzərən yerləşmə vəziyyəti və s.  

Düzbucaqlının künclərində müxtəlif əşyalar (şəkillər) yerləşdirilir və onların 

qarşılıqlı vəziyyəti təsvir olunur.  

Bu vəziyyətlər modelləşdirilir və yazı lövhəsində “sağda”, “solda, “yuxarıda”, 

“aşağıda” sözləri əşya cütləri arasında yerləşdirilir.  

Bu kimi çalışmalardan sonra dinamik xarakterli (hərəkətə aid) çalışmalara 

keçmək olar. “Dovşan və canavar” mutfilmindən illüstrasiyalar ekranda nümayiş 

etdirilir: 

1) canavar dovşanı qovur; 

2) dovşan nərdivanla yuxarı çıxır; 

3) canavar nərdivanla aşağı düşür; 

4) canavar dovşanla yanaşı əks istiqamətdə hərəkət edir.  

“Quşlar aləmi” filmindəki: 1) suda üzən quşlar, 2) göydə uçan quşlar, 3) ağaca 

qonmuş quşlar, quruda olan quşlar dəstəsini (epizodları) nümayiş etdirməklə, fəzada 

istiqamətlərlə əlaqədar, hərəkətlər də təhlil edilir.  

Axşamlar buludsuz səmada ulduzlar, Ay və Yer vəziyyətlərinə görə müqayisə 

edilir.  

Həndəsi fiqurlardan istifadə etməklə qruplarla iş aparmaq olar.  

II sinif. İnformatika dərsi. 

Mövzu: Çoxluqların kəsişməsi 

Məqsəd: Ətraf aləmdə müxtəlif obyekt və hadisələrin kəsişməsi ilə əlaqədar 

bacarıqların formalaşdırılması və inkişaf etdirilməsi.  

İrəli sürülən vəzifələr: 

1) çoxluqların kəsişməsi anlayışı ilə şagirdlərin tanış edilməsi və müvafiq 

tapşırıqların yerinə yetirilməsi, 

2) komputerdə “Enter”, “Əqrəblər” və “Siçan”la zəruri əməllərin yerinə 

yetirilməsinə şərait yaradılması,  

3) diqqətin, müşahidəçiliyin, müstəqilliyin, məntiqi təfəkkürü inkişaf 

etdirilməsinə aid şəraitin və mühitin yaradılması, 

4) şagirdlər arasında dostluq, qarşılıqlı anlaşma, qarşılıqlı köməketmə kimi 

keyfiyyətlərin tərbiyə edilməsi. 

Təchizat: kompüterlər, fərdi əşya şəkilləri, nümayiş şəkilləri, çoxluqların adları 

yazılmış cədvəllər. 

Dərsin gedişi: Dərsi şagirdlərin əhvalını qaldırmağa aid xoş sözlərlə başlamaq 

olar.  

Dayaq biliklərin aktuallaşdırılması 

1. Keçən dərsimizdə nəyi öyrənmişdik (çoxluqlar haqqında)? 

- Çoxluq nədir? (ümumi xassələrə malik olan obyekt və ya hadisələr qrupu) 

- Çoxluqdakı əşyalar necə adlanır? (çoxluğun elementləri) 

Sonra şagirdlər konkret çoxluqlara aid misallar göstərirlər. 

- Çoxluqdakı elementlərin hansı ortaq xassələri vardır? 

2. Şagirdlər komputer arxasında yerlərini tuturlar və konkret çoxluqların 

elementlərinin ortaq xassələrini aşkar etməyə çalışırlar.  

Müəllim göstəriş verir (qruplara): ekrana baxın, “Tapmacalar” bölməsinə baxın 

və “Kim bizimlədir” oyununu açın. Bundan sonra nə etməliyik? “Siçan” və ya 

“Əqrəb” (ox) vasitəsilə sarı zolaqları ikinci oğlan tərəfinə köçürüb, “Enter” 

düyməsini basırıq.  

Müəllim tapşırıq verir: icra edin: 

- Sizə əşyalar çoxluğu verilib. Siz nə etməlisiz? (Lazım olan şəkli daxil etmək) 

Yəni həmin çoxluqdakı əşyaların ortaq xassələrini yada salmaq 

- Siz nəyin köməyi ilə həmin predmetləri tapa bilərsiz? (“Siçanın” köməyi ilə), 

- Yuxarı sol küncdə - tapşırığın nömrəsi göstərilən yerdə qızıl gülün və ya 

kaktusun təsviri olan şəkillər görünəcək. Öz vərəqlərinizdə hər tapşırığın yanında 

gülün göründüyünü qeyd edin.  

Beləliklə, bu oyun yekunlaşdırılır və “Kim artıqdır” oyununa keçirik.  

İşin alqoritmini yadınıza salın və tapşırığı icra edin.  

- Öz vərəqlərinizdə güllərin və ya kaktusların sayını qeyd edin (şagirdlər 9, 8 

və 6 ədədlərini göstərirlər). 

- Siz ortaq xassələri düzgün müəyyən etmisiniz. 

- Kim 5, 4, 3 xassə müəyyən etmişdir, əlinizi qaldırın (şagirdlər əllərini 

qaldırırlar). 

- Siz ortaq xassələrin hamısını müəyyən edə bilməlisiniz.  

Müəllim göstəricilər əsasında qrupların fəaliyyətlərini qiymətləndirir.  

Dərsdə aşağıdkaı məzmunda yeni tapşırıq verilir: 

- Lövhədəki bütün qrupların adlarını söyləyin. Alınan çoxluğu qırmızı dairəyə 

alın və “Quşlar” sözünü yazın.  

- Uçmağı bacaran bütün 

heyvanların adlarını söyləyin 

və onları yaşıl dairəyə alın və 

“uçmağı bacaranlar” sözləri 

ilə adlandırın. Bu çoxluqda 

neçə element oldu? (6) 

- “Quşlar” çoxluğunda neçə element oldu? (5) 

- Hər iki çoxluqda neçə element oldu? (8; 11) 

- Nə üçün elementlərin sayı 11 və şəkillərin sayı 8 oldu? (Çünki leylək, 

göyərçin və qaranquş hər iki çoxluğa daxildir).  

- Hər iki çoxluğa aid olan elementləri necə düzmək olar? 

- Leylək, göyərçin və qaranquş – hər iki çoxluğun ortaq elementləri və ya 

kəsişməsidir. 

- Kəsişmədə cəmi neçə element var? (cəmi 3 element var) 

- Nə üçün? (Onlar ortaq xassələrə malikdir) 

Bundan sonra əyani tapşırıqdan model xarakterli və ya mücərrəd tapşırığa 

keçmək olar. 

 

- Çoxluqlarda kəsişən elementləri göstərin (Sarı zolaqda olan (ortada) 

elementlər. Həmin elementlər ortaq xassələrə malikdir). 

- Həmin elementlər harada yerləşir? (Çoxluqların kəsişməsində) 

Nəticə  

- Hansı çoxluqları öyrəndik? (Ortaq elementləri olan çoxluqları, yəni kəsişən 

çoxluqları). 

- Üç çoxluğun da kəsişməsi ola bilərmi? (Ola bilər. Yəni ortaq elementlər hər 

birinə aid olsun). 

 

Uçmağı bacaranlar: 

milçək, kəpənək, 

parabizən 

Leylək, 

göyərçin, 

qaranquş 

Quşlar 

pinqivin straus 

3.5. İbtidai sinif müəllimlərinin İKT-ni tətbiqetmə hazırlığı 

Təhsil problemlərinin həllində ən mühüm və başlıca məsələ - pedaqoji 

kadrların hazırlanmasıdır. İnformatika fənni məktəbin V-XI siniflərində müvafiq fənn 

müəllimləri tərəfindən tədris olunduğu halda, I-IV siniflərdə həmin fənn sinif 

müəllimi tərəfindən tədris olunur. Bu işin müsbət cəhəti daha çox olub, fənlərarası 

əlaqələrin reallaşdırılmasında müəllimin elmi-metodiki və digər imkanları geniş 

olmaqla, həm də işin səmərəliliyi özünü göstərir. Pedaqoji mətbuatda işin bu variantı 

ilə razılaşmayan müəlliflərin yazılarına, fikirlərinə rast gəlinsə də, ibtidai təhsilin 

elmi-pedaqoji-psixoloji xüsusiyyətləri tələb edir ki, I-IV siniflərdə informatika fənni 

məhz sinif müəllimi tərəfindən tədris olunmalıdır. Müəllimin informasiya 

kommunikasiya texnologiyaları cəhətdən komponentliyi təhsil rəhbərliyinin 

nəzarətində olur və vaxtaşırı yenidən hazırlanma kursları keçilir. Bu, müəllimin peşə 

hazırlığının baza hissəsini təşkil edir. 

 Pedaqoji təcrübədə komponentli yanaşma xüsusi yer tutur və bu ad altında 

müəllimin praktik fəaliyyətə hazırlığı normaları kimi təhsilin nəticələrini təsvir edən 

modelləşdirmə metodu kimi başa düşülür. Bu məsələ pedaqogika nəzəriyyəsində və 

praktikasında son vaxtlar geniş yer almaqdadır.  

İnformasiya texnoloji komponentliyi anlayışında başlanğıc nöqtə - 

“informasiya” sözü olub, mühüm əhəmiyyət kəsb edir. Çünki müasir dünyada 

informasiya müxtəlif formatda, mühitlərdə, kontekstlərdə başlıca anlayış olub, 

aşağıdakı problemlərə aid problemləri birləşdirir:  

- informasiya savadının formalaşdırılması, 

- informasiya-texnoloji kompetentliyi, 

- şəxsiyyətin informasiya mədəniyyəti. 

Çünki informasiya cəmiyyətinə keçid müasir dövrün tələbi olub, onun 

alternativi yoxdur.  

Cəmiyyətin sosial sidarişi informasiyanın elmin, mədəniyyətin və təhsilin 

inkişafında strateji rolunu aktuallaşdırır və bu sahədə mütəxəssislərin yetişdirilməsini 

zəruri edir. Hazırda təhsilin keyfiyyətinin artırılması kompetent yanaşma 

istiqamətində həyata keçirilir. İnformasiya-texnoloji kompetentliyin 

təkmilləşdirilməsi proses olub, sosial subyektlər tərəfindən səmərəli fəaliyyət üçün 

zəruri olan keyfiyyətlərə nail olunması mənasını daşıyır. Mütəxəssisin bu sahədə 

hazırlığı – müxtəlif informasiya mənbələrinə şüurlu sahib olmaq və onun axtarışı, 

təhlili, sistemləşdirilməsi, saxlanması və praktik fəaliyyətdə tətbiqi nəzərdə tutulur. 

Kompetentlik – bir anlayış kimi bu sahədə savadlılığın yeni səviyyəsi olub, müstəqil 

surətdə informasiyanı emal edib, praktik fəaliyyətdə tətbiq etmək deməkdir.  

Pedaqogika elmində kompetentlik anlayışı məzmununa aşağıdakı keyfiyyətlər 

daxil edilir: 

- nəzəri biliklərə şüurlu sahib olma, 

- praktik fəaliyyət üçün bacarıq və priyomlara sahib olma, 

- konkret praktik fəaliyyət növündə zəruri olan mənə bu norma, dəyərləe və 

ənənələrin gözlənilməsi. 

Bütün bunlar özünüreallaşdırmağa imkan verir.  

Kompüter informatika əsas texniki vasitə olmaqla, təlimin, demək olar ki, 

bütün mərhələlərində tətbiqi olduqca səmərəli nəticə verir. İnformasiyanın 

kompüterdə təqdim edilməsinin zəngin imkanları təhsilin məzmunu qeyri məhdud 

zənginləşdirməyə və dərsin intensivliyini artırmağa imkan verir. Variativ materialın 

və müxtəlif iş rejiminin tətbiq edilməsi təlimdə fərdliləşdirməni8 reallaşdırmağa 

şərait yaradır. Belə ki, təlimdə variativliyin, differensiasiyanın və fərdiləşdirmənin 

tətbiq edilməsi – mənimsəmə keyfiyyətini yüksəltməklə, şagirdlər dərsdə texniki 

dinamikliyini arıtır.  

Təlimdə kompüterdən istifadənin məqsədəuyğunluğu onun didaktik 

imkanlarından irəli gəlir: 

- şagirdlərin müstəqil yaradıcı fəaliyyətini gücləndirir, 

- özünənəzarət və özünüyoxlama bacarıqlarını inkişaf etdirir, 

- şagirdlərin idraki qabiliyyətlərini artırır, 

- təlimdə inteqrasiyanı reallaşdırmağı asanlaşdırır, 

- şagirdlərin motivasiya bacarıqlarını inkişaf etdirir. 

Bütün bunlardan başqa, kompüter tədrsi materialı mənbəyi, əyani vəsait 

rolunu, trenojor, diaqnostika və nəzarət vasitəsi rolunu oynayır.  

Sadalanan funskiyalar və imkanlar kompüterin riyaziyyat təlimində tətbiqini 

zəruri edir.  

Biz öz pedaqoji fəaliyyətinzdə kompüterdən təlimin müxtəlif mərhələlərində 

tətbiqinə aid nümunələr göstərə bilərik.  

I. Yeni biliyin mənimsənilməsi mərhələsində 

Riyaziyyat dərsində informasiya texnologiyalarından istifadə - böyük stimul 

yaradır: şagirdlərin psixoloji fəaliyyətləri güclənir: idraki maraqları artır, 

analizatorları fəal vəziyyətə gəlir, dərketmə sürətlənir.  

Yeni dərsin (mövzunun) izahında kompüterdən istifadə olunur. Çünki zəruri 

olan izah, düsturlar, məsələ həlli nümunələri qabaqcadan hazırlanıb kompüterə daxil 

edilir. Məsələn, IV sinifdə “Sahə” anlayışı və “Düzbucaqlının sahəsi” mövzularına 

aid konkrt riyazi şərhlər, çertyoj, sahə vahidləri, sahənin hesablanmasının üç üsulu: 

1) əyani-praktik, 

2) düzbucaqlının sahə düsturunun çıxarılışı, 

3) sahənin təqribi (palet vasitəsilə) hesablanması nəzərdən keçirilir.  

Sahənin hesablanmasında sahə vahidi olan 1 kvadrat vahid qəbul edilir. Yəni 

tərəfinin uzunluğu 1 uzunluq vahidi olan kvadratın sahəsi – 1 kv.vahid qəbul edilir. 

Aydındır ki, uzunluq vahidi 1 sm olduqda, sahə vahidi 1kv.sm, 1 dm olduqda, sahə 

vahidi 1kv.dm və s. olur. Sahə vahidləri arasındakı riyazi münasibətlər kompüterdə 

əyani şəkildə nümayiş etdirilir.  

II. Yeni biliyin möhkəmləndirilməsi mərhələsi 

Hazırda istənilən tədris fənnin kompüter təminatı hazırlanmışdır. 

Riyaziyyatdan hazırlanmış elektron variantlar müxtəlif didaktik funksiyalara malik 

olmaqla, fənn üçün (mövzu üçün) ən mühüm olan məsələlər əks olunmuşdur.  

Riyaziyyat təliminin informatika ilə əlaqəli tədrisi kompüterin tətbiqi ilə daha 

asan və səmərəli olur. Məsələn, sahənin hesablanmasına aid məsələləri həll etmək 

üçün məsələ məzmunu modelləşdirilir, verilənlər, tələb olunanlar, onlar arasındakı 

riyazi münasibətlər əyani şəkildə təqdim olunur.  

Bir məsələ nümunəsi verək: 

“Düzbucaqlı şəklində torpaq sahəsinin 1/4 hissəsində tərəvəz, qalan hissəsində 

taxıl əkilmişdir. Ölçüləri 300 m və 600 m olan ümumi sahədə neçə ha tərəvəz və neçə 

ha taxıl əkilmişdir?” 

Məsələ məzmunu təkrar edildikdən sonra modelləşdirilir (buna məsələnin qısa 

yazılışı da deyilir). 

𝐴𝐵 = 600𝑚
𝐴𝐷 = 300𝑚

𝑆 =?
𝑇ə𝑟ə𝑣ə𝑧− ? ℎ𝑎
𝑇𝑎𝑥𝚤𝑙− ? ℎ𝑎 }

 
 

 
 

                        

Məsələnin həlli 

1. Ümumi sahənin hesablayaq:  

S=300kv.m·600 

S=180000kv.m 

1ha=10000kv.m olduğundan, S=18ha olacaqdır. 

2. Nə qədər sahədə tərəvəz əkilmişdir? 

180000kv.m:4=45000kv.m=45ha 

3. Nə qədər sahədə taxıl əkilmişdir? 

180ha-45ha=135ha 

III. Şagirdlərin bilik, bacarıq və vərdişlərinin yoxlanması mərhələsi 

Bu mərhələdə kompüter vasitəsilə test çalışmaları tətbiq etmək olar. Bu 

yanaşma həm də qiymətləndirmə prosesini sürətləndirir.  

IV. Şagirdlərin layihələndirmə fəaliyyətinə cəlb edilməsi 

Müasir dövrdə cəmiyyət daha çox informasiya texnologiyalarından istifadə 

edir. Ona görə də şagirdlər axtarış-tədqiqat işlərində kompüterdən, internetdən 

istifadə edə bilərlər. İnformasiya kommunikasiya texnologiyaları və digər 

vasitələrdən istifadə edərək, yaradıcı tədqiqat işləri ilə məşğul olur və 

yekunlaşdırılmış işin təqdimatını hazırlayırlar.  

Beləliklə, informasiya texnologiyalarından dərsdə istifadə olunması müasirliyə 

xas olan dəb deyil, müəllimin əməyini texniki vasitələrin öhdəsinə buraxmaq deyil, 

A B 

C D 

600 m 

300 m 

əslində təlimin sürətini və intensivliyini artırmaqla, şagirdlərin informasiya 

texnologiyalarından istifadə bacarıqları artır və bu da onların müstəqil idraki 

fəaliyyətləri üçün motivasiya yaradır.  

 

Pedaqoji eksperiment və məktəb təcrübəsinin ümumiləşdirilməsi 

Pedaqoji tədqiqatlarda nəzərdə tutulmuş obyekt, məqsəd və irəli sürülmüş 

hipotez əsasında təqdim olunmuş metodik sistemin səmərəlilik dərəcəsini yoxlamaq 

üçün pedaqoji eksperiment keçirilir. Pedaqoji eksperiment  strukturu cəhətdən üç 

mərhələdən ibarət olur: 

1. Müəyyənedici eksperiment 

2. Öyrədici eksperiment 

3. Yoxlayıcı eksperiment 

Hər bir mərhələnin məqsəd və vəzifələri vardır və bunlar müəllifin nəzərdə 

tutduğu məqsədlərə cavab verməlidir. 

 Tədqiqatın probleminə uyğun olaraq, müəllifin tərtib etdiyi metodik sistem ilə 

məktəbin (sinfin) işlədiyi metodik sistemin müqayisəsi təlim prosesində aşkar edilir. 

Belə ki, eksperimentə cəlb olunan siniflərdə təlim müəllifin tərtib etdiyi metodik 

sistem əsasında aparılır və alınan təlim nəticələri dövlət proqramı ilə işləyən müvafiq 

siniflərin təlim nəticələri ilə müqayisə edilir.  

Dissertasiyanın problemi III-IV siniflərdə riyaziyyatın informatika ilə əlaqəli 

tədrisinə və ya fənlərarası əlaqələrin reallaşdırılması şagirdlərin mənimsəmə 

keyfiyyətinə təsirini müəyyən etməklə əlaqədardır.  

İbtidai məktəbin III-IV siniflərində riyaziyyatın informatika ilə əlaqəli tədrisinə 

həsr olunuş metodik sistemin səmərəliliyini yoxlamaq üçün 2014/2015, 2015/2016, 

2016/2017, 2017/2018-ci tədris illərində respublikamızın  bir sıra şəhər və kənd 

məktəblərində üç mərhələdən ibarət pedaqoji eksperiment keçirilmişdir.  

Pedaqoji eksperiment aşağıdakı məktəblərdə aparılmışdır: 

- Gəncə şəhəri 27№-li məktəbin  IIIa, IIIb,  IVa, IVb siniflərində,   

- Gəncə şəhəri 9№-li məktəbin III və IV siniflərində,  

- Tovuz rayonu Aşagı Quşçu  kənd məktəbinin IV siniflərində, 

- Göy-göl rayonu Çaylı kənd məktəbinin III və IV siniflərində, 

- Qazax rayonu Qazaxbəyli kənd məktəbinin III və IV siniflərində, 

- Daşkəsən rayon Molla Həsənli kənd məktəbinin III və IV siniflərində. 

Hər bir eksperimental sinfin müvafiq nəzarət sinifləri imkan daxilinidə həmin 

məktəbdə müəyyən edilmişdir.  

Eksperiment siniflərdə işləyən müəllimlər dissertantın tərtib etdiyi metodik 

sistemlə seminarlarda tanış olmuş və zəruri metodik göstərişlər almışlar.  

Nəzarət siniflərin müəllimləri isə kütləvi məktəblər üçün nəzərdə tutulmuş 

metodik sistemlə işləmişlər.  

Eksperimentin birinci mərhələsi nəticələri yoxlanıldıqdan sonra, öyrədici 

mərhələdə onlar nəzərə alınmışdır. Müəyyənedici mərhələdə nəzarət və 

eksperimental sinifləri nəticələri təxminən eyni olmuşdur.  

Eksperimental siniflərdə birinci mərhələnin nəticələri ciddi təhlil olunduqdan 

sonra zəruri dəyişikliklər ikinci mərhələdə nəzərə alınmışdır.  

Yoxlama yazı işlərində və şagird şifahi cavablarda riyazi və informatik 

anlayışların müqayisəli təhlilinə aid çalışmalardan istifadə olunmuşdur. V sinfin 

riyaziyyat və informatika kursları anlayışları oxşar və fərqli cəhətlərinə görə təsnif 

olunmuş və fənlərarası əlaqələr əsasında dünyanın mənzərəsini təsvir etmək üçün 

biliklərin vahidliyi zərurəti aşkar edilir.  

Fənləarası əlaqələrin reallaşdırılması nəticəsində şagirdlərin nitqində, 

mühakiməsində, hadisələri əlaqəndirmək bacarığı, nəticəçıxarma qabiliyyəti, 

hadisələri təsnifetmə bacarığı, riyazi biliyin informatikada tətbiqetmə bacarığı kimi 

qabiliyyətləri əsas tutaraq, şagirdlərin səviyyələrini dörd dərəcə (səviyyə) ilə 

qiymətləndirmişik. Hər səviyyə ilk növbədə şagirdin hər iki fənnə aid biliklərinin 

dürüstlüyünü və onların qarşılıqlı əlaqərini müəyyən edir. Şagirdlərin cavablarında: 

fikrin lakonikliyi, məntiqliyi, fənləri əlaqələndirmə bacarığı, alqoritm, model, 

formalaşdırma, kompüter texnologiyalarına yiyələnmə bacarıqları ön plana 

çəkilmişdir.  

Birinci səviyyəli cavablar – tam və düzgün cavab adlandırılır. Bu cavablar 

əsasında müəyyən edilir ki, şagird riyaziyyat və informatika fənlərinin mahiyyətini 

bilməklə, fənlərarası əlaqələrin didaktik modeli mənimsədikləri aşkar edilir. Hər iki 

fənnə aid bilikləri sintez etməyi bacarırlar. Belə cavablar nümunəvi hesab edilir.  

İkinci səviyyəli cavablar bütöv tam deyil, qismən tam cavablandırılır. Belə 

cavablarda şagird əlaqəli fənlərin zəruri anlayışlarının təxminən 2/3 hissəsini 

mənimsədiyini nümayiş etdirir. Şagird öz tədris fəaliyyətində nisbətən az sərbəstdir, 

cavabında istifadə etdiyi anlayışların (biliklərin) yerini qismən müəyyən edir, 

mühakimələrində məntiq kifayət qədər olmur.  

Üçüncü səviyyəli cavabları natamam cavablar adlandırırlar. Belə səviyyəli 

şagirdlərin cavabları əsasında müəyyən edilir ki, şagird riyaziyyat və informatika 

fənlərinə aid anlayışların (biliklərin) 2/3 hissəsindən azını mənimsəmişdir, 

alqoritmləşdirmə, modelləşdirmə və formallaşdırma qismən çətinlik çəkir.  

Biliyin qonşu fənndə tətbiqində qismən çətinlik çəkir. Şagirdlərini cavabında 

məntiqilik, əsaslandırma olduqca zəif olur.  

Dördüncü səviyyəli cavablar qeyri-kafi cavablar hesab olunur. Belə ki, bu 

səviyyəli şagirdlər qoyulmuş suallara düzgün cavab verə bilmir, bir fənnin 

anlayışından digər fənndə istifadə etməti bacarmırlar.  

Biz yuxarıda şagirdlərin onlara təqdim edilən biliklərin hansı səviyyədə 

mənimsədiklərini keyfiyyət göstəricilərinə görə təsnif etdik. Əslində bizim təsnifat: 

əla, yaxşı, kafi və qeyri-kafi səviyyəli mənimsəmələri göstərir.  

Biliklərin mənimsənilməsini 10 ballıq şkala ilə təsvir etmək olar: 

1. Əla – 9-10 bal 

2. Yaxşı – 7-8 bal, 

3. Kafi – 5-6 bal, 

4. Qeyri-kafi – 1-4 bal. 

İbtidai məktəbin III-IV siniflərində riyaziyyatın informatika ilə əlaqəli tədrisində 

mənimsəmə keyfiyyətinə müsbət təsir edən şərt – fənlərarası əlaqələrin elmi, pedaqoji 

və metodik əsaslar üzərində düzgün reallaşdırılmasından ibarətdir.  

Pedaqoji eksperimentin nəticələri riyazi statistika elementlərindən istifadə 

olunmaqla cədvəllərdə öz əksini tapmışdır.  

I.Müəyyənedici mərhələdə aparılmış yoxlamanın nəticələri 

Cədvəl 1. 

Məktəblər Siniflər 

Ş
a

g
ir

d
in

 

sa
y
ı 

Cavablar (səviyyələr üzrə) 

I II III IV 

Qazax r. 

Qazaxbəyli 

k. məktəbi 

N
əz

ar
ət

 
III 18 1 (5,6%) 4 (22,2%) 6 (33,3%) 7 (38,9%) 

IVa 16 - 2 (12,5%) 5 (31,25%) 9 (56,25%) 

Daşkəsən r. 

Molla Həsənli  

k.məktəbi 

 III 14 - 2(14,2%) 7(50%) 5(35,8%) 

IVa 19 1 (5,2%) 3 (15,8%) 5 (26,3%) 10 (52,7%) 

Göy-göl r. 

Çaylı k. 

məktəbi 

E
k

sp
er

im
en

ta
l 

III 20 1 (5%) 5 (25%) 4 (20%) 10 (50%) 

IV 19 1 (5,3%) 3 (15,8%) 7 (36,8%) 8 (42,1%) 

Tovuz r. 

Aşağı Quşçu k. 

məktəbi 

IVa 21 - 3 (14,3%) 8 (38,1%) 10 (47,6%) 

IVb 19 - 5 (26,3%) 5 (26,3%) 9 (47,4%) 

Gəncə şəh. 27 

№-li məktəb 

E
k

sp
er

im
en

ta
l IIIa 30 3 (10%) 4 (13,3%) 10 (33,3%) 13 (43,4%) 

IIIb 28 2 (7,1%) 3 (10,7%) 9 (32,2%) 14 (50%) 

IVa 29 1 (3,4%) 3 (10,3%) 9 (31,1%) 16 (55,2%) 

IVb 27 2 (7,5%) 5 (18,5%) 7 (25,9%) 13 (48,1%) 

Gəncə şəh. 9 

№-li məktəb 

N
əz

ar
ət

 III 20 1 (5%) 3 (15%) 8 (40%) 8 (40%) 

IVa 24 1 (4,2%) 3 (12,5%) 8 (33,3%) 12 (50%) 

IVb 21 - 4 (19%) 5 (23,8%) 12 (57,2%) 

 

Müəyyənedici mərhələdə aparılmış yoxlama işlərinin nəticələri müəyyən 

qanunauyğunluğun aşkar edilməsi mümkün deyil. Çünki şagirdlərin cavabları onlarda 

heç bir əlavə hazırlıq aparılmadan keçirilmişdir.  

 



143 
 

       Yoxlayıcı mərhələdə aparılmış yazı işlərinin nəticələri 

Cədvəl 2. 

Nəzarət və eksperimental siniflər 

Məktəblər 

S
in

if
lə

r 

Ş
a

g
ir

d
in

 s
a
y

ı Cavablar (səviyyələr üzrə) 

I II III IV 

Qazax r. 

 Qazaxbəyli k. 

məktəbi  

N
əz

ar
ət

 

III 18 2 (11,1%) 4 (22,2%) 5 (27,8%) 
7 

(38,9%) 

IV 16 1 (6,3%) 2 (12,5%) 6 (37,5%) 
7 

(43,7%) 

Daşkəsən r. 

Molla Həsənli  

k.məktəbi 

III 13 1(7,7%) 3 (23,1%) 4 (30,8%) 
5 

(38,4%) 

IV 18 - 3 (16,6%) 5 (27,8%) 
10 

(55,6%) 

Gəncə ş.27 №-li 

məktəb 

E
k

sp
er

im
en

ta
l 

IIIa 30 
10 

(33,3%) 
8 (26,7%) 7 (23,3%) 

5 

(16,7%) 

Iİİb 28 7 (25%) 7 (25%) 
10 

(35,7%) 

4 

(14,3%) 

IVa 33 
11(33,3%

) 

10(30,3%

) 
9 (27,3%) 3 (9,1%) 

IVb 27 9 (33,4%) 8 (29,6%) 8 (29,6%) 2 (7,4%) 

Gəncə ş.9 №-li 

məktəb 

N
əz

ar
ət

 III 20 2 (10%) 4 (20%) 10 (50%) 4 (20%) 

IVa 25 2 (8%) 6 (24%) 12 (48%) 5 (20%) 

IVb 21 3 (14,3%) 5 (23,8%) 9 (42,9%) 4 (19%) 

Göy-göl r. 

Çaylı k. məktəbi 

E
k

sp
er

im
en

ta
l 

III 20 4 (20%) 8 (40%) 6 (30%) 2 (10%) 

IV 18 3 (16,7%) 5 (27,8%) 6 (33,3%) 4 (22,2%) 

Tovuz r. 

Aşağı Quşçu k. 

məktəbi 

IVa 21 3 (14,3%) 8 (38,1%) 7 (33,3%) 
3 

(14,3%) 

IVb 19 2 (10,5%) 5 (26,3%) 7 (36,9%) 
5 

(26,3%) 

 

Pedaqoji eksperimentin nəticələrini müqayisəli təhlil edək. 

Pedaqoji eksperimentin müəyyənedici mərhələsində nəzarət və eksperiment 

qruplarının göstərdiyi nəticələr bir-birindən ciddi şəkildə fərqlənmirdilər. Məsələn, 1-

ci cədvəldəki ədədi faktları müqayisə etsək, təxminən aşağıdakı nəticələri qeyd edə 

bilərik: 

I səviyyəli cavablar orta hesabla kənd  məktəbləri üçün: 146 şagirdin 4 nəfəri 

(3%-i) müsbət cavab vermişdir.  

Şəhər məktəbləri üçün 179 şagirddən 6%-i müsbət cavab vermişdir.  

Kənd məktəbləri şagirdlərinin 68 nəfəri (47%) qeyri-kafi cavab vermişdir.  

Şəhər məktəblərinin şagirdlərinin 49%-i qeyri-kafi cavab vermişlər.  

Pedaqoji eksperimentin üçüncü – yoxlayıcı mərhələsində aparılmış yazı işlərinin 

nəticələri:  

Nəzarət sinifləri şagirdləri 131 nəfərindən 11 nəfəri (təxminən 8%-i) birinci 

səviyyəli cavab vermişlər.  

Dördüncü səviyyəli cavab verənlər: 131 nəfərdən 42 nəfər (təxminən 32%-i) 

olmuşdur.  

Eksperimental siniflərin 196 şagirdindən 1-ci səviyyəli cavab verənlərin sayı 49 

nəfər (təxminən 25%), qeyri-kafu cavab verənlərin sayı 28 nəfər (təxminən 14%) 

olmuşdur.  

Təqdim olunan metodik sistemin yararlığı pedaqoji eksperiment əsasında təsdiq 

olundu. III-IV siniflərdə riyaziyyatla informatikanın əlaqəli təlimi: 

1) fənlərarası əlaqələrin didaktik prinsiplərinə, 

2) İKT-nin tətbiqilə müasir təlim texnologiyaların reallaşdırılması yollarına, 

3) informasiya anlayışlarının öyrədilməsində riyazi biliklərin tətbiqinə 

əsaslanmışdır.  

Müəllifin metodik sisteminin tətbiqi nəticəsində eksperimental siniflərdə 

şagirdlər: 

1) riyaziyyatı və informatikanı həm ayrılıqda, həm də əlaqəli şəkildə sintez 

olunmuş biliklərə yiyələndiklərini sübut etdilər.  

III-IV siniflərdə hər iki fənndən məzmun xətlərinin reallaşdırılmasında 

inteqrativ əlaqələrin yaradılması zərurəti – bilikləri mənimsəmə keyfiyyətini 

yüksəltməyin ən mühüm pedaqoji yanaşma hesab olunur.  

Eksperiment nəticələrinin müqayisəli təhlili göstərdi ki, mənimsəmənin 

keyfiyyət göstəricilə eksperimental siniflərdə həm müvəffəqiyyət faizinin və həm də 

keyfiyyət göstəricisi faizi nəzarət siniflərinə nisbətən 14-18% çox olmuşdur. Bu da 

onu göstərir ki, müasir təlimdə innovasiyaların, inteqrasiyanın, interaktiv təlim 

metodlarının tətbiq edilməsi – məktəbsə fənlərin həm fərdi, həm də inteqrativ təlimi 

keyfiyyətini yüksəldir.  

 

Nəticələr və təkliflər 

1. İnformatika həm orta və həm də ali məktəblər üçün gənc elm olmaqla, onun 

tədrisi qarşısında duran məqsədlər ilk növbədə gənc nəslin həyata, praktik fəaliyyətə 

hazırlanması məqsədini daşıyır. Bu məzmunda təhsilin reallaşdırılması – fənnin 

tədrisində yeni elmi-metodiki yanaşmalar tələb edir. Sürətlə inkişaf edən informatika 

elminin, informasiya texnologiyaları ilə bağlı anlayışlarının şərhi mövcud metodiki 

sistemin təkmilləşdirilməsini tələb edir.  

İnformatika kursunun tədrisi həm də yeni məqsədə - digər fənlərin inteqrativ 

kurslarının, modul kurslarının yaradılmasına xidmət edir.  

2. Şagirdlərin alqoritmik və informasiya mədəniyyətinə, kompüter savadına 

verilən tələblər – məzmunu etibarilə informatikanın məktəb tədrisində öz əksini 

tapmalıdır. Verilən nəzəri biliklər, praktik bacarıq və vərdişlər həmin hazırlığı təmin 

etməlidir. Məktəb təcrübəsində informatika kursu bölmələrinin tdrisində iki yanaşma 

nəzərə çarpır: 

a) alqoritmləşdirmə, proqramlaşdırma – modelləşdirmə; 

b) modelləşdirmə, alqoritimləşdirmə və proqramlaşdırma, 

Biz təcrübəmizdə birinci yanaşmaya üstünlük vermişik.  

3. İnformatika - əsasən riyazi aparat üzərində qurulur, ona görə də riyazoyyat 

kursu şagirdlərin ümumtəhsil hazırlığında və tələbələrini informatik peşə hazırlığında 

mühüm rol oynayır. Ona görə də bu iki fənnin inteqrativ tədrisi olduqca aktualdır.  

Riyaziyyatla informatikanın fənlərarası əlaqələrinin ibtidai siniflərdə 

reallaşdırılması iki məqsədə xidmət edir: 

- təlimin səmərəliliyini artırmağa kömək edir, 

- şagirdlərin riyazi hazırlığının həyatla əlaqəsini təmin edir.  

4. Riyaziyyat kursunun mühüm anlayışları olan modelləşdirmə, 

alqoritmləşdirmə, formalaşdırma, proqramlaşdırma – informatikanın sanki işçi 

anlayışlarıdır. Belə ki, riyaziyyatda alqoritm-səmərəli proses olmaqla, informatikada 

isə həmin prosesin müəyyən dildə yazılışı (təsviri) fəaliyyət modeli rolunu oynayır.  

İnformatikada alqoritm kompüerlə icra olunur. Alqoritmləşdirmə - alqoritmin 

alınması prosesi və onun hər hansı alqoritmik dildə təsvir olunmasıdır.  

Riyaziyyat kursunda isə öyrənilən alqoritmlərin “sintaksis” cəhəti və onların 

strukturununun dəqiq təsvirindən çox onların yaradılması və tətbiqinə yer verilir. 

Riyaziyyat təlimində də alqoritmlərin “sintaksis” cəhətinə diqqəti artırmaq lazımdır. 

Bu, hər iki fənn arasındakı əlaqənin gücləndirilməsinə kömək edir: 

1) riyaziyyat və informatikanın əlaqəli təlimində alqoritmlərin “sintaksis” 

cəhətinə diqqətin artırılması, 

2) modelləşdirmə aspektinin gücləndirilməsi. 

5. Ümumtəhsil məktəblərinin III-IV siniflərinin riyaziyyat və informatika 

kursları məzmunları etibarilə inteqrativ xarakterli olduğundan, onların tədrisi 

prosesində fənlər arası əlaqələrin reallaşdırılması prosesində ortaq anlayışların 

tədrisində mövcud və interaktiv təlim prinsipləri və metodlarının tətbiqini zəruri edir.  

6. Riyaziyyat və informatika kurslarının tədrisi prosesində fənlərarası əlaqənin 

klassik və müasir prinsip və metodlarının innovativ əsaslar üzrə tətbiq edilməsi: 

1) hər iki fənnin dərindən mənimsənilməsini təmin edir, 

2) riyaziyyatın həyati tətbiqlərini informatika fənni misalında əyani şəkildə 

göstərir, 

3) dünyanın elmi mənzərəsini dərk etmək üçün elmi biliklərin vahidliyini təsdiq 

edir.  

7. Ümumtəhsil məktəblərinin III-IV siniflərində riyaziyyat və informatikanın 

əlaqəli tədrisinin didaktik əsasını – formallaşdırma, alqoritmləşdirmə, modelləşdirmə, 



147 
 

proqramlaşdırma anlayışlarının informatikanın texniki vasitələrindən istifadə 

olunmaqla öyrənilməsi ilə şagirdlərin tədris-idraki təfəkkürünün formalaşdırılmasını 

təmin edir.  

Fənlərarası inteqrasiya – elmi biliklərin praktik tətbiqlərini aşkar edir və bununla 

da praktik bacarıq və vərdişlərin formalaşmasını təmin edir.  

8. İnteraktiv təlim metodların riyaziyyat və informatika kurslarının əlaqəli 

tədrisində tətbiqi şagirdlərin analiz, sintez, ümumiləəşdirmə, mücərrədləşdirmə, 

konkretləşdirmə - kimi təfəkkür əməliyyatlarından istifadəni zəruri etməklə, evristik-

məntiqi yanaşma priyomlarını tətbiqetmə imkanlarını artırır.  

Elmi biliklərin inteqrasiyası müvafiq elmlərin tədris fənlərinin məzmununa da 

nüfuz edir və fənlərarası əlaqələri və onların reallaşdırılmasını aktuallaşdırır.  

III-IV siniflərdə riyaziyyatla informatikanın əlaqəli tədrisi şagirdlərin nəzəri 

biliklərini genişləndirir. İnformatika vasitələrinin tətbiqi isə onların kompüter 

texnologiyalarına aid praktik bacarıq və vərdişlərini formalaşdırmaqla, mənimsəmə 

keyfiyyətini yüksəldir.  

9. Orta ümumtəhsil məktəbləri riyaziyyat dərslikləri (o cümlədən ibtidai sinif 

dərslikləri) məzmun xətləri ardıcıllığı əsasında tərtib olunduğundan, fəndaxili və 

fənlərarası əlaqələrin reallaşdırılması demək olar ki, məqsəddənkənarda qalır.  

10. Tədqiqatın yeniliyi və nəzəri əhəmiyyəti:  

Riyaziyyatın informatika ilə əlaqəli tədrisi prinsipləri və metodlarının 

konkretləşdirilməsi və riyaziyyatın modelləşdirmə və alqoritmləşdirmə aspektlərinin 

gücləndirilməsi – fikrini təsdiq edir.  

Pedaqoji eksperimentin nəticələri, elmi-metodik mənbələrə əsaslanmalar, 

məntiqi yanaşmalar – tədqiqatın nəticələrinin dürüstlüyünü və əsaslı olmasını sübut 

edir.  

